
საქართველო ხასიათდება ძალზე მრავალფეროვანი ფიზიკურ-გეოგრაფიული და ლანდშაფტურ-კლიმატური პირობებით. აქ კლიმატების დიდი მრავალფეროვნება შეინიშნება, დაწყებული კავკასიონის მყინვარებისა და მუდმივი თოვლის კლიმატებით, დამთავრებული შავიზღვისპირეთის ნოტიო სუბტროპიკული და აღმოსავლეთ საქართველოს სტეპური კონტინენტური კლიმატებით.
ამ კლიმატების კვლევას დიდი ხნის ისტორია აქვს და მისი ფესვები ანტიკური პერიოდიდან იღებს სათავეს, თუმცა მეცნიერულად დასაბუთებული კვლევები მოგვიანებით, საქართველოში მეტეოროლოგიური ქსელის შექმნის შემდეგ და უკანასკნელ წლებში შესრულდა. 
კლიმატი მნიშვნელოვან ბუნებრივ რესურს წარმოადგენს, რომლის რაციონალურ გამოყენებას დიდი ეკონომიკური და სოციალური ეფექტის მოტანა შეუძლია. მისი რაციონალური გამოყენებისათვის კი უპირველეს ყოვლისა საჭიროა კლიმატის რესურსული პოტენციალის ობიექტური შეფასება.
განსხვავებული კლიმატების პოტენციური რესურსები განსხვავებულია, ზოგიერთ მათგანს სამკურნალო თვისებები, ზოგს მდიდარი სითბური ან ენერგეტიკული რესურსები  გააჩნია და ა.შ.
საქართველისადმი მიძღვნილ კლიმატოლოგიურ გამოკვლევებში შესწავლილია არსებული კლიმატური რესურსის ცალკეული კომპონენტი, მაგალითად აქტიურ ტემპერატურათა ჯამები, ან მთლიანად აგროკლიმატი. ასევე გამოკვლეულია კლიმატის რომელიმე ენერგეტიკული რესურსი, კერძოდ მზის, ან ქარის და ა.შ., რაც არ იძლევა ინფორმაციას ამა თუ იმ რეგიონის ინტეგრალური კლიმატური რესურსის და მისი შემადგენელი კომპონენტების წვლილის შესახებ, და ვერ იძლევა საშუალებას დადგინდეს იმ რეგიონების სპეციალიზაცია, თუ რომელი სახის რესურსები იქნას პირველ რიგში ათვისებული, რაც ხელს შეუწყობს რეგიონებს შორის შრომის დანაწილებას, და შესაბამისი რეგიონების განვითარების გეგმების შემუშავებას და განხორციელებას. 

ამრიგად საქართველოს კლიმატური რესურსების შეფასებას დიდი მნიშვნელობა აქვს ქვეყნის ეკონომიკის დაგეგმვისა და განვითარების საქმეში, ის ხელს შეუწყობს კონკრეტული სოციალ-ეკონომიკური პრობლემების გადაწყვეტას და შრომის დანაწილებას რეგიონებს შორის, რაც რეგიონის ეკონომიკური ფორმირების საფუძველს წარმოადგენს. ამით განისაზღვრება თემის აქტუალობა და თანამედროვეობა. 
სამწუხაროდ  დღემდე არსებულ მრავალრიცხოვან კლიმატოლოგიურ და ზოგადგეოგრაფიულ ლიტერატურაში კლიმატური რესურსები გაიგივებულია კლიმატურ ელემენტებთან _ ტემპერატურასთან, ნალექებთან, ქარის სიჩქარესთან  და ა.შ. ამრიგად საუბარია კლიმატურ პირობებზე, ანუ კლიმატზე და არა კლიმატურ რესურსებზე, ანუ კლიმატის მუდმივ მომქმედ თვისებებზე. ასე განიხილავს კლიმატურ რესურსებს მაგალითად ა.ისაჩენკო (Исаченко А.Г., 1992) და სხვა გეოგრაფები.


მაგრამ, ეს ასე არ არის. ნ.კობიშევას თანახმად (Кобышева Н.В., Ильина О.Б.,2001.) კლიმატური რესურსები კლიმატის ზოგადი მაჩვენებლების ერთობლიობა არ არის. ის ატმოსფეროში არსებული სხვადასხვა სახეობის ენერგიის, ნივთიერების და ინფორმაციის ის მარაგია, რომელიც შეიძლება გამოვიყენოთ კონკრეტული სოციალურ-ეკონომიკური პრობლემების გადასაწყვეტად. ბუნებრივი ფაქტორების კვლევისას რესურსული მიდგომა აუცილებელია ქვეყნის ეკონომიკის განვითარების გზების შესარჩევად. კლიმატური რესურსები ქმნიან რეგიონების ეკონომიკური ფორმირების საფუძველს, განსაზღვრავენ საწარმოო ძალების ტერიტორიულ ორგანიზაციას და შრომის დანაწილებას რაიონებს შორის.

სწორედ ამ განსაზღვრების შესაბამისად კლიმატური რესურსების პოტენციალის შეფასების მეთოდი დამუშავდა სანქტ-პეტერბურგის ა.ვოეიკოვის სახელობის მთავარ გეოფიზიკურ ობსერვატორიაში (Кобышева Н.В., Ильина О.Б.,2001.). ა.ისაჩენკოს მიდგომისაგან განსხვავებით ეს მეთოდი რაოდენობრივად აფასებს ამა თუ იმ რესურსის პოტენციალს.
წინამდებარე სადისერტაციო ნაშრომში, ნ.კობიშევას მიერ დამუშავებული მეთოდის გამოყენებით, პირველად საფუძვლიანად და კომპლექსურად არის  გამოკვლეული საქართველოს განსხვავებული ფიზიკურ გეოგრაფიული და ადმინისტრაციული რეგიონების კლიმატური, მათ შორის აგროკლიმატური, ენერგეტიკული და საკურორტო რესურსების კომპონენტები და სრული ინტეგრალური პოტენციალი, რაც საქარველოს კლიმატურ კვლევებში დღემდე არ იყო წარმოჩენილი. 
          ნაშრომის მიზანია საქართველოს ფიზიკურ-გეოგრაფიული ოლქების და ადმინისტრაციული მხარეების კლიმატური, მათ შორის აგროკლიმატური, ენერგეტიკული და საკურორტო რესურსების ცალკეული კომპონენტების და სრული პოტენციალის შეფასება და კარტოგრაფირება. დასახული მიზნის მისაღწევად, თანმიმდევრულად იყო განხილული შემდეგი ამოცანები:
1. საქართველოს განსხვავებული ფიზიკურ-გეოგრაფიული ოლქების  აგროკლიმატური, ენერგეტიკული და საკურორტო რესურსების კომპონენტების და  პოტენციალის შეფასება;
2. საქართველოს ცალკეული ადმინისტრაციული მხარეების  აგროკლიმატური, ენერგეტიკული და საკურორტო რესურსების კომპონენტების და  პოტენციალის შეფასება;
3.  საქართველოს აგროკლიმატური, ენერგეტიკული და საკურორტო რესურსების კარტოგრაფირება.
დასაცავად გასატანი ძირითადი დებულებები:
1. საქართველოს განსხვავებული ფიზიკურ-გეოგრაფიული ოლქების  აგროკლიმატური, ენერგეტიკული და საკურორტო რესურსების კომპონენტების და  პოტენციალის შეფასების შედეგები; 
2. საქართველოს ცალკეული ადმინისტრაციული მხარეების  აგროკლიმატური, ენერგეტიკული და საკურორტო რესურსების კომპონენტების და  პოტენციალის შეფასების შედეგები;
3. საქართველოს აგროკლიმატური, ენერგეტიკული და საკურორტო რესურსების გეოინფორმაციული რუკები და მათი ანალიზის შედეგები.  
მეცნიერული სიახლე იმაში მდგომარეობს, რომ ნაშრომში პირველად კომპლექსურად არის  გამოკვლეული საქართველოს ფიზიკურ-გეოგრაფიული და ადმინისტრაციული რეგიონების კლიმატური რესურსების კომპონენტები და სრული ინტეგრალური პოტენციალი. ჩატარებულია ამ რესურსების კარტოგრაფირება და შემუშავებულია მათი ეფექტური გამოყენების რეკომენდაციები:
1. შეფასებულია საქართველოს განსხვავებული ფიზიკურ-გეოგრაფიული ოლქების  აგროკლიმატური, ენერგეტიკული და საკურორტო რესურსების კომპონენტები და  ინტეგრალური პოტენციალი;
2.   შეფასებულია საქართველოს ცალკეული ადმინისტრაციული მხარეების  აგროკლიმატური, ენერგეტიკული და საკურორტო რესურსების კომპონენტები და  ინტეგრალური  პოტენციალი;
3. შედგენილია საქართველოს აგროკლიმატური, ენერგეტიკული და საკურორტო რესურსების გეოინფორმაციული რუკები;
4. შემუშავებულია რეკომენდაციები კლიმატური რესურსების ეფექტური და ოპტიმალური გამოყენების შესახებ ადმინისტრაციული ერთეულების დონეზე.

კვლევის ობიექტი: კვლევის ობიექტად შერჩეულია საქართველო. საქართველო მდებარეობს აღმოსავლეთ ევროპას, წინა აზიას, შავ ზღვასა და კასპიის ზღვისპირა მხარეს შორის, ზომიერი და სუბტროპიკული ჰავის სარტყელების საზღვარზე. 


გეოტექტონიკური თვალსაზრისით საქართველო ალპურ-ჰიმალაური დანაოჭების ვრცელ სარტყელში ცენტრალური მდებარეობა უკავია. ის იწყება ატლანტის ოკეანის სანაპიროდან და მოიცავს ხმელთაშუა და შავი ზღვების მიმდებარე მთიან ნაწილებს, წინა აზიასა და ჰიმალაის მთიანეთს. 

ეკონომიკურ-გეოგრაფიული თვალსაზრისით, საქართველო ევროპისა და აზიის შესაყარზე მდებარეობს და ევროპისა და აზიის დამაკავშირებელ ხიდს წარმოადგენს.


საქართველოს ტერიტორიის რელიეფი მეტად დანაწევრებულია. ცალკეული მწვერვალების სიმაღლე აღემატება 5000 მ., ასეთებია შხარა(5200 მ), ჯანღა(5058 მ) და მყინვარწვერი (5047 მ). დაბლობები კი მდებარეობს ზღვის დონეზე. 

საქართველოს ტერიტორიის უდიდესი ნაწილი მთებს უკავია, ზღვის დონედან 500 მ-ზე მაღლა მოთავსებულია ტერიტორიის თითქმის 75%. Aაქედან თითქმის 35% საშუალო მთის ზონაა (1000-2000 მ). დაბლობები ტერიტორიის მხოლოდ 25%-ს შეადგენს.

რელიეფის ძლიერი დანაწევრება და სხვა ბუნებრივი კომპონენტების მრავალფეროვნება განაპირობებს კლიმატების დიდ მრავალფეროვნებას, რომლებიც განსხვავებული თვისებებით ხასიათდება. კლიმატის ზოგიერთი ტიპი ხელსაყრელია სასოფლო-სამეურნეო წარმოებისათვის, მეორე ტიპი სასარგებლოა ამა თუ იმ დაავადებათა სამკურნალოდ და ა.შ. სწორედ ამ განსხვავებული რესურსების შეფასების მიზნად იქნა დასახული სადისერტაციო ნაშრომის შესრულება. 
ფაქტობრივი  მასალა და კვლევის მეთოდები. სადისერტაციო ნაშრომის შესასრულებლად ფაქტობრივ მასალად გამოყენებული იყო:

· მონაცემები ჰაერის აქტიური ტემპერატურების ჯამების (T0) და ნალექების რაოდენობის (Rmm),მზის ჯამური რადიაციის (Q მჯ/კვ.მ), ქარის მუშა სიჩქარეების ხანგრძლივობის (Vსთ), მდინარეთა წლიური ჩამონადენის (H მმ) და კურორტებისა და პერსპექტიული საკურორტო ადგილების რაოდენობას შესახებ.  
· 
ეს მასალა მიიღებოდა რუკებიდან, რომლებიც წარმოდგენილია ატლასებში (საქართველოს კურორტები და საკურორტო რესურსები. ატლასი, მოსკოვი, 1989; საქართველოს კლიმატური და აგროკლიმატური ატლასი. თბილისი, 2011; საქართველოს ქარის ენერგეტიკული ატლასი, თბილისი, 2004). რესურსების ცალკეული კომპონენტების შეფასება რუკებიდან ყველაზე ხელსაყრელი  და პრაქტიკული აღმოჩნდა გასაშუალოების იზოხაზების მეთოდი, რამაც უზრუნველჰყო გასაშუალოების მაქსიმალური სიზუსტე არაერთგვაროვან ფიზიკურ-გეოგრაფიულ პირობებში.
· ნაშრომში გამოყენებულია ზოგადგეოგრაფიული, კლიმატოლოგიური, კარტოგრა​ფიული, რეგრესიულ-სტატისტიკური კვლევის მეთოდები.  
ნაშრომის პრაქტიკული ღირებულება: კვლევის შედეგების გამოყენება მიზანშეწონილია სოფლის მეურნეობაში, მშენებლობაში, ტყის და საკურორტო მეურნეობაში, ტურიზმში, ეკონომიკაში, ტრანსპორტის ფუნქციონირებაში, ტაქტიკური და სტრ​ატეგიული ამოცანების დაგეგმვასა და განხორციელებაში. შემუშავებული კლიმატური რესურსების გეოინფორმაციული რუკები შეიძლება გამოყენებულ იქნას რეგიონული ატლასებისა და მონოგრაფიების შედგენისას, რეგიონის სტრატეგიული განვითარების გეგმის შემუშავებისას. ჩატარებული კვლევის შედეგები, მიზან​შეწონილია, გამოყენებულ იქნას სასწავლო პროცესში.
ნაშრომის აპრობაცია და პუბლიკაციები:  დი​სერ​ტა​ცი​ის კვლე​ვის შე​დე​გე​ბი მოხ​სებული იქნა საქართველოს ტექნიკური უნივერსიტეტის ჰიდრომეტეოროლოგიის ინსტიტუტის სამეცნიერო სემინარებზე და სა​ერ​თა​შო​რი​სო სა​მეც​ნი​ე​რო-ტექ​ნი​კურ კონ​ფე​რენ​ცი​ებზე (თბილისი, ერევანი, 2013-2016 წ.წ.),  და გამოქვეყნებულ იქნა 4 სა​მეც​ნი​ე​რო ნაშ​რომ​ში, მათ შო​რის იმფაქტ-ფაქტორის მქონე ჟურნალში „Russian meteorology end hidrologi”  და საზ​ღვარ​გა​რე​თის სა​ერ​თა​შო​რი​სო სა​მეც​ნი​ე​რო ჟურ​ნალ​ში - International science journal "European Geographical Studies". 

           დისერტაციის სტრუქტურა და მოცულობა: დისერტაცია შედგება შესავლის, 6 თავისა და დასკვნისაგან. გამოყენებული ლიტერატურის სია შეიცავს 54 დასახელებას. ნაშრომი შეიცავს 102 ნაბეჭდ გვერდს, მათ შორის 12 რუკას და  5 ცხრილს .
 ნაშრომი სრულდებოდა იაკობ გოგებაშვილის სახელობის თელავის სახელმწოფო უნივერსიტეტის საბუნებისმეტყველო მეცნიერებათა დეპარტამენტში. ავტორი დიდ მხარდაჭერას გრძნობდა  უნივერსიტეტის ზუსტ და საბუნებისმეტყველო მეცნიერებათა ფაკულტეტის  პროფესორ-მასწავლებელთა  და დამხმარე პერსონალის მხრიდან. 
ავტორს სადისერტაციო ნაშრომის შესრულებაში დიდი დამარება გაუწიეს საქართველოს ტექნიკური უნივერსიტეტის ჰიდრომეტეოროლოგიის და გარემოს ეროვნული სააგენტოს თანამშრომლებმა.
ბოლოს ავღნიშნავთ რომ, ნაშრომი ვერ მიაღწევდა თავის ლოგიკურ დასასრულს, რომ არა ჩემი ხელმძღვანელების, იაკობ გოგება​შვილის სახელობის თელავის სახელმწოფო უნივერსიტეტის მეტეოროლოგია, კლი​მატოლოგიის სადოქტორო პროგრამის ხელმძღვანელის პროფესორ ელიზბარ ელიზბარაშვილის და ივანე ჯავახიშვილის სახელობის თბილისის სახელმწიფო უნივერ​სიტეტის ასოცირებული პროფესორის მარიამ ელიზბარაშვილის  ყოველდღიური ზრუნვა, რასაც ვგრძნობდი დისერტაციის შესრულების ყველა ეტაპზე.  უღრმეს მადლობას მოვახსენებ ყველა ჩამოთვლილ პირს. 
თავი I. პრობლემის თანამედროვე მდგომარეობა
1.1. ცნება კლიმატური რესურსების შესახებ
დღემდე არსებულ მრავალრიცხოვან კლიმატოლოგიურ და ზოგადგეოგრაფიულ ლიტერატურაში კლიმატური რესურსები გაიგივებულია კლიმატურ ელემენტებთან. 
მაგალითად კლიმატურ რესურსად მიიჩნევენ ჰაერის ტემპერატურას და სინოტივეს, ან ატმოსფერული ნალექების რაოდენობას და ა.შ. ამრიგად საუბარია კლიმატურ პირობებზე და არა კლიმატურ რესურსებზე, ანუ კლიმატის მუდმივ მომქმედ თვისებებზე. ასე განიხილავს ბუნებრივ რესურსებს მაგალითად ა.ისაჩენკო (Исаченко А.Г., 1992).
მაგრამ ეს ასე არ არის, ნ.კობიშევას თანახმად (Кобышева Н.В., Ильина О.Б.,2001.) კლიმატური რესურსები კლიმატის ზოგადი მაჩვენებლების ერთობლიობა არ არის. ის ატმოსფეროში არსებული სხვადასხვა სახეობის ენერგიის, ნივთიერების და ინფორმაციის ის მარაგია, რომელიც შეიძლება გამოვიყენოთ კონკრეტული სოციალ-ეკონომიკური პრობლემების გადასაწყვეტად. ბუნებრივი ფაქტორების კვლევისას რესურსული მიდგომა აუცილებელია ქვეყნის ეკონომიკის განვითარების გზების შესარჩევად. ხშირად კლიმატური რესურსები ქმნიან რეგიონების ეკონომიკური ფორმირების საფუძველს, განსაზღვრავენ საწარმოო ძალების ტერიტორიულ ორგანიზაციას და შრომის დანაწილებას რაიონებს შორის.
საქართველო გამოირჩევა ფიზიკურ-გეოგრაფიული და ლანდშაფტურ კლიმატური პირობების დიდი მრავალფეროვნებით. Kკლიმატის ზოგიერთი ტიპი ხელსაყრელია სასოფლო-სამეურნეო წარმოებისათვის, მეორე ტიპი სასარგებლოა ამა თუ იმ დაავადებათა სამკურნალოდ. კლიმატს გააჩნია ენერგეტიკული თვისებებიც, რისი გამოყენებითაც შესაძლებელია ენირგიის გამომუსავება, მაგალიტად მზის ან ქარის ენერგია  და ა.შ.
დღევანდელ პირობებში დამოუკიდებელი საქართველოს ეკონომიკის განვითარებისთვის კლიმატურ რესურსებს სასიცოცხლო მნიშვნელობა ენიჭება. მათი ეფექტური გამოყენება განსაკუთრებით პერსპექტიულია სოფლის მეურნეობაში, საკურორტო საქმეში, და ენერგეტიკაში. ამ მხრივ მსოფლიოს ბევრი ქვეყანაა ჩვენთვის სამაგალითო, კერძოდ, აღსანიშნავია ევროპის პატარა ქვეყნების –შვეიცარიის, ავსტრიის, ლუქსემბურგის და ისლანდიის გამოცდილება, რომელთაც საკურორტო მეურნეობა და ტურიზმი აძლევს დიდ შემოსავალს. აღსანიშნავია აგრეთვე ისრაელის წარმატება მზის და ქარის ენერგიების გამოყენების თვალსაზრისით, ხოლო მოლდავეთს, რომლის ფართობიც საქართველოს ტერიტორიის ნახევარიც კი არ არის, სწორედ კლიმატური ფაქტორების მართებულად გამოყენების გამო, ერთ-ერთი პირველი ადგილი უკავია აღმოსავლეთ ევროპის ქვეყნებს შორის ყურძნის, ხილის, თამბაქოს და ვარდის ზეთის წარმოების მხრივ.

კლიმატური ფაქტორების და რესურსების გამოყენება არ შემოიფარგლება ეკონომიკის ჩამოთვლილი დარგებით. მათი გათვალისწინება აუცილებელია ეკონომიკის ყველა დარგის ნორმალურად ფუნქციონირებისათვის, ტაქტიკური თუ სტრატეგიული დანიშნულების მთელი რიგი ამოცანების გადაწყვეტისათვის. ამასთან დაკავშირებით საქართველოს კლიმატური რესურსების სრულყოფილი შეფასება და  რაციონალურად გამოყენება ქვეყნის ერთ-ერთი უმნიშვნელოვანესი პრიორიტეტია.
1.2. კლიმატური რესურსების შეფასების მეთოდები
           საქართველოს ჰავა ხასიათდება მდიდარი კლიმატური რესურსებით. ზოგიერთი კლიმატის ტიპს გააჩნია სამკურნალო თვისებები, ზოგი წარმოადგენს ენერგიის წყაროს, ხოლო ზოგი სასურველია სოფლის მეურნეობის წარმოებისათვის და ა.შ.   
კლიმატური რესურსებიs რაოდენობრივი შეფასება ეფუძვნება ეკონომიკის დარგების და მათთან დაკავშირებული სოციალურ-ეკონომიკური სექტორების კლიმატის მიმართ მგრძნობიარობის ანალიზს. დარგობრივი გამოყენების თვალსაზრისით კლიმატური რესურსები შეიძლება დავყოთ აგრო და ბიოკლიმატურ, ენერგო და სითბოკლიმატურ რესურსებად და ა.შ.  აგრო და ბიოკლიმატურ რესურსებს განსაზღვრავენ ტერიტორიის სითბოსა და დატენიანების პირობები, ენერგეტიკულ რესურსებს - ქარის, მზის და წყლის ენერგეტიკული რესურსები. 
კლიმატური რესურსების შეფასების ორიგინალური მეთოდი შემუშავებულ იქნა ლენინგრადის ა.ვოეიკოვის სახელობის მთავარ გეოფიზიკურ ობსერვატორიაში პროფესორ ნ.კობიშავას ხელმძღვანელობით.

ნ.კობიშევა კლიმატურ რესურსებს განიხილავს, როგორც კომპლექსურ მაჩვენებელს. ის ითვალისწინებს კლიმატის ისეთ ელემენტებს, რომლებიც გამოსახავენ ტერიტორიის აგრო-ბიო-ენერგეტიკულ და სხვა სახის რესურსებს. ტერიტორიის საერთო კლიმატური რესურსების შეფასებისათვის ის კლიმატურ ელემენტებს გამოსახავს ბალებში. მოცემულ ტერიტორიაზე კლიმატის მაჩვენებლის უდიდესი მნიშვნელობა ჩაითვლება 10 ბალად, ხოლო უმცირესი მნიშვნელობა - 0 ბალად. კლიმატური ელემენტის ნორმირებული მნიშვნელობა გამოითვლება ფორმულით: 

სადაც X-კლიმატური ელემენტის მნიშვნელობაა მისთვის დამახასიათებელ ერთეულებში, XMAX da XMIN - ამავე ელემენტის მაქსიმალური და მინიმალური მნიშვნელობებია.

1.2.1. ფორმულით გამოთვლილი თითოეული ელემენტის მნიშვნელობა მოცემული ტერიტორიის ყველა სადგურის მიმართ ჯამდება. იმისათვის, რომ შეიძლებოდეს მათი შედარება და რესურსებში გამოსახვა, მაჩვენებლების მნიშვნელობები გადაიყვანება პირობით ერთეულებში და ისე მიმდინარეობს შემდგომი გამოთვლები.

მოცემული პუნქტის კლიმატური რესურსების შესაფასებლად შესაბამისი მაჩვენებლები ჯამდება წონითი კოეფიციენტების გათვალისწინებით. წონითი კოეფიციენტები შეირჩევა იმ წვლილის შესაბამისად რაც გააჩნია თითოეულ მაჩვენებელს კლიმატური რესურსების საერთო კომპლექსურ მაჩვენებელში.

ამ მეთოდის საფუძველზე ნ.კობიშევამ (Кобышева Н.В., Ильина О.Б.,2001.) შეაფასა ლენინგრადის ოლქის კლიმატური რესურსები და ააგო რესურსული კლიმატური პოტენციალის რუკა, რომელზეც გამოყო 4 რაიონი. თითოეული მათგანი გამოირჩევა როგორც რაოდენობრივი შეფასებებით, ისე კლიმატური რესურსების სტრუქტურის მხრივ.
ზემოდ განხილული ნ.კობიშევას მეთოდი საფუძვლად დაედო კავკასიის ზოგიერთი ტიპის ლანდშაფტის პოტენციალური რესურსების შეფასებას (Элизбарашвили М.Э., 2003). განხილული იყო ბუნებრივი რესურსების 3 სახეობა: აგროკლიმატური, ჰელიოენერგეტიკული და ჰიდროენერგეტიკული.

აგროკლიმატურ რესურსებს განსაზღვრავს სითბოს და ტენის რაოდენობა, რაც შეიძლება გამოიხატოს ჰაერის ტემპერატურისა და ატმოსფერული ნალექებით. ჰელიოენერგეტიკული რესურსები გამოიხატება მზის ჯამური რადიაციის მაჩვენებლებით, ხოლო ჰიდროენერგეტიკული რესურსებს განსაზღვრავს საერთო ჩამონადენი. ამ მაჩვენებლების გაანგარიშება კონკრეტული ლანდშაფტებისათვის გარკვეულ სიძნელეებს უკავშირდება. უპირველეს ყოვლისა მათგან აღსანიშნავია, ის რომ ყველა ლანდშაფტი თანაბრად არ არის გაშუქებული მეტეოროლოგიური სადგურების მონაცემებით. ზოგიერთი ქვეტიპის პირობებში საერთოდ არ არსებობს დაკვირვებები. ამის გარდა, ბუნებრივი ლანდშაფტის ერთი და იგივე ტიპს სხვადასხვა სიმაღლებრივი ზონა, ხოლო ლანდშაფტა გვარებს კი სხვადასხვა ფართობი უკავიათ. 

მ.ელიზბარაშვილის მიერ ზოგიერთი ბუნებრივი ლანდშაფტისათვის გამოანგარიშებული კლიმატური ელემენტების საშუალო და ნორმირებული მნიშვნელობები წარმოდგენილია ცხრილში 1.2.1.
ცხრილი 1.2.1.

ბუნებრივ ლანდშაფტებში კლიმატური ელემენტების საშუალო და ნორმირებული მნიშვნელობები (მ.ელიზბარაშვილი, 2003).
	landSa-
ftis

tipi,

qvetipi
	elementis saSualo mniSvneloba
	elementebis normirebuli mniSvneloba (bali)
	gamoyenebuli sadgurebis ricxvi

	
	tempe-

ratura

0C
	naleqe-

bi

mm.
	Radia
cia

kkal/
sm2
	Camo-
nade-

ni mm
	tempe-

ratu
ra


	naleqe

bi.


	jamuri radia
cia
	Camona-

deni
	

	A

Б
B

Г
D

Ж
З
H6-H7
C

T1
Y1
	14,0
12,4

10,4

14,5

12,6

10,1

8,6

8,0

12,0

5,1

-0,7
	1686

633

619

200

800

707

350

806

300

877

1000
	115

121

128

130

115

115

104

115

150

125

140
	850

100

80

50

100

100

40

110

30

300

900
	9,6

8,6

7,3

10,0

8,7

7,1

6,1

5,7

8,3

3,8

0
	10,0

2,9

2,8

0

4,0

3,4

1,0

4,1

0,7

4,6

5,4
	2,0

3,4

5,0

5,4

2,0

2,0

0

2,0

10,0

4,3

7,7
	9,6

0,8

0,6

0,2

0,8

0,8

0,1

0,9

0

3,2

10,0
	8

4

3

2

2

5

1

4

2

3

2

	jami

woniTi

koefici
enti
	-

-
	-

-
	-

-
	-

-
	75,2

1,3
	38,9

2,6
	43,8

2,3
	26,0

3,8


	36

-


სადაც P – პოტენციალური რესურსის ინტეგრალური მაჩვენებელია. რესურსის თითოეული სახეობა კი გამოითვლება პროცენტებში ინტეგრალური მაჩვენებლიდან. საბოლოო შედეგები წარმოდგენილია ცხრილში 1.2.2.
                                                                                                                             ცხრილი 1.2.2.

ბუნებრივი ლანდშაფტის პოტენციალური რესურსები (მ.ელიზბარაშვილი, 2003).

	landSaftis
 tipi, 

qvetipi
	integraluri maCvenebeli 

P
	resursebi %

	
	
	agroklimaturi
	Hჰelio
ener-
getiku
li
	hidro-
energe-
tikuli

	
	
	siTbos
	tenis


	jami
	
	

	A

Б
B

Г
D

Ж
З
H6-H7
C

T1
Y1
	80

31

31

26

29

26

11

24

39

40

70
	16

36

31

50

38

36

73

32

28

12

0
	33

25

24

0

35

35
24

46

5

31

20
	49

61

55

50

73

71

79

78

33
43

20
	6

29

38

48

16

18

0

20

59

26

25
	45

10

7

2

11

11

3

2

8

31

55


როგორც ცხრილიდან ჩანს ბუნებრივი რესურსების ყველაზე მაღალი ინტეგრალური მაჩვენებელი (80) შეესაბამება ვაკეებისა და გორაკ-ბორცვების სუბტროპიკულ ჰუმიდურ ლანდშაფტებს (A). კლიმატური რესურსების საერთო პოტენციალიდან ყველაზე დიდი წილი მოდის აგროკლიმატურ რესურსებზე (49%). ამავე დროს ტენის რესურსები თითქმის 2-ჯერ აღემატება სითბოს რესურსებს. იგივე ლანდშაფტები მდიდარია ჰიდროენერგეტიკული რესურსებით (45%), რაც შეეხება ჰელიოენერგეტიკულ რესურსებს მათი პოტენციალი უმნიშვნელოა.
რესურსების ინტეგრალური მაჩვენებლის თანახმად (70) რესურსების სიმდიდრით გამოირჩევა მაღალმთიანი სუბალპური ტყე-ბუჩქნარ-მდელოები (Y1). აქ კლიმატური რესურსების 55% ჰიდროენერგეტიკულ რესურსებზე, ხოლო 25%-კი ჰელიოენერგეტიკულ რესურსებზე მოდის.

Pპოტენციალური რესურსების თვალსაზრისით მომდევნო ადგილებზეა საშუალო მთის მუქწიწვოვანი ტყის (T1) და მთის ზომიერი არიდული ლანდშაფტები (C). მათში რესურსების ინტეგრალური მაჩვენებელი მნიშვნელოვნად დაბალია ვიდრე ზემოდ განხილულ ლანდშაფტებში და შესაბამისად 40 და 39-ს შეადგენს. საშუალო მთის წიწვოვანი ტყის ლანდშაფტები გამოირჩევა აგროკლიმატური რესურსებით (43%), ხოლო მთის ზომიერი არიდული ლანდშაფტები - ჰელიოენერგეტიკული რესურსებით (59%).

ვაკეებისა და ბორცვების სუბხმელთაშუაზღვიურ სუბჰუმიდურ (Б) და სუბტროპიკულ სუბარიდულ (B) ლანდშაფტებში რესურსების ინტეგრალური  მაჩვენებელი 31-ის ტოლია. რესურსების ძირითადი წილი მოდის აგროკლიმატურ რესურსებზე და შესაბამისად უდრის 61 და 55%-ს. ამ ლანდშაფტებს ჰელიოენერგეტიკული რესურსების გარკვეული მარაგიც გააჩნია.

ვაკეების ზომიერად თბილი სუბტროპიკული ლანდშაფტებისათვის (D) რესურსების ინტეგრალური მაჩვენებელი არის 29. რესურსის ძირითადი სახეობა აგროკლიმატური რესურსია, რომელზეც მოდის კლიმატური რესურსების საერთო პოტენციალის 74%.

უმნიშვნელოდ განსხვავდება ერთმანეთისაგან ვაკეებისა და ბორცვების სუბტროპიკული არიდული (Г), ვაკეებისა და ბორცვების ზომიერად თბილი და ზომიერი სუბარიდული (Ж) და სუბჰუმიდურში გარდამავალი დაბალი მთის ტყის (H6-H7) ლანდშაფტების რესურსების ინტეგრალური მაჩვენებლები (შესაბამისად 26, 26, 24 ერთეული). სუბტროპიკულ არიდულ ლანდშაფტებში აგროკლიმატური რესურსების წილი საკმაოდ მაღალია (50%), მაგრამ ის მთლიანად განისაზღვრება სითბოს რესურსებით. ცხრილი 1.2.2-ის თანახმად აქ აღინიშნება ტენის დეფიციტი, ამიტომ აგროკლიმატური რესურსების გამოყენება სამელიორაციო ღონისძიებებს მოითხოვს. ამავე ტიპის ლანდშაფტები საკმაოდ მდიდარია ჰელიოენერგეტიკული რესურსებით (48%).

ვაკეებისა და ბორცვების ზომიერად თბილი და ზომიერი სუბარიდული და აგრეთვე სუბჰუმიდურში გარდამავალი დაბალი მთის ტყის ლანდშაფტები მდიდარია აგროკლიმატური რესურსებით (61 და 78%). განხილული ლანდშაფტებიდან ყველაზე ღარიბი რესურსებით გამოირჩევა ვაკეების და ზომიერი არიდული ლანდშაფტები (З). მათთვის კლიმატური რესურსების ინტეგრალური მაჩვენებელი მხოლოდ 11-ერთეულია. ამ შემთხვევაში შესაძლებელია მხოლოდ აგროკლიმატური რესურსების შეზღუდული გამოყენება.

კლიმატური რესურსების პოტენციალის შეფასების ნ.კობიშევას მიდგომა ობიექტურად ასახავს გეოგრაფიული პუნქტის, რაიონის, ბუნებრივი ლანდშაფტის, ქვეყნის კლიმატურ რესურსებს და წარმატებით შეიძლება იქნას გამოყენებული სხვადასხვა დონეზე კლიმატური რესურსების კვლევის საქმეში.
ნ.კობიშევას მეთოდი საშუალებას გვაძლევს გამოვიანგარიშოთ თითოეული კლიმატური რესურსი პირობით ერთეულში, შევაფასოთ მათი წილი კლიმატის საერთო რესურსულ პოტენციალში და გამოვიანგარიშოთ რეგიონის ან ქვეყნის სრული რესურსული პოტენციალი.
სწორედ აღნიშნული მეთოდი დაედო საფუძვლად საქართველოს კლიმატური რეცურსების პოტენციალის შეფასებას.
საქართველოს ძირითადი კლიმატური რესურსებია- აგროკლიმატური, ენერგეტიკული და საკურორტო რესურსები. აგროკლიმატური რესურსები განისაზღვრება სითბოსა და ტენის რაოდენობით სავეგეტაციო პერიოდის განმავლობაში, ამიტომ ის შეიძლება გამოისახოს ამავე პერიოდში აქტიურ ტემპერატურათა ჯამით და ნალექების რაოდენობით. ენერგეტიკული კლიმატური რესურსები შედგება ჰელიოენერგეტიკული, ქარის და ჰიდროენერგეტიკული რესურსებისგან, შესაბამისად ისინი გამოისახებიან მზის ჯამური რადიაციით, ქარის მუშა სიჩქარეების ხანგრძლივობით და მდინარეთა წლიური ჩამონადენით. საკურორტო რესურსები გამოისახება კურორტებისა და პერსპექტიული საკურორტო ადგილების რაოდენობით მათი პროფილის გათვალისწინებით- კლიმატური და ბალნეოკლიმატური, ბალნეოლოგიური და ბალნეოკლიმატური. 
ამიტომ კვლევას საფუძვლად დაედო მონაცემები ჰაერის აქტიური ტემპერატურების ჯამები (T0) და ნალექების რაოდენობა (Rmm) ,  ჰელიოენერგეტიკული, ქარის და ჰიდროენერგეტიკული რესურსების მახასიათებლები - მზის ჯამური რადიაცია (Q მჯ/კვ.მ), ქარის მუშა სიჩქარეების ხანგრძლივობა (Vსთ) და მდინარეთა წლიური ჩამონადენი (H მმ) და აგრეთვე გამოისახება კურორტებისა და პერსპექტიული საკურორტო ადგილების რაოდენობა მათი პროფილის გათვალისწინებით-კლიმატური და ბალნეოკლიმატური (Nk), ბალნეოლოგიური და ბალნეოკლიმატური (Nb).
კლიმატური რესურსები ფასდებოდა საქართველოს , როგორც ცალკეული ფიზიკურ-გეოგრაფიული ოლქისათვის, ისე ადმინისტრაციული მხარისათვის.

თითოეული ოლქისათვის, ან ადმინისტრაციული მხარის ტემპერატურის, ატმოსფერული ნალექების, მზის ჯამური რადიაციის,  სრული მდინარეული ჩამონადენის და ქარის მუშა სიჩქარეების ხანგრძლივობის საშუალო მნიშვნელობების გამოსაანგარიშებლად გამოყენებული იყო წონითი კოეფიციენტების მეთოდი.

საწყის მასალად  გამოყენებული იყო რუკები, რომლებიც წარმოდგენილია ატლასები (საქართველოს კურორტები და საკურორტო რესურსები. ატლასი, მოსკოვი, 1989; საქართველოს კლიმატური და აგროკლიმატური ატლასი. თბილისი, 2011; საქართველოს ქარის ენერგეტიკული ატლასი, თბილისი, 2004), და აგრეთვე კლიმატური ცნობარების (Ресурсы поверхностных вод СССР., 1969.; Справочник по климату СССР., 1968-71) და სხვა ლიტერატურული წყაროების (სამუკაშვილი რ., 1998.; Беручашвили Н.Л., 1995.; Гвасалия Н.В., 1986.; Самукашвили Р.Д., 1985) მონაცემები.
რესურსების ცალკეული კომპონენტების შეფასება რუკებიდან ყველაზე ხელსაყრელი  და პრაქტიკული აღმოჩნდა გასაშუალოების იზოხაზების მეთოდი, რამაც უზრუნველჰყო გასაშუალოების მაქსიმალური სიზუსტე არაერთგვაროვან ფიზიკურ-გეოგრაფიულ პირობებში.
იზოხაზების მეთოდის გამოყენებისას ჰაერის ტემპერატურის, ატმოსფერული ნალექების, მზის ჯამური რადიაციის, სრული მდინარეული ჩამონადენის და ქარის მუშა სიჩქარეების ხანგრძლივობის საშუალო მნიშვნელობების გამოსაანგარიშებლად გამოყენებული იყო წონითი კოეფიციენტების მეთოდი.

ამრიგად ამ ელემენტების ოლქის/რეგიონის ტერიტორიაზე გასაშუალოებული მნიშვნელობები იანგარიშებოდა ფორმულით:

- კლიმატური ელემენტის გასაშუალოებული მნიშვნელობაა კონკრეტული ოლქისათვის/რეგიონისათვის, Xi - კლიმატური ელემენტის მნიშვნელობაა ოლქში/რეგიონში შემავალი მონაკვეთებისათვის, ხოლო Si ში - ამავე ოლქში/რეგიონში შემავალი შესაბამისი მონაკვეთების ფართობებია. 
ნ.კობიშევას მეთოდი და აქ მოყვანილი მიდგომა დაედო საფუძვლად ჩვენ შემდგომ გამოთვლებს, რომლის შედეგებიც წარმოდგენილია დისერტაციის მე-4 და მე-5 თავებში.   
თავი 2. საქართველოს კლიმატის და კლიმატური რესურსების კვლევის ისტორია და თანამედროვე მდგომარეობა
2.1. საქართველოს კლიმატის კვლევის ისტორია და თანამედროვე მდგომარეობა
საქართველოს კლიმატის შესწავლა ანტიკური დროიდან იწყება. როგორც ცნობილია, პირველი კლიმატური აღწერები გვხვდება ჯერ კიდევ ანტიკური დროის ფილოსოფოსების ნაწარმოებებში. ჰეროდოტე, ჰიპოკრატე (Vს.ძვ.წ), სტრაბონი (I ს. ძვ.წ.) და სხვ. კოლხეთის კლიმატის თავისებურებებს აღწერდნენ. ჰეროდოტე აღნიშნავდა, რომ კოლხეთის ჰავა არის ცხელი, ნოტიო, უხვნალექიანი და ადამიანისათვის გაუსაძლისი. თითქმის ასეთივე შეფასებას იძლევა ჰიპოკრატე, ის მიუთითებდა, რომ “ქვეყანა არის ჭაობიანი, იცის ხშირი და ძლიერი წვიმები, ცხელი ქარები”, ანუ ფიონი. სტრაბონმა ქართლი და ჰერეთი დაახასიათა, როგორც “მშრალი ჰავის მატარებელი”, ხოლო კახეთზე მიუთითა, რომ “საუცხოო ბუნებაა, კურთხეული და საცხოვრებლად სასიამოვნო ქვეყანააო”.
შუა საუკუნეების ისტორიკოსების – გიორგი მერჩული, იაკობ ხუცესი, გიორგი ხანძთელი და სხვები იკვლევდნენ საქართველოს ცალკეული რეგიონების კლიმატურ თავისებურებებს. ისინი დასავლეთ საქართველოს ახასიათებენ, როგორც ნოტიოს, თბილს, ხოლო აღმოსავლეთ საქართველოს, როგორც მშრალს.  აღნიშნავდნენ აგრეთვე, რომ აღმოსავლეთში ჰავა შედარებით ჯანმრთელია, ვიდრე დასავლეთში-კოლხეთში. 
Mმე-17 საუკუნის 30-იან წლებში საქართველოში იმოგზაურა იტალიელმა მისიონერმა არქანჯელო ლამბერტიმ, რომელმაც რამოდენიმე წელი დაჰყო გორში, ხოლო შემდეგ, 16 წლის განმავლობაში სამეგრელოში იცხოვრა. საქართველოში დაგროვილი მასალის საფუზველზე, მან იტალიაში დაბრუნების შემდეგ გამოსცა ნაშრომი “სამეგრელოს აღწერა”, რომელშიც აღწერა კოლხეთის ჰავა, მოსახლეობა, მისი ზნე-ჩვეულებები და სამეურნეო საქმიანობა. Lარქანჯელო ლამბერტის  აზრით, კოლხეთში ისეთი ნოტიო ჰავაა, რომ “მისი მსგავსი არსად მოიძებნება, ყველაფერი სველდება – ბალახი, ადამიანების ტანისამოსი, თითქმის წვიმა მოსულიყოს”-ო. Aმის საფუძველზე მოგზაური ასკვნის, რომ ასეთი ჰავა არ უნდა იყოს ჯანმრთელი, ის ბევრი დაავადების გამომწვევი და ხელშემწყობი მიზეზი უნდა გახდეს.
საქართველოს ცალკეული რეგიონების საინტერესო კლიმატური შეფასებები საკუთარეი ვიზუალურ დაკვირვებებზე დაყრდნობით შეადგინა ცნობილმა ქართველმა გეოგრაფმა, ისტორიკოსმა და მოგზაურმა ვახუშტი ბაგრატიონმა. მან თავის “აღწერა სამეფოსა საქართველოისაში” განსაკუთრებული ყურადღება გაამახვილა საქართველოს ცალკეული კუთხეების კლიმატურ თავისებურებებზე.  კერძოდ, აღწერს, რომ კოლხეთის ბარი არის “ ... სველი, ნამიანი, და ნოტიო,” მთიანი აჭარა – “ წვიმიანი, სოელი, ... დიდ თოვლიანი”, იმერეთის მაღლობზე “თოვლი დიდი”-ა, ივრის ზეგანი “არის ადგილი ... მცირე თოვლიანი” და ა.შ. საქართველოს დატენიანების ვახუშტისეული შეფასებები დღესაც კარგ შესაბამისობაშია რეალურ პირობებთან.
1844 წელს თბილისში დაარსდა კავკასიაში პირველი მაგნიტურ-მეტეოროლოგიური ობსერვატორია. იმ დროიდან  თბილისის და საქართველოს კლიმატის შესახებ შეიძლებოდა მსჯელობა ინსტრუმენტული დაკვირვებების საფუძველზე. 1850 წელს ა.ფილადელფინმა გამოაქვეყნა თბილისის პირველი კლიმატური დახასიათება. საქართველოს პირველ კლიმატურ გამოკვლევებს შორის აღსანიშნავია გ.ვილდის(1884), ა.ვოეიკოვის (1885), ნ.სალაცკის (1862) და ვ.ვოზნესენსკის(1895)  ნაშრომები, რომლებშიც მიღებულია იზოთერმების და იზოჰიეტების პირველი რუკები. 
XIX საუკუნის დასასრულს და XX საუკუნის დასაწყისში საქართველოს კლიმატის კვლევას თავისი შრომები მიუძღვნეს გამოჩენილმა კლიმატოლოგებმა ა. ვოეიკოვმა, ბ. სტატკოვსკიმ, ე. როზენტალმა, გ. ვილდმა, ა. ვოზნესენსკიმ, ა.ფიგუროვსკიმ და სხვ. შედეგად შეიქმნა საქართველოს ტერიტორიაზე ტემპერატურის და ნალექების განაწილების პირველი რუკები. ჩხადია ეს რუკები პირველი მიახლოვებები იყო, მაგრამ იმ დროისათვის ძალიან მნიშვნელოვანი.

XX საუკუნის 30-იან წლებიდან გეოგრაფიული კვლევები ვითარდება საქართველოს მეცნიერებათა აკადემიის გეოგრაფიის ინსტიტუტში და თბილისის სახელმწიფო უნივერსიტეტის შესაბამის კათედრებზე. გეოგრაფიის ინსტიტუტის თანამშრომლების მიერ დამუშავდა თემა “საქართველოს რაიონების ფიზიკურ-გეოგრაფიული და ეკონომიკურ-გეოგრაფიული აღწერა”, რომელშიც კლიმატური ნაწილი შეადგინეს მ.კორძახიამ, ი.ქურდიანმა და ა.ჯავახიშვილმა.
            როგორც მეთოდური ისე პრაქტიკული თვალსაზრისით, კლიმატური ელემენტების რეჟიმის ყველაზე საიმედო მონაცემები, პირველად ო.დროზდოვმა (1948) წარმოადგინა. მან ახლებურად გააშუქა ნალექების კლიმატოლოგიური დამუშავების მთელი რიგი საკითხები და შეადგინა ნალექების წლიური ჯამების რუკა მთლიანად კავკასიისათვის, სადაც დეტალურად იყო წარმოდგენილი საქართველო. 
საქართველოს კლიმატის და მის ცალკეული ელემენტების კვლევას შემდგომში მრავალრიცხოვანი გამოკვლევები მიეძღვნა, რომელთა შორის განსაკუთრებით აღსანიშნავია მონოგრაფიები, რომლებიც აჯამებენ მრავალრიცხოვანი მრავალწლიანი კვლევის შედეგებს. მათ შორის ასეთია ა.ზანინას (1961) მონოგრაფია, რომელშიც არსებითად მთლიანად კავკასიის კლიმატის აღწერაა მოცემული, თუმცა საქართველოს კლიმატი საკმაოდ დეტალურად განიხილება. მონოგრაფიაში განხილულია კავკასიის ძირითადი კლიმატწარმომქმნელი ფაქტორები-რადიაციული და ცირკულაციური პროცესები, ჰავის და მისი ცალკეული ელემენტების-ტემპერატურის, სინოტივის, ქარის, ნალექების და სხვა  ზოგადი დახასიათება მთლიანად. აღსანიშნავია მ.კორძახიას ცნობილი მონოგრაფია “საქართველოს ჰავა”, რომელიც აგრეთვე 1961 წელს გამოიცა და რომელშიც, იმ დროისათვის საკმაოდ მდიდარი მონაცემთა ბაზის საფუძველზე, ავტორმა განიხილა კლიმატის გენეზისი, ატმოსფეროს ცირკულაციის ხასიათი და წარმოადგინა საქართველოს პირველი კლიმატური დარაიონება. მონოგრაფია ხანგრძლივი დროის განმავლობაში ამ დარგში მომუშავე სპეციალისტების სამაგიდო წიგნად ითვლებოდა. აღსანიშნავია მ.კორძახიას ცნობილი მონოგრაფია “საქართველოს ჰავა”, რომელიც აგრეთვე 1961 წელს გამოიცა და რომელშიც, იმ დროისათვის საკმაოდ მდიდარი მონაცემთა ბაზის საფუძველზე, ავტორმა განიხილა კლიმატის გენეზისი, ატმოსფეროს ცირკულაციის ხასიათი და წარმოადგინა საქართველოს პირველი კლიმატური დარაიონება. მონოგრაფია ხანგრძლივი დროის განმავლობაში ამ დარგში მომუშავე სპეციალისტების სამაგიდო წიგნად ითვლებოდა. აღსანიშნავია თ.Dდავითაიას გამოკვლევები კლიმატოლოგიის დარგში. თ.დავითაიას გამოკვლევები გლობალურ ხასიათს ატარებდა, ის განიხილავდა პრობლემებს კლიმატოლოგიის, ეკოლოგიის, ბიოლოგიის, სოფლის მეურნეობის და მეცნიერების სხვა დარგებიდან. Mმისი ხელმძღვანელობით შეფასდა საბჭოთა კავშირის და კუბის კლიმატური და აგროკლიმატური რესურსები, ატმოსფეროს ანტროპოგენური დაბნძურება და მისი გავლენა კლიმატზე და მყინვარებზე, კლიმატის ბუნებრივი და ანთროპოგენური ცვლილებები, აორთქლების და მორწყვის ნორმები და სხვა. საფუძვლიანი კლიმატოლოგიური გამოკვლევა ჩაატარეს ამიერკავკასიის  (საქართველოს მეცნიერებათა აკადემიის) ჰიდრომეტეოროლოგიის ინსტიტუტის სპეციალისტებმა (Климат и климатические ресурсы Грузии .Под ред. В.П. Ломинадзе и Г.И.Чиракадзе. Л., Гидрометеоиздат, 1971). მასში საკმარისად სრულად არის გაშუქებული კლიმატური ელემენტების ვერტიკალური ზონალობის საკითხები, მათი სივრცითი და დროითი განაწილების კანონზომიერებები, საქართველოს ბიოკლმატური რესურსები და ბოლოს მოცემულია საქართველოს ახალი კლიმატური დარაიონება. აღსანიშნავია  მონოგრაფიები, რომლებიც მიეძღვნა კლიმატის ცალკეული ელემენტების განაწილების ხასიათს და რეჟიმს. მათ მიეკუთვნება ი.კვარაცხელიას(1971) და კ.გოგიშვილის(1974) მონოგრაფიები, რომლებშიც განზოგადებულია თავისუფალი ატმოსფეროს კლიმატის და კლიმატის ცირკულაციური ფაქტორების კვლევის შედეგები; ი.ცუცქირიძის(1967), ნ.გვასალიას(1986) და მ.ელიზბარაშვილის(1999) მონოგრაფიები, რომლებშიც განზოგადებულია რადიაციული, თერმული და სითბური რეჟიმის ფუნდამენტურ გამოკვლევები, განხილულია ბიომეტეოროლოგიის საკითხების ფართო სპექტრი; შ.ჯავახიშვილის(1981), ჟ.ალიბეგოვას, ე.ელიზბარაშვილის, ზ.ჭავჭანიძის(1980; 1992) მონოგრაფიები, რომლებშიც განხილულია ატმოსფერული ნალექების მოსვლის პირობები, ტერიტორიული განაწილება, რეჟიმი და სტრუქტურა და სხვ. რ.სამუკაშვილის მონოგრაფიაში, რომელიც 2015 წელს გამოქვეყნდა, განხილულია მთლიანად კავკასიის რადიაციული რეჟიმი და შეფასებულია ჰელიოენერგეტიკული რესურსები. ჩატარებულია კავკასიის ჰელიოენერგეტიკული დარაიონება და გამოვლენილია ჰელიოსისტემების ეფექტური ექსპლუატაციის რაიონები.
2007 წელს გამოქვეყნდა ე.ელიზბარაშვილის  შემაჯამებელი მონოგრაფია „საქართველოს კლიმატური რესურსები“ , მასში განხილული იყო საქართველოს კლიმატოლოგიის მრავალი საკითხი -ჰავის წარმომქმნელი ძირითადი ფაქტორები, კლიმატის  ცალკეული ელემენტების რეჟიმი და რესურსი, ნიადაგების კლიმატი და კლიმატური რესურსები, კლიმატური მახასიათებლების დროითი და სივრცითი სტატისტიკური სტრუქტურა, მიკროკლიმატური გამოკვლევები, კლიმატური ველების მათემატიკური მოდელირება და გეოინფორმაციული კარტოგრაფირება, კლიმატური რაიონები, ამინდის ძირითადი ტიპები, კლიმატური რესურსების გამოყენების პერსპექტივები, კლიმატის ცვლილება.
აქტუალურია საქართველოს კლიმატის ცვლილების პრობლემა. თბილისის ტემპერატურის რიგების პირველი სტატისტიკური ანალიზი ჩაატარეს ი.ქურდიანმა (Курдиани И.Г.,1956) და გ.ჭირაქაძემ (Чиракадзе Г.И.,1959). ი.ცუცქირიძემ (Цуцкиридзе Я.А.,1960) თბილისის და გარდაბნის დაკვირვებათა მონაცემების შედარების საფუძველზე სცადა ურბანიზაციის ეფექტის აღმოჩენა.

თბილისის ტემპერატურის 100 წლიანი რიგები გაანალიზეს რ.გვაზავამ და ვ.ხორგუანმა (1989). მათ საშუალო წლიური ტემპერატურის ნაზრდი 0,60 სიდიდით შეაფასეს.

საქართველოს კლიმატის ცვლილების პრობლემას მიეძღვნა დ.მუმლაძის (1991) სპეციალური მონოგრაფია. 

მონოგრაფიაში “თბილისის კლიმატი” (Климат Тбилиси, 1992) 1844-1985 წლების მონაცემების საფუძველზე ტემპერატურის საშუალო მნიშვნელობების გარდა განხილულია მათი ექსტრემალური მნიშვნელობების დროითი სვლა და ატმოსფერული ნალექების რყევადობა. ცალკე მონოგრაფია მიეძღვნა საქართველოს რადიაციული რეჟიმის ცვალებადობას (თავართქილაძე კ., შენგელია ი., 1999). მასში განხილულია პირდაპირი და გაბნეული რადიაციის, ქვეფენილი ზედაპირის ალბედოს და რადიაციული ბალანსის ცვალებადობა 1954-1991 წლებში.
საქართველოს ტემპერატურული ველის ცვლილების სრული სივრცითი სურათი და აგრეთვე მრავალრიცხოვანი ტრენდები მიღებულ იქნა მონოგრაფიაში (კ.თავართქილაძე, ე.ელიზბარაშვილი,  დ.მუმლაძე, ჯ.ვაჩნაძე, 1999). მეთოდოლოგიური თვალსაზრისით, ეს გამოკვლევა გასული საუკუნის განმავლობაში ჩატარებულ გამოკვლევებს შორის ყველაზე გამართული და, შესაბამისად მიღებული შედეგებიც, ყველაზე საიმედო იყო. მასში 90 მეტეოროლოგიური სადგურისათვის შეიქმნა 1906-1996 წწ პერიოდის მონაცემთა ბაზა. კვლევის ძირითადი შედეგი იმაში მდგომარეობს, რომ თანამედროვე გლობალური დათბობის საერთო ფონზე აღმოსავლეთ საქართველოში დადგინდა  ტემპერატურის ზრდა, ხოლო დასავლეთში - უმთავრესად კლება. საშუალო წლიური ტემპერატურის ზრდის ყველაზე მაღალი სიჩქარეები აღინიშნა ქვემო ქართლის ვაკეზე, ქართლის და კახეთის ქედებზე, ლიხის ქედის აღმოსავლეთ კალთებზე და ბორჯომის ხეობაში.
 

ე.ელიზბარაშვილმა და მ.ელიზბარასვილმა დაადგინეს, რომ ლოკალური კლიმატების მოზაიკური ცვლილების ძირითადი მიზეზი ბუნებრივ ლანდშაფტური პირობების თავისებურებაშია. ჰუმიდურ ლანდშაფტებში სითბოს დიდი რაოდენობა აორთქლებაზე იხარჯება, მთებში კი თოვლის დნობაზე, ამიტომაც მათი რეაქცია გლობალური დათბობის მიმართ გაცილებით სუსტია, ვიდრე არაჰუმიდური ლანდშაფტებისა (Элизбарашвили Э.Ш., Элизбарашвили М. Э., 2002). 

2001 წელს ნ.ბეგალიშვილის და ე.ელიზბარაშვილის   რედაქციით გამოქვეყნდა საქართველოს მეცნიერებათა აკადემიის ჰიდრომეტეოროლოგიის ინსტიტუტის მეცნიერ თანამშრომელთა კოლექტიური მონოგრაფია “თბილისის კლიმატის მრავალწლიური ცვლილება და ციკლური რყევადობა”. მასში, თბილისის ჰიდრომეტეოროლოგიური ობსერვატორიის 150 წლიანი დაკვირვებათა მონაცემების საფუძველზე(1844-1995 წწ), ჩატარებულია კლიმატის მრავალწლიური ცვლილების და ციკლური რყევადობის მრავალმხრივი გამოკვლევა. ტემპერატურის მრავალწლიან სვლაში გამოვლინდა სხვადასხვა ხანგრძლივობის და ინტენსივობის დათბობის და აცივების ტალღები. 

შეფასებული იყო ატმოსფეროს ტენშემცველობის, კერძოდ წყლის ორთქლის და შეფარდებითი სინოტივის საუკუნოვანი ცვლილებები და მათი გავლენა წყალბრუნვაზე ((Бегалишвили Н.А., Тавартиладзе К.А., Вачнадзе Д.А. , 2007). 
საქართველოს კლიმატის ცვლილების თანამედროვე მდგომარეობა წარმოდგენილია კოლექტიურ მონოგრაფიაში (ელიზბარაშვილი ე., ტატიშვილი მ., ელიზბარაშვილი მ., მესხია რ., ელიზბარაშვილი შ.,2013). შექმნილია 25 კმ-იანი ბიჯის ბადური მონაცემთა უნიკალური ბაზა და შედგენილია ტემპერატურის და ნალექების ცვლილების გეოინფორმაციული რუკები. ბადური მონაცემებით შექმნილი  რუკები აზუსტებს ტემპერატურის ცვლილების ხასიათს საქართველის ტერიტორიაზე. 
საქართველოსათვის დამახასიათებელია საშიში და სტიქიური მეტეოროლოგიური მოვლენები, რომლებიც ქვეყანას მნიშვნელოვან მატერიალურ ზარალს აყენებს, ხოლო ზოგჯერ ადამიანთა მსხვერპლსაც იწვევს განზოგადოებულია მონოგრაფიებში (Опасные гидрометеорологические явления на Кавказе.,1983) და (Элизбарашвили Э.Ш., Элизбарашвили М.Э.,2012). 

შეფასებული იყო ატმოსფეროს ტენშემცველობის, კერძოდ წყლის ორთქლის და შეფარდებითი სინოტივის საუკუნოვანი ცვლილებები და მათი გავლენა წყალბრუნვაზე ((Бегалишвили Н.А., Тавартиладзе К.А., Вачнадзе Д.А. , 2007). 

საქართველოს კლიმატის ცვლილების თანამედროვე მდგომარეობა წარმოდგენილია კოლექტიურ მონოგრაფიაში (ელიზბარაშვილი ე., ტატიშვილი მ., ელიზბარაშვილი მ., მესხია რ., ელიზბარაშვილი შ.,2013). შექმნილია 25 კმ-იანი ბიჯის ბადური მონაცემთა უნიკალური ბაზა და შედგენილია ტემპერატურის და ნალექების ცვლილების გეოინფორმაციული რუკები. ბადური მონაცემებით შექმნილი  რუკები აზუსტებს ტემპერატურის ცვლილების ხასიათს საქართველის ტერიტორიაზე. 

საქართველოსათვის დამახასიათებელია საშიში და სტიქიური მეტეოროლოგიური მოვლენები, რომლებიც ქვეყანას მნიშვნელოვან მატერიალურ ზარალს აყენებს, ხოლო ზოგჯერ ადამიანთა მსხვერპლსაც იწვევს განზოგადოებულია მონოგრაფიებში (Опасные гидрометеорологические явления на Кавказе.,1983) და (Элизбарашвили Э.Ш., Элизбарашвили М.Э.,2012). 


ასეთია მოკლედ საქართველოს კლიმატის კვლევის ისტორია და თანამედროვე მდგომარეობა.
2.2. საქართველოს  კლიმატური რესურსების კვლევის ისტორია და თანამედროვე მდგომარეობა
ჯერ კიდევ ჰეროდოტე, ანტიკურ ხანაში აღნიშნავდა, რომ კოლხეთის ჰავა არის ცხელი, ნოტიო, უხვნალექიანი და ადამიანისათვის გაუსაძლისი. კოლხეთის ჰავის ასეთი განმარტება შეიძლება ჩავთვალოთ რესურსულ შეფასებად. ასევე შეიძლება მივიჩნიოთ შუა საუკუნეების ისტორიკოსების შეფასება, რომ აღმოსავლეთში ჰავა შედარებით ჯანმრთელია, ვიდღე დასავლეთში- კილხეთში, და იტალიელი მისიონერის არქანჯელო ლამბერტის დასკვნა, რომ   დასავლეთ საქართველოს ჰავა არ უნდა იყოს ჯანმრთელი, ის ბევრი დაავადების გამომწვევი, ან ხელშემწყობი მიზეზი უნდა გახდეს. ცხადია იმ დროისათვის ჰავის რესურსის შეფასების ობიექტური მაჩვენებლები არ არსებობდა, მაგრამ კლიმატის ასეთი შეფასება გარკვეულ დაკვირვებებს ეყრდნობოდა. 
საქართველოს კლიმატური რესურსების პირველი მაცნიერული შეფასებები ი.კონიაშვილის სახელობის კურორტოლოგიის და ფიზიოთერაპიის სამეცნიერო-კვლევითი ინსტიტუტის და მისი სოხუმის ფილიალის თანამშრომლებს ეკუთვნის (ბ.ჯანაშია, რ.კავკასიძე, ნ.გონგლაძე, ე.ელიზბარაშვილი, ს.ბლანუცა და სხვ). ეს გამოკვლევები ითვალისწინებდა საქართველოს საკურორტო ადგილების საკურორტო ფაქტორების და რესურსების გამოკვლევებს, და კურორტების სამედიცინო მომსახურებას.  
მოგვიანებით საქართველოს კლიმატური რესურსების გამოკვლევები დაიწყო ამიერკავკასიის ჰიდრომეტეოროლოგიის ინსტიტუტში (ე.სუხიშვილი) და მ ნოდიას გეოფიზიკის ინსტიტუტში (რ.გაგუა, ვ.ჩიხლაძე). A
ამ მრავალწლიური კვლევის შედეგები შეჯამდა ი.კონიაშვილის სახელობის კურორტოლოგიის და ფიზიოთერაპიის სამეცნიერო-კვლევითი ინსტიტუტის თანამშრომლების მიერ მონოგრაფიაში “Климатография курортов Грузии” (Элизбарашвили Э.Ш., Гонгладзе Н.Ш..,1980) და საქართველოს კურორტების და საკურორტო რესურსების ატლასში (1989).           

საქართველოს კლიმატური რესურსების მნიშვნელოვანი წილი საკურორტო კლიმატური რესურსებზე მოდის. ჩატარებული დარაიონების თანახმად საქართველოს ტერიტორიაზე გამოყოფილია დაბლობის, დაბალი მთის და საშუალო მთის საკურორტო ზონები, რომლებიც დაყოფილია ქვეზონებად და რაიონებად.

სწორედ საკურორტო რესურსების შესახებ ამომწურავ ინფორმაციას იძლევა ი.კონიაშვილის სახელობის კურორტოლოგიის და ფიზიოთერაპიის სამეცნიერო-კვლევითი ინსტიტუტის თანამშრომლების მიერ შედგენილი და შემდგომში ე.ელიზბარაშვილის მიერ მოდერნიზებული რუკა, რომელიც წარმოდგენილია ნახ. 2.2.1-ზე.

რუკაზე განსხვავებული ფერებით აღნიშნულია საქართველოს საკურორტო ზონები და ქვეზონები.

ნახ. 2.2.1. საქართველოს საკურორტო კლიმატური ზონები
(ე.ელიზბარაშვილი, საქართველოს კლიმატური და აგროკლიმატური ატლასი, 2011) 
დაბლობის საკურორტო ზონა მოიცავს შემდეგ საკურორტო ქვეზონებს: 
1. ზღვისპირა ნოტიო სუბტროპიკული ქვეზონა. ქვეზონის ძირითადი სამკურნალო ფაქტორებია ზღვა, ჰაერში არსებული ზღვიური წარმოშობის ქიმიური მიკროელემენტები და მზის სხივების სიუხვე. ასეთი ჰავა წარმატებით გამოიყენება სასუნთქი ორგანოებით, გულსისხლძარღვთა და ნერვული სისტემით დაავადებულთა სამკურნალოდ. 
     აჭარის საკურორტო რაიონი ხასიათდება ძალიან რბილი ზამთრით და ძალიან თბილი ზაფხულით. იანვრის საშუალო ტემპერატურა მერყეობს 4-100C -ის ფარგლებში, ხოლო ივლისის საშუალო ტემპერატურა _22-250C -ის ფარგლებში. მზის ნათების წლიური ხანგრძლივობა ბათუმიდან ჩრდილოეთით 1900 სთ-ზე ნაკლებია, მზიან დღეთა რიცხვი კი 295 დღეზე ნაკლებია, ხოლო სამხრეთით შესაბამისად შეადგენს 1900-2000 საათს და 300 დღეს. რაიონი იმყოფება ბრიზების ძლიერი მოქმედების ზონაში. ჟანგბადის წონითი შემცველობა ჰაერში საშუალოდ აღემატება 280 გ/მ3-ს. ჰაერის მავნე მინარევებისაგან თვითგასუფთავების მეტეოროლოგიური პირობები ზამთარში დამაკმაყოფილებელია, ხოლო ზაფხულში _ რამდენადმე შეზღუდული. რაიონში განლაგებულია კურორტები: ქობულეთი, ციხისძირი, მწვანე კონცხი, მახინჯაური, ბათუმი, და პერსპექტიული საკურორტო ადგილები _ ფიჭვნარი, ხუცუბანი, ბობოყვათი, ჩაქვა-ბუკნარი, ბათუმის მთა და სამება. საკურორტო რაიონის ძირითადი სამკურნალო ფაქტორებია: ზღვა, ჰაერში არსებული ზღვიური წარმოშობის ქიმიური მიკროელემენტები, რადიაციული ბალასის მაღალი მნიშვნელობა, ჰაერში ჟანგბადის მნიშვნელოვანი შემცველობა და გაჭუჭყიანებისგან შედარებით სუფთა ჰაერი. ასეთი ჰავა სასარგებლოა კარდიოლოგიური, ნევროლოგიური, პულმონოლოგიური და ართროლოგიური ავადმყოფების სამკურნალოდ და პროფილაქტიკური მიზნებისათვის.

აფხაზეთის სანაპირო საკურორტო რაიონში 14 კლიმატური პროფილის კურორტი (ბესლეთი, აგუძერა, განთიადი, გაგრა, გუმისტა, ლესელიძე, გუდაუთა, გულრიფში, სოხუმი, ეშერა, ბიჭვინთა, ახალი ათონი, ოქროს სანაპირო, მიუსერა) და რამოდენიმე ათეული საკურორტო ადგილია. აფხაზეთის სანაპირო საკურორტო ქვეზონაში 14 კლიმატური პროფილის კურორტი (ბესლეთი, აგუძერა, განთიადი, გაგრა, გუმისტა, ლესელიძე, გუდაუთა, გულრიფში, სოხუმი, ეშერა, ბიჭვინთა, ახალი ათონი, ოქროს სანაპირო, მიუსერა) და რამოდენიმე ათეული საკურორტო ადგილია.

ქვეზონაში განსაკუთრებით საყურადღებოა ურეკი-ანაკლიას სანაპირო ზოლი, სადაც მდინარეების სუფსასა და ნატანებს შორის 30-50მ სიგანის ზღვისპირა ზოლი წარმოდგენილია სხვადასხვა ხარისხით გამდიდრებული მაგნიტური თვისების ქვიშებით, რისი აბაზანებიც დადებით გავლენას ახდენენ, როგორც ჯანმრთელ, ისე ზოგიერთ დაავადებულ ორგანიზმზე.
2. დასავლეთ საქართველოს ნოტიო და ზომიერად ნოტიო დაბლობის  საკურორტო ქვეზონა მოიცავს კოლხეთის ბარის შიდა რაიონებს და მთისწინეთს. აქ უმთავრესად ბალნეოლოგიური კურორტებია, თუმცა ქვეზონას საკმაოდ მდიდარი კლიმატური რესურსებიც გააჩნია. პერსპექტიულ საკურორტო ადგილებად შეიძლება ჩაითვალოს მუხური, სათაფლია, სამება და სხვ.
აჭარის საკურორტო რაიონი ხასიათდება ძალიან რბილი ზამთრით და თბილი ზაფხულით. იანვრის საშუალო თვიური ტემპერატურა 4-100C-ის ფარგლებში, ხოლო ივლისის _18-220C- ის ფარგლებში მერყეობს. მზის ნათების ხანგრძლივობა საშუალოდ შეადგენს 1900 საათს, ხოლო მზიან დღეთა რიცხვი წელიწადში 290-300-ია. ჟანგბადის წონითი შემცველობა ჰაერში მაღალია და საშუალოდ შეადგენს 270-180 გ/მ3-ს. ჰაერის აერაციის მეტეოროლოგიური პირობები ანალოგიურია, რაც სანაპირო რაიონში _ ზამთარში დამაკმაყოფილებელი, ხოლო ზაფხულში რამდენადმე შეზღუდულია. რაიონში განლაგებულია პერსპექტიული საკურორტო ადგილიები _ მახვილაური, ხეჩოკეთი, სამება, კაპრეშუმი. ბრიზული ცირკულაციის ძლიერი მოქმედების გამო, ზღვიური წარმოშობის ქიმიური მიკროელემენტები მრავლად არის გაბნეული ჰაერში, ამიტომაც რაიონის გამოყენება პერსპექტიულია კარდიოლოგიური, ნევროლოგიური და პულმონოლოგიური ავადმყოფების სამკურნალოდ.

3.აღმოსავლეთ საქართველოს ზომიერად ნოტიო და ზომიერად მშრალი საკურორტო ქვეზონები ხასიათდება რბილი უთოვლო ზამთრით და ძალიან თბილი ზაფხულით. იანვრის საშუალო თვიური ტემპერატურა მინუს 1-პლიუს 20C -ის ფარგლებში, ხოლო ივლისის _ 23-250C-ის ფარგლებში მერყეობს. შედარებით ღარიბია საკურორტო რესურსებით და მას კლიმატოთერაპიული მნიშვნელობა ნაკლებად აქვს, თუმცა ზოგიერთ კურორტს და საკურორტო ადგილს განსაკუთრებული სამკურნალო თვისებები გააჩნია, და ნაჩვენებია თირკმელების სამკურნალოდ .

დაბალი მთის საკურორტო ზონა მოიცავს:

1.დასავლეთ საქართველოს დაბალი მთის ზომიერად ნოტიო ქვეზონას

2.აღმოსავლეთ საქართველოს დაბალი მთის ზომიერად მშრალ ქვეზონას 

დასავლეთ საქართველოში აგრეთვე ბალნეოლოგიური პროფილის კურორტები ჭარბობს, თუმცა ისეთი სახელგანთქმული კურორტებიცაა როგორიცაა დასავლეთ საქართველოში რიწა, ხოლო აღმოსავლეთში-ქვიშხეთი, არხილოს-კალო და თბილისის საგარეუბნო კურორტები (წყნეთი, წოდორეთი და სხვ.).
დასავლეთ საქართველოში თითქმის უთოვლო ზამთარი იცის, ზაფხული თბილია. იანვრის საშუალო თვიური ტემპერატურა მერყეობს მინუს 2-პლიუს 30C -ის ფარგლებში, ხოლო ივლისის _ 18-220C -ის ფარგლებში. კლიმატური რესურსები ხელს უწყობს რაიონი წარმატებით იქნას გამოყენებული კარდიოლოგიური, ნევროლოგიური და პულმონოლოგიური ავადმყოფების სამკურნალოდ, ხოლო იანვარში არსებული ბალნეოლოგიური რესურსები საშუალებას იძლევა განვითარდეს გასტროენტეროლოგიური და ართროლოგიური პროფილის სამედიცინო დაწესებულებები. 
     აღმოსავლეთ საქართველოს ქვეზონაში რბილი და მცირე თოვლიანი ზამთარი და თბილი ზომიერად მშრალი ზამთარი იცის. იანვრის საშუალო თვიური ტემპერატურა მინუს 3.5-პლიუს 0.50C-ის ფარგლებში, ხოლო ივლისის _18-230C -ის ფარგლებში მერყეობს. კლიმატოთერაპიული მნიშვნელობა იმ კურორტებს და საკურორტო ადგილებს აქვს სადაც მდიდარი ფოთლოვანი და წიწვოვანი ტყეებია (ბორჯომი, ქვიშხეთი, სურამი, წყნეთი). განსაკუთრებით პერსპექტიულია არხილოს-კალო. ის ხასიათდება მზის სხივების სიუხვით და სიმშრალით, და ერთად-ერთი ნეფროლოგიური პროფილის კურორტია საქართველოში.

საშუალი მთის საკურორტო ზონა მოიცავს:
1.
საშუალი მთის საკურორტო ზონის ქვედა სარტყელს.

2.
საშუალი მთის საკურორტო ზონის ზედა სარტყელს.  

ქვედა სარტყელი მოიცავს 1000-1500მ, ხოლო ზედა სარტყელი- 1500-2000მ სიმაღლეთა დიაპაზონს. ამ კრიტიკული სიმაღლის მაღლა საკურორტო რესურსები არ არის აღრიცხული. ქვედა სარტყელში ჰავა ხასიათდება მაღალი თერაპიული თვისებებით და შეიძლება გამოყენებულ იქნას ძირითადად სასუნთქი ორგანოების დაავადებათა სამკურნალოდ. ასეთივე სამკურნალო თვისებები გააჩნია ზედა სარტყლის კურორტებს.

დასავლეთ საქართველოს პირობებში საკურორტო ზონა ხასიათდება რბილი ზამთრით და ზომიერად თბილი ზაფხულით. იანვრის საშუალო ტემპერატურა მინუს 3 პლუს 40C -ია, ხოლო ივლისის საშუალო ტემპერატურა მერყეობს 14-დან 180C-მდე
ფარგლებში. მზის ნათების ხანგრძლივობა წლის განმავლობაში საშუალოდ 2100 საათია, ხოლო მზიან დღეთა რიცხვი აღემატება 305 დღეს. ჟანგბადის წონითი შემცველობა ჰაერში 230-250 გ/მ3-ია. ჰაერის გაჭუჭყიანებისაგან თვითგასუფთავების პირობები ზამთარში რამდენადმე შეზღუდულია, ხოლო ზაფხულში ძლიერ შეზღუდულია, მაგრამ ჰაერის გაჭუჭყიანების წყაროებიც შეზღუდულია, ამიტომ ჰაერი მაინც სუფთაა. აღმოსავლეთში ჰავას კონტინენტალობის თვისებები ენიჭება.

         საკურორტო ზონის ზედა სარტყელი ზომიერად რბილი ზამთრით და თოვლის საფარით, აგრეთვე ზომიერად ცივი ზაფხულით ხასიათდება. იანვრის საშუალო თვიური ტემპერატურა მინუს 10-30C-ის ფარგლებში, ხოლო ივლისის _10-150C-ის ფარგლებში მერყეობს. შარტყელის სამკურნალო ფაქტორები ხელსაყრელია სასუნთქი ორგანოების სამკურნალოდ. კლიმატური პროფილის კურორტებს გარდა საქართველოში მრავალი კომპლექსური პროფილის კურორტია-ბორჯომი,საირმე, სურამი, უწერა, ფასანაური, აბასთუმანი,ლებარდე, ავადხარა, ყაზბეგი, თორღვას აბანო და სხვ. ცალკე განხილვის საკითხია კარსტული მღვიმეების გამოყენება სამკურნალოდ, რისი გარკვეული გამოცდილებაც საქართველოში დიდი ხანია არსებობს.



A Aალპინიზმისა და ტურიზმის მაღალმთიანი არასაკურორტო ზონა ზღვის დონედან 2000მ-ზე მაღლა მდებარეობს. Aიქ იანვრის საშუალო თვიური ტემპერატურა მინუს 100 -ზე დაბალია, ხოლო ივლისის ტემპერატურა 10-120 -ზე დაბალია. 

ზემოდ გამხილული საკურორტო ზონების და მათი საკურორტო რესურსების საფუძვლიანი შეფასებისათვის მნიშვნელოვანი მასალაა წარმოდგენილი ნ.გვასალიას(1986) და მ.ელიზბარაშვილის(1999) მონოგრაფიებში, რომლებშიც განზოგადებულია რადიაციული, თერმული და სითბური რეჟიმის ფუნდამენტურ გამოკვლევები, განხილულია ბიომეტეოროლოგიის საკითხების ფართო სპექტრი. აღნიშნული მასალა საუძვლად შეიძლება დაედოს  ბიოსამედიცინო პრობლემების გადაწყვეტას. მაგალითად ადამიანის სხეულის სითბური ბალანსის საფუძველზე შესაძლებელია დადგინდეს თუ ტანსაცმლის რა ტიპია სასურველი ატაროს ადამიანმა წლის ამა თუ იმ სეზონში და სხვ.

კლიმატური რესურსების საფუძვლიანი გამოკვლევა ჩაატარეს ამიერკავკასიის (საქართველოს მეცნიერებათა აკადემიის) ჰიდრომეტეოროლოგიის ინსტიტუტის სპეციალისტებმა (Климат и климатические ресурсы Грузии .Под ред. В.П. Ломинадзе и Г.И.Чиракадзе. Л., Гидрометеоиздат, 1971). მასში საკმარისად სრულად არის გაშუქებული საქართველოს ბიოკლმატური რესურსები და ამინდების სტრუქტურები კურორტებზე.


საქართველოს კლიმატური რესურსები ხელს უწყობს სოფლის მეურნეობის განვითარებას. სოფლის მეურნეობისათვის კლიმატური ფაქტორებიდან განსაკუთრებით მნიშვნელოვანია სინათლე, სითბო და ტენი. სწორედ ისინი ქმნიან საქართველოს ტერიტორიაზე აგროკლიმატურ რესურსებს, რომლებიც განაპირობებენ სასოფლო-სამეურნეო კულტურების ზრდა-განვითარებას.

საქართველოს აგროკლიმატურ რესურსებს იკვლევდნენ თ დავითაია, თ.თურმანიძე, გ.მელაძე, მ.მელაძე და სხვ., ამ რესურსებს სრულფასოვნად ასახავს გ.მელაძის მიერ შექმნილი საქართველოს აგროკლიმატური რუკა (ნახ. 2.2.2).

ნახ.2.2.2 გვიჩვენებს საქართველოს ტერიტორიაზე 100-ზე მეტი აქტიური ტემპერატურების ჯამების და თბილი პერიოდის ატმოსფერული ნალექების კომპლექსურ განაწილებას, რაც ძალიან მნიშვნელოვანია სოფლის მეურნეობისათვის. ცხადია, რომ რაც მეტია ტემპერატურათა ჯამი და ნალექები, მით უფრო მდიდარია ესა თუ ის რაიონი აგროკლიმატური რესურსებით. Aამ თვალსაზრისით მდიდარი აგროკლიმატური პირობებია კოლხეთის დაბლობზე და  აღმოსავლეთ საქართველოს ბარში, თუმცა სხვადასხვა მცენარეს სითბოსა და ტენის განსხვავებული რაოდენობა ესაჭიროება, ამიტომ შესაძლებელი ხდება მთიანი რაიონების აგროკლიმატური რესურსების ოპტიმალური გამოყენება. 
[image: image5.png]



ნახ. 2.2.2. აგროკლიმატური რესურსები (გ.მელაძე, საქართველოს კლიმატური და აგროკლიმატური ატლასი, 2011)

სპეციალურად ვაზის კულტურის განლაგებისა და მეღვინეობის განვითარებისათვის საქართველოს ტერიტორიაზე გამოყოფილია 4 ზონა (Турманидзе Т.И. ,1981):
1. ცხელი ზონა, ხასიათდება ყურძნის მაღალი შაქრიანობით (21-23%). დაბალი მჟავიანობის (6-7გ/ლ) ქვეზონა-გურჯაანის, სიღნაღის, გარდაბნის, მარნეულის და ბოლნისის რაიონები ზღვის დონედან 300-500მ სიმაღლის ფარგლებში. შედარებით მაღალი მჟავიანობის (7-9გ/ლ) ქვეზონა-მოიცავს დასავლეთ
საქართველოს ყველაზე ცხელ რაიონებს და ალაზნის ველის მარცხენა სანაპიროს.
2. თბილი ზონა, ყურძნის მტევნის შაქრიანობა 19-21%-ია. შედარებით დაბალი მჟავიანობის ქვეზონა-ალაზნის ველის მიმდებარე ტერიტორია და ქართლის ვაკე ზღვის დონედან 500-650მ სიმაღლეთა ინტერვალში. მაღალი მჟავიანობის (11გ/ლ-მდე) ქვეზონა-კოლხეთის დაბლობის მიმდებარე ტერიტორია ზღვის დონედან 200-400მ სიმაღლეზე.
3. ზომიერად თბილი ზონა, ყურძნის მტევნის შაქრიანობა 17-19%-ია, ხოლო მჟავიანობა 9-12გ/ლ-ია. ზონას უკავია მთისწინა რაიონები დასავლეთ საქართველოში 500-700, ხოლო აღმოსავლეთში-700-1000მ. სიმაღლეთა ინტერვალში. ზონა შამპანური ღვინოების წარმოების ნედლეულის ძირითადი ბაზაა.
4. გრილი ზონა, ნაყოფის შაქრიანობა 16-17%-ია, მჟავიანობა 12გ/ლ-ს აღემატება. მოიცავს მთიან რაიონებს 1000-1200მ სიმაჭლეთა ინტერვალში. ვაზის მოშენება ეკონომიკურად გამართლებულია მხოლოდ საგანგებოდ შერჩეულ, ცივი ქარებისაგან დაცულ მონაკვეთებზე. დასაშვებია მხოლოდ ადრეული ჯიშები.

ციტრუსების, სუბტროპიკული ხურმის, საშემოდგომო ხორბლის და სიმინდის შესაძლო მოყვანის თვალსაზრისით პერსპექტიულია 4 აგროკლიმატური ზონა (Меладзе Г.Г., 1991):
1. სამხრეთ-დასავლეთ აჭარის შავი ზღვის სანაპირო, ჭარნალის, სარფის და გონიოს რაიონები. გამოზამთრების კეთილსასურველი პირობები ხელს უწყობს ყველა ციტრუსოვანი კულტურის მოყვანას, მხოლოდ ცალკეულ წლებში გაფრთხილება ესაჭიროება ლიმონს, შედარებით ნაკლებია აპელსინის და მანდარინის დაზიანების ალბათობა.
2. აჭარის ზღვისპირეთი 200მ სიმაღლემდე, და აფხაზეთისა და სამეგრელოს ტერიტორიები 30-100მ სიმაღლეებზე-გაგრის, ბიჭვინთის, გუდაუთის, ახალი ათონის, აზიუბჟის და სოხუმის მიკრორაიონები. ზონა პერსპექტიულია ციტრუსების მოყვანის ფართობის გაზრდის თვალსაზრისით ფერდობების, ხეობების და პლატოების ხარჯზე.
3. ხელვაჩაურის, ქობულეთის, ოზურგეთის, ლანჩხუთის, ჩოხატაურის, ფოთის, ჩხოროწყუს და გაგრის მიკრორაიონები. აპელსინი და მანდარინი დაცვას არ საჭიროებს. შესაძლოა ლიმონის პლანტაციების გაფართოებაც მისი დაცვის გათვალისწინებით.
4. სუბტროპიკების მთისწინა რაიონები 200-400მ სიმაღლემდე-ხელვაჩაურის, ქედას, ქობულეთის, ოზურგეთის, ჩოხატაურის და სხვ. რაიონები. მიზანშეწონილია მხოლოდ მანდარინის კულტურის განვითარება.

სუბტროპიკული ხურმის ზრდა-განვითარებისათვის საჭიროა აქტიურ ტემპერატურათა ჯამი 38000 და ნალექები 400-500მმ. ასეთი პირობებია აღმოსავლეთ საქართველოში-ყვარლის, ლაგოდეხის, სიღნაღის, დედოფლის წყაროს, თელავის, გურჯაანის, ახმეტის, მცხეთის, ბოლნისის, გარდაბნის და მარნეულის რაიონებში. დასავლეთ საქართველოში სუბტროპიკული ხურმა ვრცელდება ზღვის დონედან 600-700მ სიმაღლემდე (Меладзе Г.Г., 1991).

პერსპექტიულია ეთერზეთოვანი ტექნიკური კულტურების წარმოება (გერანი, ევგენოლის რეჰანი, ეთერზეთოვანი ვარდი). ამ კულტურების აგროკლიმატურ მოთხოვნილებათა საფუძველზე (აქტიურ ტემპერატურათა ჯამი და ჰაერის აბსოლუტური მინიმალური საშუალო ტემპერატურა) გამოყოფილია სამი ზონა (გ.მელაძე, 2003):
I – ზონაში ტემპერატურის ჯამები 40000 და მეტია, აქ შესაძლებელია გერანის კულტურის ორი მოსავლის მიღება: პირველი ივლისის მესამე დეკადის ბოლოს, მეორე – ოქტომბრის ბოლოს წაყინვების დადგომამდე. ამ ზონაში შესაძლებელია  აგრეთვე ევგენოლის რეჰანისა და ეთერზეთოვანი ვარდის წარმოება.
II – ზონაში ტემპერატურათა ჯამი 30000 და მეტია. ეს ზონა ვრცელდება ზღვის დონიდან 700-800 მეტრამდე, სადაც შესაძლებელია გერანისა და ევგენოლის რეჰანის ერთი მოსავლის მიღება აგვისტოს მეორე დეკადის ბოლოს. აქ შეიძლება წარმატებით ვაწარმოოთ, აგრეთვე, ეთერზეთოვანი ვარდიც.
III – ზონაში ტემპერატურის ჯამი 20000 -ზე მეტია. ეს ზონა ვრცელდება 900-1200 მეტრამდე ზღვის დონიდან, სადაც შეიძლება ვაწარმოოთ მხოლოდ გერანის კულტურა.

Bბოლოს ავღნიშნავთ, რომ საქართველოს აგროკლიმატური რესურსების შესახებ დეტალური ინფორმაციის მიღება შესაძლებელია გ.მელაძის და მ.მელაძის მონოგრაფიებიდან (2010, 2012) და საქართველოს კლიმატური და აგროკლიმატური ატლასიდან (2011), სადაც წარმოდგენილი სპეციალური შინაარსის 32 აგროკლიმატური რუკა.

მზის და ქარის ენერგიები შეიძლება წარმატებით იქნას გამოყენებული ენერგეტიკაში. ჰელიოენერგეტიკული რესურსების გამოყენების  თვალსაზრისით საქართველოში 5 ზონაა გამოყოფილი (ნახ.2.2.3.)   [image: image6.jpg]O

ნახ.2.2.3. ჰელიოენერგეტიკული რესურსები (Сванидзе Г.Г., Гагуа В.П., Сухишвили Э.В. , 1987). აღნიშვნები იხ. ტექსტში
А. ნებისმიერი ტიპის ჰელიოსისტემების ეფექტური გამოყენების პირობები (ნინოწმინდა, შირაქი). ჰორიზონტალური ზედაპირის თითოეული კვადრატული მეტრი ყოველთვიურად(ივლისში) ღებულობს 450-500მჯ/კვ.მ პირდაპირ და 650-750 მჯ/კვ.მ ჯამურ რადიაციას.
Б. ჰელიოსისტემების სტაბილური ექსპლუატაციის პირობები (თბილისი, თელავი, Gორი, შოხუმი). ჰორიზონტალური ზედაპირის თითოეული კვადრატული მეტრი ყოველთვიურად(ივლისში) ღებულობს 400-450მჯ/კვ.მ პირდაპირ და 650-700 მჯ/კვ.მ ჯამურ რადიაციას.
В. საშუალო და მცირე ზომის ჰელიოსისტემების გამოყენების პირობები (დუშეთი, ამბროლაური, თეთრი წყარო). ჰორიზონტალური ზედაპირის თითოეული კვადრატული მეტრი ყოველთვიურად(ივლისში) ღებულობს 350-400მჯ/კვ.მ პირდაპირ და 600-650 მჯ/კვ.მ ჯამურ რადიაციას.
Г. ჰელიოსისტემების მხოლოდ ცალკეული ტიპების გამოყენების პირობები (ფოთი, სენაკი, ბორჯომი). ჰორიზონტალური ზედაპირის თითოეული კვადრატული მეტრი ყოველთვიურად(ივლისში) ღებულობს 300-350მჯ/კვ.მ პირდაპირ და 550-600 მჯ/კვ.მ ჯამურ რადიაციას.
Д. მსხვილი და საშუალი ზომის ჰელიოსისტემების ექსპლუატაციის არაკეთილსასურველი პირობები (ანასეული). ჰორიზონტალური ზედაპირის თითოეული კვადრატული მეტრი ყოველთვიურად(ივლისში) არ აღემატება 250 მჯ/კვ.მ პირდაპირ და 500-550 მჯ/კვ.მ ჯამურ რადიაციას.

ამრიგად, მზის ენერგიის გამოყენების საუკეთესო პირობები იქმნება იორის ზეგანზე, გომბორის ქედზე, დასავლეთ კავკასიონის მაღალმთიან ზონაში, სამხრეთ-საქართველოს მთიანეთის ცალკეულ უბნებში, სადაც წარმატებით შეუძლია Fუნქციონირება ნებისმიერი ტიპის ჰელიოსისტემებს. ჰელიოსისტემების სტაბილური ექსპლუატაცია შესაძლებელია აგრეთვე აფხაზეთში, ალაზნის ველზე, ქვემო ქართლში და სამხრეთ-საქართველოს მთიანეთში. ჰელიოენერგეტიკული რესურსების გამოყენების შესაძლებლობა რამდენადმე შეზღუდულია კოლხეთის ბარის დიდ ნაწილზე.
ამოუწურავი და მძლავრია ქარის ენერგეტიკული რესურსები. ქარის სამუშაო სიჩქარეებიდან ენერგეტიკული თვალსაზრისით განსაკუთრებით მნიშვნელოვანია ისეთი სიჩქარეები, რომლებიც აღემატება 5მ./წმ.-ს., სწორედ ასეთ სიჩქარეებზე მუშაობს ჩქარმავალი ძრავა(ნახ.2.2.4). 
ნახ. 2.2.4-ს თანახმად ქარის სამუშაო სიჩქარეების მაქსიმალური წლიური ხანგრძლივობა დამახასიათებელია მაღალმთიანი რაიონებისათვის(ყაზბეგი მ/მთიანი, მამისონის უღელტეხილი, მთა-საბუეთი). აქ მათი ხანგრძლივობა 3400-4900 საათს აღწევს. ჯავახეთის ზეგანზე (2000მ-ზე მაღლა), კოლხეთის დაბლობის ცენტრალურ ნაწილში (ქუთაისი) და შავი ზღვის სანაპიროს სამხრეთ ნაწილში (ბათუმი) ქარის ასეთი სიჩქარეების ხანგრძლივობა 3400-3900სთ-ს უდრის. სამგორის ვაკეზე ქარის მუშა სიჩქარეების ხანგრძლივობა 2500-3400სთ-ს შეადგენს. იმ რაიონებში სადაც ქარის სამუშაო სიჩქარეები უმნიშვნელოა, იზრდება არააქტიური სიჩქარეების ხანგრძლივობა.

ნახ.2.2.4. ქარის სამუშაო სიჩქარეების (5მ/წმ და მეტი) წლიური ხანგრძლივობა.საათი (ე.სუხიშვილი, საქართველოს კლიმატური და აგროკლიმატური ატლასი, 2011)
2007 წელს გამოქვეყნდა ე.ელიზბარაშვილის  შემაჯამებელი მონოგრაფია საქართველოს კლიმატური რესურსების და კლიმატის ცვლილების დარგში. მასში განხილული იყო პრობლემასთან დაკავშირებული მრავალი საკითხი-ჰავის წარმომქმნელი ძირითადი ფაქტორები, კლიმატის  ცალკეული ელემენტების რეჟიმი და რესურსი, ნიადაგების კლიმატი და კლიმატური რესურსები, კლიმატური მახასიათებლების დროითი და სივრცითი სტატისტიკური სტრუქტურა, მიკროკლიმატური გამოკვლევები, კლიმატური ველების მათემატიკური მოდელირება და გეოინფორმაციული კარტოგრაფირება, კლიმატური რაიონები, ამინდის ძირითადი ტიპები, კლიმატური რესურსების გამოყენების პერსპექტივები, კლიმატის ცვლილება.

საქართველოს კლიმატური რესურსების კვლევაში მნიშვნელოვანი მოვლენა იყო საქართველოს კლიმატური და აგროკლიმატური ატლასის (2011)  გამოქვეყნება. ატლასი შესრულდა საქართველოს ტექნიკური უნივერსიტეტის ჰიდრომეტეოროლოგიის ინსტიტუტის კლიმატოლოგიის და აგრომეტეოროლოგიის განყოფილებაში. ის წარმოადგენს ქართველი კლიმატოლოგების და აგრომეტეოროლოგების მრავალწლიური კვლევების შეჯამების შედეგს. ატლასში წარმოდგენილია 112 თემატური რუკა საქართველოს კლიმატის, კლიმატური და აგროკლიმატური რესურსების შესახებ. 
  მნიშვნელოვანი სამუშაოები ჩატარდა საქართველოს ადმინისტრაციული რეგიონების კლიმატის და კლიმატური რესურსების კვლევის დარგში. Dდაწყებული 2000 წლიდან ჰიდრომეტეოროლოგიის თანამშრომლების მიერ შესრულებულია რამოდენიმე რეგიონის კლიმატური გამოკვლევა და გამოცემულია სერიით “საქართველოს ჰავა” (საქართველოს ჰავა. ტომი. 1, აჭარა, 2003; საქართველოს ჰავა. ტომი. 2, აფხაზეთი, 2006; საქართველოს ჰავა. ტომი. 3, სამეგრელო-ზემო სვანეთი, 2010; საქართველოს ჰავა. ტომი. 4, გურია, 2011; საქართველოს ჰავა. ტომი. 5, შიდა ქართლი, 2016). თითოეულ მათგანში განხილულია რეგიონის   კლიმატის ფორმირების ძირითადი ფაქტორები, კლიმატის ელემენტების ტერიტორიული განაწილების კანონზომიერებანი, კლიმატური და აგროკლიმატური რესურსები, კომპლექსური კლიმატური მახასიათებლები და ამინდის საშიში მოვლენები. 

საქართველოს ცალკეული რეგიონების კლიმატური რესურსები განიხილებოდა სხვადასხვა ავტორების მიერ. მაგალითად კახეთის კლიმატური რესურსები გამოიკვლია ი.ჭინჭარაშვილმა (2009), ხოლო სამეგრელოს ბუნებრივ-რეურსული პოტენციალი შეისწავლა კ.კორსანტიამ (2011). 

მიუხედავად განხილული გამოკვლევების დიდი მნიშვნელობისა, ყველა მათგანში შესწავლილია კლიმატური რესურსის ცალკეული კომპონენტი, მაგალითად აქტიურ ტემპერატურათა ჯამები, ან მთლიანად აგროკლიმატი. ასევე გამოკვლეულია კლიმატის რომელიმე ენერგეტიკული რესურსი, კერძოდ მზის, ან ქარის და ა.შ. რაც არ აძლევა ინფორმაციას ამა თუ იმ რეგიონის ინტეგრალური კლიმატური რესურსის და მისი შემადგენელი კომპონენტების წვლილის შესახებ, და ვერ იძლევა საშუალებას დადგინდეს იმ რეგიონების სპეციალიზაცია, თუ რომელი სახის რესურსები იქნას პირველ რიგში ათვისებული, რაც ხელს შეუწყობს რეგიონებს შორის შრომის დანაწილებას, და შესაბამისი რეგიონების განვითარების გეგმების შემუშავებას და განხორციელებას. 

სწორედ ამით განსხვავდება ჩვენი სადისერტაციო ნაშრომი წინამორბედი გამოკვლევებისაგან.  მასში პირველად საფუძვლიანად და კომპლექსურად არის  გამოკვლეული საქართველოს ფიზიკურ გეოგრაფიული და ადმინისტრაციული რეგიონების კლიმატური რესურსების სრული ინტეგრალური პოტენციალი და შეფასებულია მასში აგროკლიმატური, ენერგეტიკული და საკურორტო რესურსების კომპონენტების ხვედრითი წილი.  
თავი 3. საქართველოს ფიზიკურ-გეოგრაფიული დახასიათება
3.1. გეოგრაფიული მდებარეობა, გეოლოგია და რელიეფი
საქართველო მდებარეობს ევროპის უკიდურეს სამხრეთ-აღმოსავლეთ ნაწილში, შავ, აზოვის და კასპიის ზღვებს შორის მოქცეულ ტერიტორიაზე, რომელსაც კავკასია ეწოდება. კავკასიის მთავარი ოროგრაფიული ერთეული, კავკასიონი, მას ორ - იმიერ და ამიერკავკასიად ჰყოფს. საქართველო ამიერკავკასიის ჩრდილო-დასავლეთ ნაწილში, შავიზღვის სანაპიროზე მდებარეობს და მოქცეულია ჩ.გ. 41°07, - 43°35,და ა.გ. 40°04, - 46°44,შორის. საქართველოს ფართობია 69,7 ათასი კვ.კმ. (ოდნავ ნაკლები ვიდრე ბელგია დანიდერლანდები ერთად აღებული), მოსახლეობა 4,394 ათასიკაცი. დასავლეთით მას შავი ზღვა ერტყმის, ჩრდილოეთით და სამხრეთით კიკავკასიონის დიდი და მცირე ქედი აკრავს. სამხრეთ-დასავლეთით თურქეთი, სამხრეთ-აღმოსავლეთით სომხეთი, აღმოსავლეთით კი აზერბაიჯანი უწევს მეზობლობას.
ქვეყნის სახელწოდება "საქართველო" მომდინარეობს "ქართ" ძირისაგან, რაც უძველეს სატომოსახელს "ქართუ, კარდუ, ხალდუ"-ს უკავშირდება. 1918-1921 წლებში იწოდებოდა "საქართველოს დემოკრატიულ რესპუბლიკად", 1990-1995 წლებში — "საქართველოს რესპუბლიკა"-დ.  ქვეყნის საერთაშორისოკოდია — GE.
ფიზიკურ - გეოგრაფიული მდებარეობის თვალსაზრისით ,საქართველო განლაგებულია ევროპისა და აზიის სასაზღვრო არეალში (ის ცნობილია ისტორიულ-გეოგრაფიული რეგიონის -კავკასიის სახელწოდებით ), კავკასიონის მთავარი წყალგამყოფი ქედის სამხრეთით, კერძოდ ამიერკავკასიის ანუ, ახალი ტერმინოლოგიით, სამხრეთ კავკასიის ცენტრალურ ნაწილში, შავი ზღვის აღმოსავლეთ სანაპიროზე და მოქცეულია ნოტიო სუბტროპიკულ კლიმატურ სარტყელში. 
საქართველო დასავლეთიდან აღმოსავლეთისკენ - შავიზღვის ნაპირებიდან თითქმის მიგნეჩაურის წყალსაცავამდეა გადაჭიმული, ჩრდილოეთიდან სამხრეთისკენ კი შედარებით ვიწროა. ტერიტორიის მაქსიმალური განფენილობა ჩრდილო-დასავლეთიდან სამხრეთ-აღმოსავლეთისკენ 613 კმ-ია. მერიდიანის გასწვრივ, ჩრდილოეთ და სამხრეთ წერტილებს შორის მანძილი კი 275 კმ-სშეადგენს.
ქვეყნის ტერიტორიის 36% ზღვის დონიდან 1500 მსიმაღლეზეა. საქართველოს ტერიტორიაზე ზღვის დონიდან 5000 მ-ზე მეტი სიმაღლის ორი მწვერვალია: შხარა - 5068 მ და ყაზბეგი (მყინვარწვერი) - 5037 მ. 
ეკონომიკურ-გეოგრაფიულითვალსაზრისით, საქართველო ევროპისა და აზიის შესაყარზე მდებარეობს და ოდითგან დასავლეთისა დააღმოსავლეთის ცივილიზაციების დამაკავშირებელ ხიდს წარმოადგენდა, შავი ზღვის პირამდებარეობა კიბ მას დიდ უპირატესობას ანიჭებს სამხრეთ კავკასიის სხვა სახელმწიფოებთან (აზერბაიჯანი და სომხეთი) შედარებით.

საქართველო იმ უძველეს სატრანსპორტო გზაჯვარედინზე მდებარეობს, რომელიც აკავშირებდა და აკავშირებს ჩრდილოეთისა და სამხრეთის, დასავლეთისა დააღმოასვლეთის ქვეყნებს. სწორედ მასზე გადიოდა ევროპა -აზიის დამაკავშირებელი სატრანსპორტო მაგისტრალი - ძველი აბრეშუმის გზა.

საქართველოს გეოგრაფიული მდებარეობა მის, როგორც სატრანზიტო ქვეყნის მნიშვნელობას განაპირობებს. მასზე გადის ევროპის და წინა აზიის, ახლო აღმოსავლეთის, შუა და ცენტრალური აზიის ქვეყნების დამაკავშირებელი გზები. ზღვისპირა მდებარეობა კიდევ უფრო ზრდის საქართველოს, როგორც სატრანზიტო ქვეყნის მნიშვნელობას. შავ ზღვაზე არსებული ფოთის, ბათუმის და სოხუმის (ამჟამად დაკეტილია) პორტების მეშვეობით საქართველო მთელ მსოფლიოს უკავშირდება.
საქართველო შავი ზღვით უკავშირდება შავიზღვისპირეთის ქვეყნებს, ხოლო ბოსფორისა და დარდანელის სრუტეებით - ხმელთაშუაზღვის აუზისქვეყნებს; გიბრალტარის სრუტით შესაძლებელია კავშირიმთელს მსოფლიოსთან, მდინარედუნაისმეშვეობითკი-აღმოსავლეთდაცენტრალურევროპისქვეყნებთან.
საქართველო კავკასიის რეგიონში ზღვისპირა და ცენტრალური მდებარეობით გამოირჩევა, რაც დადებით გავლენას ახდენს ქვეყნის ეკონომიკურ განვითარებაზე. ცენტრალური მდებარეობით საქართველო შეიძლება შევადაროთ მსოფლიოს ბევრ ქვეყანას, მათ შორის შვეიცარიას, თუმცა ეს უკანასკნელი ეკონომიკურად მძლავრი, მაღალგანვითარებული მეზობელი ქვეყნებით ხასიათდება. საქართველო კიგანვითარებადი ქვეყნების არეალში იმყოფება, მაგრამ ზღვისპირა მდებარეობა, რაც განაპირობებს საქართველოს მსოფლიო ოკეანესთან და შესაბამისად ყველაკონტინენტთან კავშირს, აშკარა უპირატესობას ანიჭებს მას ისეთ ქვეყნებთან შედარებით, რომლებსაც ზღვაზე გასასვლელი არ გააჩნიათ. 
ამ მხრივ საქართველო მსოფლიო ყველა ზღვისპირა ქვეყანას შეიძლება შევადაროთ, თუმცა ისეთი ზღვისპირა ევროპული სახელმწიფოები როგორც დანია, დიდიბრიტანეთი, ნორვეგია და სხვები ხასიათდებიან პერიფერიული (და არა ცენტრალური) მდებარეობით. ბევრი არ არის მსოფლიოში ისეთი სახელმწიფო, რომელსიც საქართველოს მსგავსად, ერთდროულად ზღვისპირა დაცენტრალური მდებარეობით გამოირჩეოდეს. ქვეყნის კონფიგურაციიდან გამომდინარე მისი ტერიტორი ამაქსიმალურად წაგრძელებულია ჩრდილო- დასავლეთიდან სამხრეთ-აღმოსავლეთისაკენ. 
სახელმწიფოს ტერიტორიის კონფიგურაციას გარკვეული მნიშვნელობა აქვს ქვეყნის ეკონომიკურ - პოლიტიკური განვითარებისათვის. ის განსაზღვრავს სატრანსპორტო ქსელის, შიდარაიონული კავშირების და სასაზღვრო ხაზის თავისებურებებს, გავლენას ახდენს საზღვრის დაცვაზე, მეზობელ ქვეყნებთან ურთიერთობაზე, სამხედრო სტრატეგიის შემუშავებასა და სხვა.  საქართველოს პირობითად წაგრძელებული ფორმა აქვს, რომლის დიაგონალის სიგრძე 600 კმ -ს აღემატება. მისი უკიდურესად შევიწროებული კუთხის ნაწილები გაგრის ( ჩრდილო-დასავლეთში ) და დედოფლისწყაროს  (სამხრეთ -აღმოსავლეთში ) რაიონებს (მუნიციპალიტეტებს ) უკავია, ქვეყნის გეოგრაფიული ცენტრი კი იმერეთშია ( ხარაგაულის მინიციპ. მდ.რიკოთულას და მდ. სათევზეღელეს შერთვის ადგილზე ).
ხანგრძლივი ისტორიის მანძილზე საქართველოს გეოგრაფიული განფენილობა მნიშვნელოვან ცვლილებას განიცდიდა. ადრეულ პერიოდში ,საქართველო მოიცავდა ვრცელ ტერიტორიას - ნიკოფსიიდან ტრაპიზონამდე ; სამხრეთ - აღმოსავლეთიდან ჩრდილო -დასავლეთით იგი იკავებდა მდინარეების - ჭოროხისა და მტკვრის აუზების ტერიტორიის ნაწილს,სამხრეთით გოგჩას (სევანის) ტბამდე ,ხოლო აღმოსავლეთით -ალბანეთამდე (აზერბაიჯანი )აღწევდა.

ვახუშტი ბაგრატიონის ზოგადგეოგრაფიული ატლასის მიხედვით, საქართველოს აღმოსავლეთ ნაწილში უკიდურესი წერტილი მდებარეობდა ცაილახანის მთაზე (3546 მ) -  ჩ.გ. 41° 12 ' 30"  , ა.გრ. 47 ° 21 ' 30 ", უკიდურეს ჩრდილოეთით - აუზბაშის უღელტეხილზე- ჩ.გ. 43° 47 ' , ჩრდილო -დასავლეთით - ნიკოფსიაზე - ჩ.გ. 43° 58 ', ა.გრ. 39 ° 13 '

საქართველო დაახლოებით 3500 წლის ისტორიის მქონე ქვეყანაა. თანამედროვე საქართველოს ტერიტორია მუდმივად დასახლებული იყო ადრეული ქვის ხანიდან მოყოლებული. კლასიკურ ანტიკურ ხანაში აყვავდა ადრეული ქართული სახელმწიფოებ იკოლხეთი და იბერია, რამაც დასაბამი დაუდო საერთო ქართულ კულტურასა და სახელმწიფოებრიობას. ქრისტიანობა გაბატონდა ადრეული III საუკუნიდან; ქვეყანა გაერთიანებული მონარქია გახდა 1008 წელს. თუმცა მას შემდეგ საქართველომ აღორძინებისა და დაცემის რამდენიმე პერიოდი განვლო სანამ XVI საუკუნეში რამდენიმე მცირე პოლიტიკურ ერთეულად დაიშლებოდა. 
გეოლოგია 
საქართველოს ტერიტორია გეოლოგიური თვალსაზრისით მიეკუთვნება ხმელთაშუა ზღვის (ალპურ -ჰიმალაიური ) მოძრავი სარტყლის კავკასიის სეგმენტს და ამ სარტყლის ევროპული და აზიური შტოების სასაზღვრო ნაწილში მდებარეობს. ის პოლიციკლური განვითარებით ხასიათდება და მისი თანამედროვე სტრუქტურა მოიცავს კავკასიონისა და მცირე კავკასიონის (ანტიკავკასიონის ) ნაოჭა მთათა სისტემებს და მათ მომიჯნავე მთათაშუა და მთისწინა როფებს.
საქართველოს ტერიტორია აგებულია სხვადასხვა შემადგენლობის დანალექი, დანალექ-ვულკანოგენური,ეფუზიური,ინტრუზიული და მეტამორფული ქანებით,რომელთა ასაკი იცვლება ზედა პროტეროზოურიდან მეოთხეულამდე ჩათვლით.

უკვე 100 წელზე მეტია ,რაც ზღვიურ აუზს ,რომელიც შეესაბამება მომავალ ხმელთაშუა ზღვის ნაოჭა სარტყელს, ტეთისი ეწოდება. ითვლებოდა, რომ ტეთისის ფარგლებში კონტინენტურ ქერქზე თანმიმდევრულად ჩნდებოდა და ვითარდებოდა მრავალრიცხოვანი გეოსინკლინური აუზები, რომლებიც სხვადასხვა დროს განიცდიდა შეკუმშვას და ნაოჭა მთათა სისტემებად გარდაიქმნებოდა.

ახალი უნივერსალური გეოლოგიური თეორიის - ლითოსფეროს ფილების ტექტონიკის შექმნამ ტეთისის სრულიად ახლებური ინტერპრეტაცია განაპირობა. ამ თეორიის თანახმად ,ეს არის ოკეანე ,რომლის ფსკერი აგებული იყო ოკეანური ტიპის ქერქით და დაფარული იყო ღრმა ზღვის ნალექებით.ეს ოკეანე შემდეგ მოისპო ორი სხვადასხვა ტიპის კონტინენტური კიდის მიახლოებისა და შეჯახების შედგეად. გიგანტური გამწეობის მქონე ეს კიდეები, რომლებიც გეოლოგიურ წარსულში რამდენიმე ათასი კილომეტრით იყო დაცილებული ,ამჟამად უშუალოდ ეხება ერთმანეთს და ქმნის ე.წ .ხმელთაშუა ზღვის ნაოჭა სარტყელს ,რომლის ერთ- ერთ ნაწილს,როგორც ავღნიშნეთ,კავკასია და საქართველო წარმოადგენს.

რელიეფი
საქართველო მთიანი ქვეყანაა. მისი ტერიტორიის 53% მთებს უკავია, 33% - მთისწინებსა და გორაკ–ბორცვებს, ხოლო დაბლობებზე 13% მოდის. უმაღლესი მწვერვალია შხარა - 5203 მ. (ზოგიერთი მონაცემით - 5201 მ., 5068 მ.), რომელიც კავკასიონის მთავარ წყალგამყოფ ქედზე მდებარეობს, ხოლო ტერიტორიის საშუალო სიმაღლეა 1230 მ. საქართველო მკვეთრად განსხვავებული რელიეფის მქონე სამი მხარისაგან შედგება. ესენია: 

1. კავკასიონი, რომელიც თავისმხრივ დასავლეთ, ცენტრალურ და აღმოსავლეთ ნაწილებად იყოფა. ის მოიცავს მყინვარებით დაფარულ მაღალმთიან სარტყელს, ხეობებს და ქვაბულებს. 

2. მთათაშორისი ბარი, რომელიც ლიხის ქედით ორ ნაწილად იყოფა - კოლხეთის და ივერიის ბარად. ორივე ნაწილი ძირითადად ვაკებორცვიანია, მაგრამ ზოგიერთი უბანი დაბალი დასაშუალო მთიანია. აქაა თავმოყრილი საქართველოს მოსახლეობის უდიდესი ნაწილი (88%). 

3. მცირე კავკასიონი, აქ უფრო დაბალი მთებია გავრცელებული ვიდრე კავკასიონზე, აქაც გვეგვხვდება ზღვის დონიდან საკმაოდ მაღლა მდებარე ზეგნები და მათ ზედაპირზე აღმართული ჩამქრალი ვულკანური კონუსები. კავკასიონის ქედი მას ორ ნაწილად, ჩრდილოეთ, ანუ იმიერკავკასიად და სამხრეთ, ანუ ამიერკავკასიად ყოფს. ჩვენი ქვეყანა ამიერკავკასიის დასავლეთნაწილში უმეტესწილად მთიანი, დიდი კავკასიონის მთები და მცირე კავკასიონის მთები სამხრეთით, დასავლეთით კოლხეთის დაბლობი ესაზღვრება შავზღვას, აღმოსავლეთით მდებარეობს მდინარე მტკვრის აუზი, 
საქართველოს ოროგრაფიული (ზედაპირის ხასიათი, რელიეფის ფორმები ) თვალსაზრისით მეტად მრავალფეროვანია . აქ გვხდება მაღალი ქედები,ზეგნები, და პლატოები, დაბლობები და სხვადასხვა სიმაღლეზე მდებარე ვაკეები,ღრმა ხეობები და ქვაბულები. ზედაპირის აბსოლუტური სიმაღლე ცვალებადობს ზღვის დონიდან 5068 მ-დე  (მ. შხარა). დასავლეთ საქართველოს უმდაბლესი წერტილი ზ.დ .- ზე 1,5-2,3 მ-ით დაბლა მდებარეობს.ეს არის  ქ.ფოთსა და სოფ.ყულევს ( ხობის რაიონი ) შორის მოქცეული ჭაობების ფსკერი. აღმოსავლეთ საქართველოში უმდაბლესი წერტილი  ზ.დ. 91,5 მ სიმაღლეზე ელდარის დაბლობის სამხრეთ-აღმოსავლეთ ნაწილში,მინგეჩაურის წყალსაცავის ჩრდილო-დასავლეთ სანაპიროსთან მდებარეობს.  

რელიეფის სიმაღლებრივი ზონები საქართველოს ტერიტორიაზე არათანაბრადაა განაწილებული. მაღალმთიანი რელიეფის რელიეფის წილად მოდის საქართველოს საერთო ფართობის 20 %. მისთვის დამახასიათებელია ძლიერ დანაწევრებული ზედაპირი და კლდოვანი მასივები,თუმცა ციცაბო კალთებს ( 35 -ზე მეტი დახრილობის ) ხშირად ცვლის მოვაკებული ზედაპირები. მაღალმთიან რელიეფში, ზ.დ 2000 მეტრზე ზევით, შემორჩენილია მეოთხეული გამყინვარების  ნაშთები ( ცირკები,კარები, მორენული ბორცვები ) და მყინვარების მიერ გამომუშავებულია ყუთისებრი, ე.წ. ტროგული ხეობები.

საშუალომთიან რელიეფზე მოდის საქართველოს საერთო ფართობის ერთი მესამედი. იგი ძირითადად წარმოდგენილია ზ.დ. 1000- 2000 მ სიმაღლეებს შორის,სადაც გაბატონებულია ციცაბო და საშუალო დახრილობის ( 20- 30 ) ფერდობები. მდინარეები აქ ავითარებენ სიღრმით ეროზიას, ქმნიან ღრმა და V -ებრი ფორმის ხეობებს.

დაბალმთიანი რელიეფის წილად მოდის საქართველოს საერთო ფართობის ერთ მეოთხედზე ნაკლები. იგი მოქცეულია ზ.დ. 500-800 -დან 1000 მ-მდე სიმაღლით ზოლში, რომლისთვისაც დამახასიათებელია დამრეცი ფერდობების.მდინარეთა ხეობები განიერი და ტერასებიანია.

ვაკე-დაბლობებსა და მთისწინეთის  გორაკ-ბორცვებს საქართვლოს საერთო ფართობის 23 % -ზე მეტი უკავია . იგი წარმოდგენილია საქართველოს მთათაშორისი ბარის დასავლეთ ნაწილში ზ.დ. 200-600 მ სიმაღლეზე, ხოლო არმოსავლეთ ნაწილში -ზ.დ. 400- 1000 მ-ზე . აქ მდინარეთა ხეობები ძალიან ფართოა.

საქართველოს ზედაპირის საშუალო სიმაღლე ზ.დ. 1508 მ-ია.  იგივე მაჩვენებელი აღმოსავლეთ საქართველოში 1691 მ-ია, დასავლეთ საქართველოში 1314 მ. ადმინისტრაციული რაიონებიდან ყველაზე მაღლაა ყაზბეგის  (  2882  მ ), მესტიის (2594 მ ) , ონის ( 2404 მ ) , ლენტეხის ( 2410 მ ) , ნინოწმინდისა  (2254 მ ) და დუშეთის  ( 2141 მ ) რაიონები. ყველაზე დაბლაა ხობის რაიონი ( 50 მ).

საქართველოს რელიეფისთვის  მიღებულია შემდეგი სიმაღლებრივი დახასიათება:
1. მაღალმთიანი რელიეფი – ზღვის დონიდან 2000-2500 მეტრზე. დამახასიათებელია ციცაბო ფერდობები, კლდეებისა და ნაშალიმასალის არსებობა, თანამედროვე და ძველი გამყინვარება;

2. საშუალომთიანი რელიეფი – აქ სიმაღლე სხვადასხვაგვარია. დას. საქართველოშიიგიზღვისდონიდან 2000 მეტრს, აღმოსავლეთშიკი  – 2500 მეტრსაეაღემატება;

3. დაბალმთიანი რელიეფი – შედგება მცირე სიმაღლის, მაგრამ ძლიერ დანაწევრებული მთებისა და სერებისაგან, მათი სიმაღლე არ აღემატება ზღ.დ 1000 მეტრს;

4. ზეგანი  მიმდებარე ტერიტორიასთან შედარებით შემაღლებულია და აქვს მოსწორებული ან ტალღოვანი ზედაპირი. ზღ.დ. 500 მ – ისმაღლა;

5. პლატო – ამაღლებული, სწორი ან ტალღოვანი ვაკეა, რომელის სიმაღლე თითქმის ერთნაირია და რელიეფის სხვაფორმებისგან გამოყოფილია მკვეთრი კალთებით. ე.ი ზეგანს დამრეცი ფერდობები აქვს,  ხოლო პლატოს ციცაბო;

6. მთათაშორისი ქვაბული – მთებით გარშემორტყმული ჩადაბლებული რელიეფი, რომელსაც აქვს შედარებით მოსწორებული ზედაპირი;

7. გორაკ-ბორცვიანი რელიეფი –  ფართოდაა გავრცელებული საქართველოს მთათაშორის ბარში. ხასიათდება ბორცვებისა (შეფარდებითი სიმაღლე 200 მეტრამდე) და მდინარეთა ხეობების მონაცვლეობით;

8. ვაკეები – შედარებით სწორზე და პირიანირელიეფია, სადაც შეფარდებითი სიმაღლე 200 მეტრს არ აღემატება.

9. ვაკე-დაბლობები – ისეთი ვაკეებია, რომელთა სიმაღლე ზღვის დონიდან 200 მეტრს არ აღემატება;

10. მაღლობი – რელიეფისუბანი, რომელიც მიმდებარე ვაკეზე შედარებით მაღლაა აზიდული. (ზღ.დ 200-500მ.).
საქართველოში არის ტექტოგენური, ვულკანური, პეტროგენული, გრავიტაციული, ფსევდოვულკანური, ეროზიული, ეროზიულ-დენუდაციური, მყინვარული, ძველმყინვარული, პერიგლაციალური, კარსტული, წყალაკუმულაციური, ანთროპოგენური და სხვა წარმოშობის რელიეფი. ტექტოგენური რელიეფი საყოველთაოდ არის გავრცელებული და წარმოდგენილია მსხვილი და საშუალო ფორმებით. ტექტოგენეზის ვერტიკალური მდგენელი განსაზღვრავს ქვეყნის სხვადასხვა ზონისა და რეგიონის ჰიფსომეტრიულ განვითარებას - მთისა და და ბარის არსებობას, დანაწევრების სიღრმეს, ფერდობთა დახრილობას. დანაოჭება და რღვევა განაპირობებენ მაკრო- და მეზორელიეფის დადებითი და უარყოფითი ფორმების (ქედებისა და ხეობების) უმრავლესობის მიმართულებას. ტეტქოგენეზთანაა დაკავშირებული დედამიწის ზედაპირის ფორმები: ლინეამენტები, საფეხურები, გუმბათური მასივები და სხვ. ყველა ეს ფორმა უხვადაა საქართველოში. ვულკანური ფორმები გამოსახულია ერუფციული კონუსებითა და მათი მწკრივებით, ლავური პლატოებითა და ღვარებით, აგრეთვე სპეციფიკური მიკრორელიეფური წარმონაქმნებით (,,ბუმბერაზთა ქვაფენილები, ,,ლავური ორღანები). ეს ფორმები ყველაზე უფრო ვრცლად სამხრეთ საქართველოშია (მესხეთ-ჯავახეთი, ქვემო ქართლი), უფრო ნაკლები მასშტაბით კი - კავკასიონზე (ყაზბეგ-ველის რაიონი) და მცირე კავკასიონზე (თორის რაიონი). ბევრი ვულკანური ნაგებობა გარდაქმნილია ტექტონიკური, ეროზიული, მყინვარული პროცესებით და ქმნის შერეული გენეზისის (ვულკანურ-ტექტონიკურ, ვულკანურ-ეროზიულ და სხვ.) ფორმებს - ლავურ ანტიკლინურ სერებს, ლავირ სინკლინურ ხეობებსა და ქვაბულებს, ტყუპ მდინარეთა ხეობების წყვილებს, ინვერსიულ ფორმებს და ა. შ. პეტროგენული რელიეფი ვითარდება ლითოლოგიურად ნაირგვარ წყებებზე შერჩევითი დენუდაციის ზემოქმედებით. საქართველოში ასეთი ფორმები ფართოდაა გავრცელებული. ყველაზე ხშირად ისინი უკავშირდება ვულკანოგენურ-დანალექ ფორმაციებს (მაგალითად, ბაიოსის პორფირიტულ წყებას, ეოცენის ანდეზიტურ წყებებს და სხვ.), თუმცა ყალიბდებიან ისეთ დანალექ წყებებშიც, რომლებიც შედგება განსხვავებული დენულაციური სიმედგრის მქონე შრეებისაგან (მაგალითად, ქვიშაქვებისა და თიხების მორიგეობით ნაგები შრეები). ერთგვაროვან სუბსტრატზე რელიეფი უფრო ნაზია. გრავიტაციული ფორმები წყვეტილადაა გავრცელებული საქართველოს მთელ რიგ რეგიონებში. დაკავშირებულია მეწყრებთან და კლდე-ზვავებთან. მეწყრული მოვლენების მთავარი რეგიონებია რაჭა-ლეჩხუმი, ზემო მტკვრის ხეობა (მესხეთში), ახალი ათონის მიდამოები და სხვ. კლდე-ზვავების შედეგად გაჩენილია შეგუბებული ტბები: რიწა, ამტველი, ქვედი. ფსევდოვულკანური ფორმები - ტალახიანი ვულკანები მხოლოდ კახეთში გვხვდება (ახტალა, მეორე ახტალა, ქილაკუპრა, ზიარი, ფხოველი). მდინარის წყლის მიერ გამომუშავებული ეროზიული რელიეფი თითქმის საყოველთაოდ არის გავრცელებული. ეროზიული ფორმების სრული უქონლობა მხოლოდ ისეთ სივრცეებს ახასიათებს, სადაც ამჟამად აკუმულაცია მიმდინარეობს (კოლხეთის დაბლობის შუა, დაჭაობებული ნაწილი). კავკასიონის მაღალ ნაწილებში და ანტიკავკასიონის უმაღლეს მასივებში ისინი გარდაქმნილია ყინულის მექანიკური მოქმედებით და ნაწილობრივ ამოვსებულია მყინვარებითა და ფირნის მინდვრებით, ხოლო კირქვულ სუბსტრატზე მათ კარსტული დრენაჟის შედეგად წყლის ნაკადი დაუკარგავთ და ,,მკვდარი ხეობების სახით გვევლინებიან. ასეთი რელიქტური ეროზიული ხეობები, კარსტული მხარეების გარდა, სხვა რეგიონებშიცაა მდინარეული მოტაცებებისა და ჰავის გამშრალების შედეგად. ეროზიულ-დენუდაციური მოსწორებული ზედაპირები საქართველოში ბევრგანაა შემორჩენილი. წარმოქმნილია ოროგენიულთშორისულ ეპოქებში პლანაციის იმ პროცესებით, რომლებიც მიმდინარეობდა მდინარეთა ხეობების ფსკერის გასწვრივ და მთების ძირში. ყველაზე უკეთესად ეს ზედაპირები გამოსახულია მცირე კავკასიონზე. მოსწორებულ ზედაპირებს რესპუბლიკის სხვა ძირითად ოროგრაფიულ რეგიონებშიც ვხვდებით, მაგრამ აქ ისინი ფრაგმენტულადაა წარმოდგენილი. კავკასიონზე მათ შემონახვას ხელს უშლიდა ნგრევის პროცესების ინტენსივობა; სამხრეთ საქართველოში მოსწორებული ზედაპირების უმეტესი ნაწილი დაფარულია ლავით. უძველესი (გვიანდელი მეზოზოური) ზედაპირია ძირულის მასივის პენეპლენი. პლანაციური ზედაპირების უმრავლესობის ასაკი მიოცენურიდან ქვედაპლეისტოცენურამდე ცვალებადობს. მყინვარული რელიეფი ამჟამად კავკასიონის მაღალმთიანეთშია. მყინვარები მიეკუთვნება ხეობურ, ცირკულ ტიპებს. მათ შორის უდიდესია: ლებზირი, წანერი, ტვიბერი, ადიში (სვანეთში), კირტიშო, ზოფხიტო, ბოყო (რაჭაში), დევდარაკი, სუათისი (ხევში) და სხვ. ყველაზე დაბლა (ზღვის დონიდან 1800-2000 მეტრამდე) მყინვარები სვანეთში ეშვებიან. ძველი გამყინვარების ფორმები გავრცელებულია საქართველოს კავკასიონის მთელ სიგრძეზე და ანტიკავკასიონის უმაღლეს მთებზე. პლეისტოცენის მყინვარულ ეპოქებში თოვლის მიჯნა ახლანდელთან შედარებით 700-900 მეტრზე დაბლა იყო და მყინვართა ბოლოებიც ამჟამინდელზე უფრო დაბლა ჩამოდიოდა (დასავლეთ და ცენტრალური კავკასიონის დიდი მყინვარების ხეობებში 1000-1400 მეტრამდე). ძველი გამყინვარების ფორმები წარმოდგენილი ტროგებით (ვარცლისებრი ხეობებით), ცირკებით, კარებით, მორენებით, ,,ვერძის შუბლებით, მყინვარული ნაკაწრებით, ერატიკული ლოდებით. მყინვართა მიერ გარდაქმნილი რელიეფი ბევრგან ისეთ ქედებზეც გვხვდება, სადაც ამჟამად მყინვარები სრულიად არ არის (გერმუხის, სამსარისა და სხვა ქედები). პერიგლაციალური ქედები საქართველოში ამჟამად 1900-2000 მეტრზე მაღლა ვითარდება, ხოლო პლეისტოცენის მყინვარულ ეპოქებში და ხანმოკლე მკვეთრი აცივებების დროს დაბალ ზონებისთვისაც იყო დამახასიათებელი. წარმოდგენილია მზრალობითი ბორცვებით (ტუფურებით), მრავალკუთხედებიანი გრუნტებით, ლოდნარებით. გვხვდება როგორც აქტიური, ისე რელიქტური ფორმები. კარსტული რელიეფი განვითარებულია უმთავრესად დასავლეთ საქართველოში - კავკასიონის სამხრეთი კალთის პერიფერიულ ზოლში და მასზე მიკრულ კოლხეთის ჩრდილოეთ (მთისწინეთის) გორაკ-ბორცვიან ზოლში (აფხაზეთის, სამეგრელოს, რაჭა-ლეჩხუმისა და ჩრდილო და აღმოსავლეთ იმერეთის ფარგლებში). საქართველოში კარსტი ვლინდება აგრეთვე ცალკეულ რეგიონებში (თრუსოს ხეობა). დამახასიათებელი ფორმებია პოლიები და ქვაბულები, ძაბრები, ჭები, შახტები, უფსკრულები, მღვიმეები, შრატები. უმნიშვნელოვანესი კარსტული ღრმულებია შაორის, ახალსოფლის, თურჩუს პოლიები, ქვიბიას ქვაბული. მღვიმეთა შორის საყურადღებოა ახალი ათონი (სსრკ-ის ერთ-ერთი ყველაზე ტევადი, კეთილმოწყობილი მღვიმე), ცუცხვათი (მრავალსართულიანი, ქვის ხანის შესანიშნავი ძეგლებით). კორცხელი (უდიდესია ქვიშაქვების მღვიმეებში), თოვლიანი უფსკრული (მსოფლოში ერთ-ერთი უღრმესია), აბრსკილი და სხვა. წყალაკუმულაციური რელიეფი წამოდგენილია ალუვიური (მდინარეული) და ტბიური ტიპებით. პირველ მათგანს ვრცელი ფართობი მხოლოდ მთიანეთშორისეთში უჭირავს (კოლხეთის, შიდა ქართლის, ქვემო ქართლისა და ალაზნის ალუვიური ვაკეები). მთიან მხარეებში ამ ტიპის რელიეფი უფრო იშვიათია. აქ იგი დაკავშირებულია დედამიწის ქერქის უბნების შეფარდებითი დაძირვის მოვლენასთან (ფსხუს, ცაგერის, ორბელის, რაჭის, ჯავის, თიანეთის, ახალციხის ქვაბულთა ფსკერი). მთების ძირში ჩამოყალიბებულია გამოზიდვის კონუსები, რომლებიც ყველაზე გრანდიოზულად წარმოდგენილია კახეთის კავკასიონისა და სამხრეთ საქართველოს ზეგანზე (ბარალეთის, ბეშთაშენისა და სხვა ვაკეები) და ივრის ზეგანზე (დიდი შირაქი, ტარიბანა და სხვ.). ანთროპოგენური ფორმები საქართველოში, როგორც ძველი კულტურის მქონე ქვეყანაში, უხვად და ნარგვარადაა გამოხატული. მათ მიეკუთვნება ძველი მიწათმოქმედი ტერასები (მესხეთში, ხევში და სხვ.), ხელოვნური გამოქვაბულები (უმთავრესად აღმოსავლეთ საქართველოში), ყორსანები. ისინი შექმნილია სხვადასხვა ეპოქებში - ბრინჯაოს ხანიდან შუა საუკუნეებამდე. ბლომადაა უფრო გვიანდელი წარმონაქმნებიც - საგზაო თხრილები და მიწაყრილები, მაღაროები, მათს თავზე გაჩენილი ჩანანგრევები, ჩანაზნექები და ა. შ.
   საქართველოს ტერიტორია იყოფა 4 უმსხვილეს ოროგრაფიულ ერთეულად. ესენია: კავკასიონის მთიანეთი,საქართველოს მათათაშორისი ბარი, მცირე კავკასიონისა და სამხრეთ საქართველოს ვულკანური მთიანეთი. 

3.2. კლიმატური პირობები

ცნობილია, რომ სუბტროპიკულ და ზომიერ კლიმატურ სარტყლებს შორის საზვარი მიუყვება კავკასიონის მთავარ წყალგამყოფ ქედს, რის გამოც საქართველო მდებარეობს სუბტროპიკულ  კლიმატური სარტყლის  უკიდურეს ჩრდილო ნაწილში.

საქართველოში ჩამოყალიბებულია სუბტროპიკული კლიმატური სარტყლის ჰავის თითქმის ყველა ტიპი - ნოტიო სუბტროპიკული, ზომიერად ნოტიო, ზომიერად მშრალი და მშრალი-კონტინენტური. ეს განპირობებულია მისი სუბტროპიკულ და ზომიერ კლიმატურ სარტლების მიჯნაზე მდებარეობით, ასევე ბუნებრივი ბარიერების - კავკასიონისა და სამხრეთ მთიანეთის არსებობით და შავი ზღვის გავლენით.

თბილი და სასიამოვნო, გარდამავალი სუპტროპიკულსა და ზომიერს  შორის, შავი ზღვის სანაპიროს კლიმატი ხმელთაშუა ზღვის კლიმატის მსგავსია. ნალექი - დასავლეთ საქართველოში შავ ზღვასთან 1000-4000 მმ წელიწადში, აღმოსავლეთ საქართველოში 300-600 მმ წელიწადში, იანვრის საშუალო ტემპერატურა +3° -2°, აგვისტოში +23°+26°.
ტერიტორიის სიმცირის მიუხედავად ჰავა მეტად მრავალფეროვანია. კავკასიონის მთავარი წყალგამყოფი ქედი ხელს უშლის ჩრდილოეთიდან ცივი ჰაერის მასების შემოჭრას და ამით უდიდეს როლს ასრულებს საქართველოს ჰავას ჩამოყალიბებაში, შავი ზღვა არბილებს საქართველოს კლიმატს და ხელს უწყობს ნალექების დიდი რაოდენობით გამოყოფას, განსაკუთრებით დასავლეთ საქართველოში, ხოლო მცირე კავკასიონი ნაწილობრივ აფერხებს სამხრეთიდან მშრალი და ცხელი ჰაერის მასების შემოჭრას. აქ ჰავის ორი, დასავლეთ საქართველოს ზღვის ნოტიო სუბტროპიკული და აღმოსავლეთ საქართველოს სუბტროპიკული კონტინენტურიდან ზღვის ჰავაზე გარდამავალი ოლქი დასამხრეთ საქართველოს მშრალი სუბტროპიკულიდან ზომიერად ნოტიო ჰავაზე გარდამავალი ქვეოლქი გამოიყოფა.
საქართველოს კლიმატი დიდი მრავალფეროვნებით ხასიათდება. შედარებით მცირე ტერიტორიის ჩვენს ქვეყანაში დედამიწის ზედაპირზე გავრცელებული თითქმის ყველა კლიმატია (ეკვატორული და ტრიოპიკული კლიმატის გარდა ) - დაწყებული დასავლეთ საქართველოს შავი ზღვის სანაპირო ნოტიო და აღმოსავლეთ საქართველოს მშრალი სუბტროპიკებიდან, დამთავრებული კავკასიონის მარადი თოვლის და მყინვარების კლიმატით. როგორც აკად. თ .დავითაია შენიშნავდა, კლიმატის ეს თავისებურება საქართველოს ეროვნული სიმდიდრეა, რომლის მსგავსი მსოფლიოს არც ერთ ქვეყანას არ გააჩნია. საქართველოს კლიმატის მრავალფეროვნება აისახება, ერთი მხრივ, ქვეყნის სუბტროპიკული ზონის ჩრდილო საზღვარზე  მდებარეობით, სადაც ადგილი აქვს როგორც სუბტროპიკული ,ასევე ზომიერი და, ზოგჯერ ,მაღალი განედებისათვის დამახასიათებელი ატმოსფეროს ცირკულაციურ პროცესებს და, მეორე  მხრივ, მისი რთული ფიზიკურ-გეოგრაფიული პირობებით . ეს მრავალფეროვნება კარგად ჩანს მ.კორძახიას მიერ შედგენილ საქართველოს კლიმატურ დარაიონების რუკაზე (ნახ.3.2.1).

ნახ.3.2.1 საქართველოს კლიმატური დარაიონება მ.კორძახიას მიხედვით
დასავლეთ საქართველოში ნოტიო სუბტროპიკული ჰავაა, მნიშვნელოვანი ნალექებით. დამახასიათებელია ნალექების ზამთრის მაქსიმუმი.
შიდა ქართლის ვაკეზე საშუალო წლიური ტემპერატურა 10-12°, იანვრისა -3°, ივლისისა - 20-22°. მშრალი სუბტროპიკული სტეპური ჰავა ნიშანდობლივია შიდა ქართლისა და ქვემო ქართლის ვაკეებისათვის და აგრეთვე ივრის ზეგნისათვის. უკანასკნელისათვის იანვრის საშუალო ტემპერატურა იქნება 0-დან-2°C-მდე, ივლისში 23-24°C.
მშრალი სუბტროპიკული სტეპური ჰავა ნიშანდობლივია შიდა ქართლისა და ქვემო ქართლის ვაკეებისათვის და აგრეთვე ივრის ზეგნისათვის. უკანასკნელისათვის იანვრის საშუალო ტემპერატურა იქნება 0-დან-2°C-მდე, ივლისში 23-24°C. იორის ზეგანი (გარე კახეთი) საერთოდ კონტინენტური კლიმატით ხასიათდება, რომელიც ჩრდილო- დასავლეთიდან სამხრეთ-აღმოსავლეთის მიმართულებით უფრო არიდული ხდება, ხოლო ცივ-გომბორის ქედის მიმართულებით თანდათანობით ზომიერად თბილ კლიმატურ ზონაში გადადის.

აღმოსავლეთ საქართველოს სამხრეთ რაიონების (მესხეთ-ჯავახეთი) კლიმატი ხასიათდება ზომიერად ნოტიო, ცივი და შედარებით მშრალი ზამთრით, მიეკუთვნება თბილ და ხანგრძლივ ზაფხულიანი კლიმატის მშრალ სუბტროპიკულ მთიანეთის კლიმატზე გარდამავალ ტიპს. ჰაერის საშუალო წლიური ტემპერატურა 60 - 9,40 უდრის, უცივესი - იანვრის თვის აბსოლიტური მინიმალური ტემპერატურა - 260  - 320-მდე ეცემა, უთბილესი თვის აბსოლიტური მაქსიმალური ტემპერატურა 360-390 აღწევს.
ალაზნის ვაკეზე განვითარებულია ნოტიო ჰავა, დამახასიათებელია ზომიერად თბილი ზამთარი და ცხელი ზაფხული. ხშირია სეტყვა. აღმოსავლეთ საქართველოს მცირე ფართობზე, კერძოდ, მაღალმთიან ზონებში დამახასიათებელია მაღალმთის ნოტიო ჰავა, სადაც განვითარებულია მუდმივი თოვლი და მყინვარები[74].
აღმოსავლეთი კავკასიონი  ვრცელდება სუბტროპიკულ კონტინენტური  კლიმატიდან ზღვის კლიმატზე გარდამავალ ოლქში. კარგად არის გამოხატული კლიმატური სიმაღლებრივი ზონალურობა. საშუალო წლიური ტემპერატურა ქვედა ნაწილში 8-10°C, 3500 მ სიმაღლეზე –6°C. ყველაზე ცივი თვეების (იანვარი, თებერვალი) ტემპერატურა –3°C, –15°C, აბსოლუტურ მინიმალური –26°C, –42°C; უთბილესი თვეების (ივლისი, აგვისტო) ტემპერატურა 2-18°C, მაქსიმალური 16-40°C.

ნალექიანობა აღმოსავლეთ საქართველოში არათანაბრადაა განაწილებული. აღმოსავლეთ კავკასიონზე ატმოსფერული ნალექები სიმაღლის შესაბამისად ყველგან მატულობს და ტერიტორიულად 800-1800 მმ შორის იცვლება. შიდა ქართლის ბარში წლიურად წელიწადში 500-800 მმ ნალექი მოდის, ქვემო ქართლის ბარში 400-600 მმ, ხოლო ივრის ზეგანზე 400-500 მმ. ატმოსფერული ნალექების მინიმალური რაოდენობა (375 მმ წელიწადში) მოდის აზერბაიჯანის საზღვარზე - წითელ ხიდთან და ელდარის დაბლობზე. სწორედ აქ მდებარეობს საქართველოს სიმშრალის პოლუსი .
წლიური ატმოსფერული ნალექებიდან მაქსიმუმი მაის-ივნისში მოდის, მცირე ნალექები კი ზამთრის თვეებში და ივლისსა და აგვისტოში. გარე კახეთის ზეგანზე ხშირი გვალვებისა ძლიერი ქარების შედეგად ხდება ნიადაგის ქარისმიერი ეროზია, არის შედეგად მოსავლიანობა ძალზე ეცემა. ამიტომ აქ მოსავლის მისაღებად აუცილებელია სასოფლო-სამეურნეო კულტურების მორწყვა, ხოლო ქარებისაგან დასაცავად - ქარსაცავი ტყეების გაშენება.
3.3. ჰიდროლოგია

საქართველო წყლის რესურსებით (მდინარეებით, ტბებით, მყინვარებით, ჭაობებით და მიწისქვეშა წყლებით) მდიდარი ქვეყანაა.  საქართველოს მდინარეები შავი და კასპიის ზღვის აუზებს მიეკუთვნება. აღმოსავლეთ საქართველოს თითქმის ყველა მდინარე ქმნის მტკვრის ერთიან სისტემას და ჩაედინება კასპიის ზღვაში, დასავლეთ საქართველოს მდინარეები კი დამოუკიდებლად ერთვიან შავ ზღვას. შავი ზღვის აუზის მდინარეების ქსელი, ატმოსფერული ნალექების სიუხვის გამო, გაცილებით უფროხშირია, ვიდრე კასპიის ზღვის აუზის მდინარეების. ამავე დროს ისინი გაცილებით უფრო წყალუხვნი არიან, ვიდრე აღმოსავლეთ საქართველოს მდინარეები.
მის ტერიტორიაზე მიედინება 26060 მდინარე, რომელთა საერთოსიგრძე 60 ათას კმ-ს აღწევს. ამ მდინარეების დაახლ. 99.4% ძალიან მცირე სიგრძისაა (25 კმ-ზენაკლები). შავი ზღვის აუზს მიეკუთვნება 18109 მდინარე, ხოლო კასპიის ზღვის აუზს - 7951. საქართველოს  მდინარეთა მთავარი წყალგამყოფია ლიხის ანუ სურამის ქედი. აღსანიშნავია, რომ დასავლეთ საქართველოს მდიანარეთა უმრავლესობას დამოუკიდებელი წყალშემკრელი აუზი არ აქვს, ხოლო აღმოსავლეთ საქართველოს ყველა მდინარე მტკვრის აუზს მიეკუთვნება. კავკასიონის მთავარი წყალგამყოფი ქედით დასავლეთ საქართველოს მდინარეები მდინარე ყუბანის აუზისგან და აღმოსავლეთ საქართველოს მდინარეები მდინარეების - თერგისა და სულაკის აუზებისგან არის გამოყოფილი.
მდინარეთა დიდი ნაწილი მთის ტიპის მდინარეებს მიეკუთვნება. რელიეფის ზედაპირის დანაწევრების გამო არ გვხვდება დიდი სიგრძისა და აუზის დიდი ფართობის მქონე მდინარეები. კავკასიონის ქედის ჩრდილო-დასავლეთი ნაწილი ახლოს გაყვება შავი ზღვის სანაპიროს, ამიტომ აქ მდინარეებს აქვთ მცირე სიგრძე, ძლიერი დახრილობა და მცირე წყალშემკრები აუზები. კავკასიონის ქედი სამხრეთ_აღმოსავლეთის მიმართულებით თანდათან შორდება შავი ზღვის სანაპიროს, რის შედეგადაც მდინარეების სიგრძე და წყალშემკრები აუზის ფართობებიც იზრდება. სამხრეთით აჭარა_იმერეთის ქედი და მისი განშტოებები ახლოს მიდის შავ ზღვასთან და მდინარეები უშუალოდ ჩაედინებიან მასში, აქ მათი სიგრძე და ფართობები ძალზე მცირეა. კოლხეთის დაბლობზე ძირითადად პატარა მდინარეებია, რომლებიც სათავეს მთისწინების გორაკბორცვიან ზოლში იღებენ, ხასიათდებიან ძლიერი მეანდრიდებით და მცირე სიჩქარეებით. აღმოსავლეთ საქართველოში, ივრის ზეგანზე, ქვემო ქართლის ვაკეზე და მტკვრისპირა დაბლობში გვხვდება უმთავრესად მშრალი ხევები, რომლებშიც წყალი მიედინება თოვლის დნობის და თავსხმა წვიმების დროს.

საქართველოს მდინარეთა ქსელის სიხშირე ტერიტორიულად არათანაბრად არის განაწილებული. ზოგადად, დასავლეთიდან აღმოსავლეთის მიმართულებით ნალექების შემცირებასთან ერთად ქსელის სიხშირე მცირდება. უკიდურეს აღმოსავლეთით კლიმატის სიმშრალისა და ვაკე რელიეფის პირობების გამო სიხშირე ძალზე მცირეა 0_0.2 კმ/კმ2, ხოლო დასავლეთში, განსაკუთრებით კავკასიონის ქედის ჩრდილო-დასავლეთ მხარეზე იგი აღწევს 3.0_3.5 კმ/კმ2. საშუალოდ დასავლეთ საქართველოში სიხშირის სიდიდე 1,07კმ/კმ2-ია, ხოლო აღმოსავლეთ საქართველოში 0,68კმ/კმ2.
საქართველოს მდინარეებიდან წყლიანობით გამოირჩევა მდინარე რიონი (13.2 კმ3), ჭოროხი (8.58 კმ3), მტკვარი (თბილისთან 6.5 კმ3), კოდორი (3.97 კმ3), ალაზანი (3.23 კმ3) და სხვ. საქართველოს უგრძესი მდინარეა ალაზანი - 406 კმ, შემდეგი ადგილები უკავია მდინარეებს იორსა (343 კმ) და რიონს (327 კმ). მტკვარი (1384 კმ) სამხრეთკავკასიის უგრძესი მდინარეა. მისი სიგრძე საქართველოს ტერიტორიაზე 351 კმ-ია.
აღმოსავლეთ საქართველოში ბევრი მდინარეა, მათ შორის წყალუხვიც, წყალმცირეც და დროებითი ნაკადებიც. ისინი მთლიანად მიეკუთვნებიან კასპიის ზღვის აუზს.  აღმოსავლეთ საქართველოს მდინარეებისათვის წყალდიდობა დამახასიათებელია გაზაფხულზე, როდესაც ხშირია თავსხმა წვიმები და მთავრდება თოვლის დნობა მთაში. მნიშვნელოვანი მდინარეებია: მტკვარი, ხრამი, არაგვი, ალაზანი, იორი, დიდი ლიახვი, ქსანი, ალგეთი, ფარავნისწყალი და სხვა.  

საქართველოს მდინარეები წვიმის, მიწისქვეშა, თოვლისა და მყინვარის ნადნობი წყლებით საზრდოობენ. მდინარეთა საზრდოობაში თითოეული ამ წყაროს მონაწილეობა და წვლილი განისაზღვრება წყალშემკრები აუზის სიმაღლის, ტერიტორიის გეოლოგიური აგებულების, რელიეფისა და ჰავის შესაბამისად. მაღალმთიან ადგილებში მდინარეები, ძირითადად, თოვლისა და მყინვარების ნადნობი წყლებით საზრდოობენ, საშუალომთიან ზონაში - წვიმისა და სეზონური თოვლის ნადნობი წყლებით, კოლხეთის დაბლობსა და მის მიმდებარე გორაკ-ბორცვებზე მდებარე მდინარეები კი - წვიმისა და, ნაწილობრივ, მიწისქვეშა წყლებით. ბევრი მდინარის საზრდოობაში ამა თუ იმ წყაროს წვლილი იცვლება მდინარის სიგძისა და წელიწადის დროის მიხედვით. გაზაფხულზე საქართველოს მდინარეთა უმეტესობა თოვლის ნადნობი წყლებით საზრდოობს, ზაფხულსა და ზამთარში კი - მიწისქვეშა წყლებით.
           საქართველოს ტერიტორიაზე მყინვარები, ძირითადად, გავრცელებულია კავკასიონის ქედზე. ქვეყანაში 786 მყინვარია. მათი საერთო ფართობი 556 კმ2-ია, რაც საქართველოს მთელი ტერიტორიის 0.73%-ს შეადგენს. მყინვარები საქართველოს ფარგლებში არათანაბრადაა განაწილებული. მათი უმრავლესობა ოთხი მდინარის: კოდორის, ენგურის, რიონისა და თერგის აუზებშია თავმოყრილი.
საქართველოს მყინვართა უმეტესობა მცირე ზომისაა და მათი ფართობი 1 კმ2-ზენაკლებია. ისეთი მყინვარები, რომელთა ფართობიც 10 კმ2-ს აღემატება, ცხრაა. ესენია: ლეხზირი (35,9 კმ2), წანერი (28,7 კმ2), ტვიბერი (24,7 კმ2), ყვითლოდი (12,1 კმ2), ჭალაათი (12,3 კმ2), ხალდე 10,5 კმ2), ადიში (10,2 კმ2) დაქვიში (19,3 კმ2) მდინარე ენგურის აუზში - სუათისი (11,1 კმ2)- მდინარე თერგის სათავეებში.
მყინვარების მდებარეობა ზღვის დონიდან და სავლეთიდან აღმოსავლეთისკენ იცვლება. მდინარე ბზიფის ხეობაში მყინვარები 2600 მ სიმაღლეზე, მდინარეების: ენგურისა და იორის ხეობებში მყინვარები კი ზღვის დონედან  2970-2990 მ-ზე მდებარეობენ, ხოლო აღმოსავლეთ საქართველოს მდინარეთა აუზებში მყინვარები 3000-32000 მ-ზეა განლაგებული. მუდმივი თოვლის საზღვარი, ანუ ფირნის ხაზი ზღვის დონიდან, მყინვარების ანალოგიურად, მაღლდება და სავლეთიდან აღმოსავლეთისკენ. დასავლეთ საქართველოში ფირნის ხაზი 2550-2800 მ-ზე გადის, ხოლო აღმოსავლეთით 3200-3600მ-ზე.
საქართველოს ჭაობები, ძირითადად, კოლხეთის დაბლობის დასავლეთ, ზღვისპირა ნაწილში გვხვდება და მათი საერთო ფართობი, დაახლოებით, 627 კმ2-ია. საქართველოს ჭაობები, ძირითადად, დაბლობის ჭაობებს მიეკუთვნება. მაღლობის ჭაიობების მცირე ფართობები წარმოდგენილია ჯავახეთის ზეგანსა და მდინარე ქვია-ხრამის აუზის ზემო ნაწილში. მცირე ზომის ჭაობები გავრცელებულია მტკვრის, ალაზნისა და ზოგიერთი სხვა მდინარის აუზში.
საქართველოში ბევრია ტბები და წყალსაცავები. საქართველოს წყალსაცავებში დაგროვილია საერთო წყლის რესურსების მნიშვნელოვანი ნაწილი. დღეისათვის ექსპლუატაციაში 44 წყალსაცავია, რომელთა მოცულობა 0.5 მლნმ3-საღემატება. წყალსაცავების წყლის ზედაპირის საერთო ფართობი 163 კმ2-ია, რაც საქართველოს ტერიტორიის 0.23%-სშეადგენს. დასავლეთ საქართველოს წყალსაცავები, ძირითადად, ენერგეტიკული დანიშნელებისაა, აღმოსავლეთ საქართველოს წყალსაცავთა უმეტესობის დანიშნულება კი ირიგაციაა.
კომპლექსური დანიშნულების წყალსაცავები რამდენიმე ფუნქციას ასრულებენ, მაგალითად: ჟინვალის წყალსაცავის დანიშნულებაა ელექტროენერგიის გამომუშავება, მორწყვა, სასმელი წყლით მომარაგება და, ნაწილობრივ, თბილისის წყალსაცავის წყლით უზრუნველყოფა. წყალსაცავები, ძირითადი დანიშნულების გარდა, ასევე, გამოიყენება თევზის მეურნეობისთვის, რეკრეაციისა და წყალდიდობის შედეგების შესასუსტებლად. მათი უმეტესობა შექმნილია მდინარის ჩამონადენის სეზონური და მრავალწლიანი რეგულირების მიზნით.
წყალსაცავის მშენებლობა გარკვეულწილად ცვლის ბუნებრივ გარემოს: წყლით იფარება ხეობის ნაწილი, ჩნდება მეწყრული პროცესების ახალი კერები, მატულობს ჰაერისა და ნიადაგის ტენიანობა, ირღვევა მდინარის ჩამონადენის რეჟიმი და სხვა, ამიტომ მათი პროექტირებისას აუცილებელია მრავალმხრივი ანალიზის ჩატარება, რომელშიც გათვალისწინებული იქნება სავარაუდო ეკოლოგიური ცვლილებები.
            ტბებიდან აღსანიშნავია ფარავნის, რიწის, ტაბაწყური, ბაზალეტის და სხვა ტბები. ბაზალეთის ტბა დუშეთის რიაონში, ზღვის დონედან 878 მსიმაღლეზე მდებარეობს. მისიზედაპირისფართობი 1.22 კმ 2-ია, მაქსიმალური სიღრმე - 7 მ. მასში, საშუალოდ, 5.6 მლნმ3 წყალია. ტბაძირითადად ატმოსფერული ნალექებით საზრდოობს. იანვარ-თებერვალში იგი ყინულით იფარება; ტბის სანპირო ზოლში საკმაოდ ბევრია წყალმცენარე.  ტბაში ბინადრობს ქაშაყი, ნაფოტა, ხრამული, წვერა და სხვ. ტბა ტურისტულ-რეკრეაციული მიზნებისთვის გამოიყენება.
საქართველოში, ასევე, მრავლადაა ჩანჩქერები. ისინი გვხვდება სამეგრელოში (ოჩხომურის, აბაშისა და ტობასჩანჩქერები), აფხაზეთში (გეგის, კლიჩის), ყაზბეგის რაიონში (არშის, გველეთის), კახეთში (ლაგოდეხის ნაკრძალი) და სხვ.
საქართველოს მიწისქვეშა წყლების ბუნებრივი რესურსების მარაგი 21,7 კმ3-სშეადგენს, რაც მთელი ტერიტორიის ზედაპირული ჩამონადენის 41%-ია. უმეტესად, ეს წყლები დაბალი მინერალიზაციისა და სასმელად გამოსადეგია. ძირითადად გვხვდება ორი ტიპის სასმელი მიწისქვეშა წყლები. პირველ ტიპს მიეკუთვნება მიწისქვეშა წყლები, რომელთა მინერალიზაციის ხარისხი 0,2-0,3 გრ/ლ-ია. ამ წყლების მარაგი სამხრეთ საქართველოში 0.63 კმ3-სშეადგენს. მეორე ჯგუფს წარმოადგენს 0.3-1.0 გრ/ლ მინერალიზაციის სასმელი მიწისქვეშა წყლები, რომელთა მარაგი 2.52 კმ3-ია.
3.4. ნიადაგები

ბუნებრივი პირობების მრავალფეროვნების გამო საქართველოში თითქმის ყველა ტიპის ნიადაგს ვხვდებით.  მკაფიოდაა გამოხატული ნიადაგების ვერტიკალური ზონალობა. გამოიყოფა 3 ნიადაგური ოლქი: დასავლეთისა, აღმოსავლეთისა და სამხრეთისა.
თითოეულ მათგანში ნიადაგთწარმომქმნელი პირობებისა და პროცესების მიხედვით გამოიყოფა ზონები და ქვეზონები, ხოლო ამ უკანასკნელთა ფარგლებში - რაიონები და ქვერაიონები. საქართველოში 48 ნიადაგური რაიონი და 169 ქვერაიონია.

დასავლეთ საქართველოს ნიადაგების ოლქი — მდებარეობს შავიზღვის სანაპიროდან ლიხის ქედამდე. ოლქში გამოიყოფა დაბლობის ჭაობიანი და ეწერი, გორაკ-ბორცვიანი მთისწინეთის წითელმიწა და ყვითელმიწა, მთა-ტყის და მთა-მდელოს ნიადაგების ზონები. კოლხეთისდაბლობის სხვადასხვა სიმაღლის მდებარეობის გამო მის დასავლეთ დადაბლებულ ნაწილში გამოიყოფა ჭაობიანი, ხოლო აღმოსავლეთ შემაღლებულ ნაწილში ეწერი ნიადაგები. დაბლობის ჭაობიან ნიადაგებს შორის მეტი ფართობი ჭაობის ტორფიან და ჭაობის ლამიან ნადაგებს უჭირავს. ტორფის შედგენილობაში ძირითადად მონაწილეობს ბალახეული მცენარეულობა. ხავსიანი ჭაობები ნაკლებადაა გავრცელებული. ცალკეულ ადგილებში გვხვდება 6-7 მ სისქის ტორფის ფენა. დაბლობის შემაღლებული ნაწილებისაკენ (გარდამავალ ზოლში) ეწერ-ლებიანი ნიადაგებია, რომლებიც დაჭაობებულია შუა და ქვედა ფენებში, ხოლო ზედა ფენებში გაეწრების მკაფიო ნიშნები აქვს.
წითელმიწა და ყვითელმიწა ნიადაგებს უკავიათ დასავლეთ საქართველოს გორაკ-ბორცვიანი ზონა. ამ ზონაში ნიადაგის მთავარი ტიპიწითელმიწებია. მათი ძირითადი თვისებები დაკავშირებულია ქანების ძლიერ გამოფიტვასთან. შედარებით ნაკლებად დაქანებულ ფერდობებსა და გორაკების ფართო თხემებზე გვხვდება გაეწრებული წითელმიწები. კონგლომერატებსა და თიხაფიქლებზე გავრცელებული ყვითელმიწა ნიადაგები, რომლებსაც უმთავრესად ვხვდებით აფხაზეთში, ოკრიბასა და ვანის რაიონში.
დასავლეთ საქართველოს მთა-ტყის ზონა მოიცავს დიდ ტერიტორიას საშუალომთიან სარტყელში. მთა-ტყის ნიადაგების ძირითადი ტიპი ყომრალი ნიადაგია. დასავლეთ საქართველოს მთა-მდელოთა ნიადაგების ზონა მოიცავს სუბალპურ დაალპურ მდელოებს. მას დიდი ტერიტორია უკავია აფხაზეთში, სამეგრელოში, სვანეთსა და ზემოიმერეთში; შედარებით ნაკლები - მესხეთის ქედზე და კიდევ უფრო ნაკლები შავშეთის და არსიანის ქედებზე.

აღმოსავლეთ საქართველოს ნიადაგების ოლქი — მოიცავს ვაკეების, მთისწინეთისა და მთების მხარეს ლიხის ქედიდან აღმოსავლეთით. წაბლა და შავმიწა ნიადაგებს უკავია ველების ზონა. მურა ნიადაგები გავრცელებულია ელდარის ნახევარუდაბნოში და ზოგან ივრის ზეგნის სამხრეთ ნაწილში. წაბლა ნიადაგები გავრცელებულია გარდაბნის, მარნეულის, სამგორის ველებზე და ივრის ზეგნის სამხრეთ ნაწილში. შავმიწა ნიადაგებს უკავია ივრის ზეგნის უმეტესი შემაღლებული ნაწილი. შავმიწებისათვის დამახასიათებელია სქელი ჰუმუსიანი ფენა, ჰუმუსის დიდი შემცველობა.

აღმოსავლეთ საქართველოს ვაკეებისა და მთისწინეთის გარდამავალი ტყე-ველისა და ტყის ნიადაგების ზონა მოიცავს ქართლისა და ალაზნის ვაკეებს და ივრის ზეგანს. აქ გავრცელებულია მდელო-ყავისფერი, შავმიწისებრი, მდელოს ალუვიური, ალუვიურ-დაჭაობებული, მდელოს ჭაობიანი, ყავისფერი და სხვა ნიადაგები. აღმოსავლეთ საქართველოს მთა-ტყის ზონას დიდი ფართობი უკავია კავკასიონის, თრიალეთისა და ლოქის ქედებზე.
შავმიწა ნიადაგები ვრცელდება ივრის ზეგნის შედარებით შემაღლებულ ნაწილებში, კერძოდ, სამგორის, გარეჯის, აზამბურის და განსაკუთრებით შირაქის ველზე.  შავმიწებისათვის დამახასიათებელია სქელი ჰუმუსიანი ფენა, ჰუმუსის დიდი შემცვლელობა.  ნეშომპალა-სულფატური (ე.ი. გაჯიანი) ნიადაგებს დიდი ფართობი უკავია აღმოსავლეთ საქართველოს ველიან ზონაში, შავმიწა და წაბლა ნიადაგებს შორის. დამლაშებული ნიადაგები გვხვდება მარნეულის, გარდაბნისა და ალაზნის ვაკეებზე,  ელდარის დაბლობზე და სხვ. აღმოსავლეთ საქართველოს ამაღლებული ადგილებისათვის ნიშანდობლივია მთა-მდელოს კორდიანი, კორდიან-ტორფიანი და პრიმიტიული ნიადაგები. უკანასკნელის სამხრეთით (ზოგან აღმოსავლეთით) არის ყომრალი ნიადაგები. აღმოსავლეთ საქართველოს ტერიტორიის საკმაო ფართობზე ვრცელდება ტყის ყომრალი ნიადაგები.
აღმოსავლეთ საქართველოს ზედა და საშუალო სარტყელის (1100-1200 მ. ზღვის დონიდან) მიწისპირა ფენა მურა ნიადაგებისაგან შედგება. ქვედა ზონის სარტყელში გავრცელებულია ძირითადად ტყის ყავისფერი და ნაწილობრივ ნეშომპალა-კარბონატული ნიადაგები. ზედაპირული ფენის საშუალო და ქვედა ფენები მდიდარია კარბონატებით. დამრეც ფერდობებზე ასეთი ნიადაგები მცირე სიმძლავრისაა და ძლიერ ჩამორეცხილია.
გარე კახეთის შავმიწები დიდი ნაყოფიერებით ხასიათდება, რომელიც აქ ძირითადად გამოყენებულია მარცვლეული კულტურებისთვის, კერძოდ კი საშემოდგომო ხორბლის ნათესებისათვის.
სამხრეთ საქართველოს ნიადაგების ოლქი — მოიცავს სამხრეთსაქართველოს ზეგნებს, ქედებსადასხვ. ამ ოლქში ძირითადად გავრცელებულია მთის შავმიწები, რომლებიც 1500-2200 მსიმაღლეზე მდებარეობენ, და მდელოს შავმიწისებრი ნიადაგები, რომელთაც დიდი ფართობი უკავიათ ჯავახეთის, წალკის, გომარეთისა და დმანისის ზეგნებსა და ვაკეებზე. ოლქის მთა-ტყის ზონის ფარგლებში გავრცელებულია ყომრალი ნიადაგები.
საქართველოში მთის შავმიწები და შავმიწისებრი ნიადაგები ყველაზე მეტად არის გავრცელებული ჯავახეთის ზეგანზე, რომელიც 2100-2200 მ სიმაღლემდე ვრცელდება. ზეგნის შუა წელში უფრო მეტად გავრცელებულია ტყის ყომილი ნიადაგები.

აღნიშნულ ნიადაგებს დიდი გამოყენება აქვს სასოფლო-სამეურნეო კულტურებისათვის, აქაური ნაყოფიერი შავმიწები და ტყის ყომრალი ნიადაგები, ყოველთვის წარმოადგენდა მიწათმოქმედების ძვირფას ობიექტს. უფრო მეტად თესავენ საგაზაფხულო ხორბალს, ქერს, სიმინდს და კარტოფილს; იგი ქვეყნის კარტოფილით მომარაგების ერთ-ერთ ძირითად რაიონს წარმოადგენს.
3.5. ბუნებრივი ლანდშაფტები

საქართველოს ბუნება გამოირჩევა მრავალფეროვნებით. მისი მრავალფეროვნება განპირობებულია მისი ფიზიკურ–გეოგრფიული ფაქტორების სხვადასხვა შემადგენლობით, იგი ჰგავს ევრაზიის და აფრიკის რეგიონთა მცენარეებს. ამიტომ 
საქართველოს ტერიტორიაზე ყველაზე მრავალფეროვანი ლანდშაფტებია, რომლებიც დასავლეთიდან აღმოსავლეთისკენ სიმაღლის და მიმართულების მიხედვითი ცვლება.

საქართველოს ტერიტორიაზე გამოვლენილია მრავალი დასახელების ლანდშაფტი. ისინი იყოფა 2 ჯგუფად _ ბარის და მთის ლანდშაფტებად. ბარის ლანდშაფტებიდან უმთავრესია: შიდა ქართლის ბარის ზომიერად მშრალი ჰავის ვაკეებისა და მთისწინეთების, ქვემო ქართლის მშრალი სუბტროპიკული სტეპური, ივრის ზეგანის სტეპური და არიდულ ბუჩქოვანთა, ალაგ მლაშობიანი და ნახევარუდაბნოს, ალაზნისპირეთის ვაკეთა და მთისწინეთი ზომიერად ნოტიო სუბტროპიკული და ელდარის ბორცვიანი ვაკე დაბლობის მშრალი  სუბტროპიკული ნახევარუდაბნოს ავშანიან-ვეძებიანი და აბზიანდიანი ლანდშაფტები.  


მთის კლასის ლანდშაფტებია: აღმოსავლეთ საქართვლოს ზომიერად ნოტიო მთა-ტყის, ჯავახეთის მთიანეთის ნატყევარებზე ჩამოყალიბებული მაღალი მთის სტეპური, კავკასიონისა და მცირე კავკასიონის მაღალი მთის, ზომიერად ნოტიო და გრიელი ჰავის სუბალპური და ალპური მდელოების და კავკასიონის მთამაღალის სუბნივალური და ნივალური ლანდშაფტები.
შავი ზღვის გასწვრივ და მთის ფერდობებზე ზღვის დონიდან  500-600 მ. სიმაღლეზე ტენიანი, სუბტროპიკული, ტყიანი ლანდშაფტებია ნაოჭურ-ეროზიული რელიეფით. აქ ტენიანი და თბილი კლიმატია, ხოლო წითელმიწა და ჟანგმიწა ნიადაგებზე კოლხური ფართეფოთლოვანი ტყეები იზრდება. ამ ლანდშაფტზე მნიშვნელოვანი ნაწილი უჭირავს სუბტროპიკულკულტურებს.
ტენიანი, სუბტროპიკული, ჭაობიანი და ტყიანი ლანდშაფტები კოლხეთის დაბლობისთვის სახასიათოა, სადაც ჭარბობს სუბტროპიკული, მოოქროსფერო ნიადაგები. ტერიტორიის ორმოცდაათ პროცენტზე ბუნებრივი მცენარეები კულტურულით არის ჩანაცვლებული. აქ გამოყავთ ხილი, მარცვლეული და ბოსტნეული კულტურები.
დიდი და მცირე კავკასიის ფერდობები ზღვის დონიდან 1800- 2000მ.-ზე  მთიანი, ტყიანი ლანდშაფტური ზონაა. მას აქვს ნაოჭიან-ეროზიული რელიეფი,  ძლიერ ციცაბო ფერდობებით და ვიწრო ხეობებით.
დიდი კავკასიის დასავლეთ ნაწილში შესამჩნევია კარსტული მოვლენები. ზონის კლიმატი ზომიერად თბილი და ტენიანია. მთები და ფარულია ფართეფოთლოვანი და წიწვოვანი (დასავლეთით) ტყეებით,  რომლის ქვეშაც წარმოიშვა ნეშომპალა-კარბონატული ნიადაგები. მდინარის პირაველებზე გადაჭიმულია ხორბლეული და ბოსტნეული კულტურების მინდვრები.  ზღვის დონიდან 200 მ. - ის ზევით  და 2800-3000 მ. -ზე განლაგებულია მთიან-მდელოიანი ლანდშაფტური ზონა მაღალმთიანი ნაოჭიან-ეროზიული რელიეფით, მყინვარებით, ქვისნაყარით და კონუსებით. კლიმატი აქ ცივი და ზომიერად ტენიანია. ლანდშაფტში ჭარბობს ბალახოვანი ალპური მდელოები, რომლებსაც საზაფხულო საძოვრებად იყენებენ, ხოლო სუბალპურ მდელოებს _ სათიბად.
დიდ კავკასიაზე მთიან-მდელოიანი ზონის ზევით მრავალწლიანი თოვლით დაფარული დიდი მყინვარებია. აქ დაახლოებით 170-მდე მყინვარს ითვლიან. ზაფხულის პერიოდში მყინვარები და თოვლი მდინარეების ძირითადი საკვებია. ეს არის ტურიზმისა და ალპინიზმის ზონა.
აღმოსავლეთი საქართველოს ლანდშაფტები ვაკეების, მთიანი ვაკეებისა და  სტეპური მდელოების მონაცვლეობით  ხასიათდება, რომლებიც ადამიანის საქმიანობამაც მნიშვნელოვნად შეცვალა. აქ არის თბილი, მშრალი, სუბტროპიკული კლიმატი  და ყავისფერი ნიადაგები. მათი მნიშვნელოვანი ნაწილიგან აშენიანებულია. ბუნებრივი მცენარეული საფარი თითქმის არ შენარჩუნებულა. მიწის დიდი ნაწილი ვენახებით, ბაღებით, ყანებითა და ბოსტნეული კულტურების ნარგავებით არის დაკავებული.
საქართველოს მცენარეთა სამყარო (ფლორა) მდიდარი და მრავალფეროვანია. იგი დაახლოებით 13300 სახეობას ითვლის, მათ შორის 4225 თესლოვან მცენარეთა რიცხვს მიეკუთვნება, 75 - გვიმრისებურს, 600 - ხავსებს, 650 - მღიერებს, 5000 - სოკოვნებსა და 2000 - წყალმცენარეებს. სამწუხაროდ, საქართველოს, ისევე როგორც მთლიანად კავკასიის, ბიომრავალფეროვნება უკიდურესი საფრთხის წინაშე იმყოფება. ტყეების უმეტესი ნაწილი სახეცვლილია ადამიანის ზემოქმედების შედეგად. მაღალმთაში გადაჭარბებული ძოვების გამო, თითქმის განადგურებულია ბუნებრივი მცენარეული საფარი და მიმდინარეობს ეროზიის პროცესი. ბუნებრივი მცენარეული საფარი შემორჩენილია თავისი ისტორიული არეალის მხოლოდ მცირეოდენ ნაწილში. საქართველოში ბიომრავალფეროვნებაზე მოქმედი საფრთხეებიდან აღსანიშნავია: ბრაკონიერობა, ტყისმასივების გაჩეხვა, გადაჭარბებული ძოვება, მცენარეთა და ცხოველთა სახეობებით  უკანონო ვაჭრობა, თევზის რესურსების გადამეტებული მოპოვება, მდინარეებისა და წყალჭარბი სავარგულების დაბინძურება. შედეგად, ადგილი აქვს ცოცხალი ორგანიზმების საცხოვრებელი გარემოს დეგრადირებას, სახეობათა რიცხოვნობის კლებასა და ეკოლოგიური პროცესების რღვევას - ყველაფერს ერთად კი მივყავართ ბიომრავალფეროვნების განადგურებისკენ.
საქართველოს ფლორიდან 56 სახეობაა შეტანილიწითელ ნუსხაში, საიდანაც: 36 სახეობას მინიჭებული აქვს მოწყვლადის სტატუსი, 18 სახეობას საფრთხეში მყოფის სტატუსი, ხოლო -2 სახეობას კრიტიკულ საფრთხეში მყოფის სტატუსი.
საქართველოში ორიგინალურად არის შეხამებული მშრალი პეიზაჟები ნესტიან სუბტროპიკებთან. ქვეყანაში არის, 4000დან–4500მდე ნაირსახეობის სისხლძარღვიანი მცენარეები, რომელთა შორის დაახლოებით 15% არის მხოლოდ კავკასიური ჯიშის. მათგან 300 სახეობაა მხოლოდ ქართული. აქვე ხარობს პიონის 10 სახეობა და 11 თეთრყვავილისჯიში. ტყით დაფარულია 3,7 მილიონი ჰექტარის ფართობი (დაახლოებით 38% საქართველოს ტერიტორიისა). აქედან 59,500 ჰექტარი არის ხელოვნურად გაშენებული. ბუნებრივიდან 6%  ხელუხლებელია.
საქართველო ასევე მდიდარია თავისი ფაუნით, საქართველოს ტერიტორიაზე ფართოდაა წარმოდგენილი ცხოველთ როგორც ენდემური, ისე სხვადასხვა ქვეყნებისათვის დამახასიათებელი სახეობები. მათგან საქართველოში ჭარბობს ევროპული, შუა და წინა აზიური სახეობები. საქართველოში 100-მდე სახეობის ძუძუმწოვრები. 360-ზემეტი სახეობის ფრინველი და იშვიათი ჯიშის ცხოველები ბინადრობენ ტყეებში, რომლებსაც ქვეყნის ტერიტორიის 40% უკავია. ბინადრობენ ქვეწარმავლების 48, ამფიბიების 11, თევზების 160-მდე და უხერხემლო ცხოველების ათასობით სახეობა. ფრინველები: ენდემური ჯიშის ორბი და არწივი. ცხოველები: მგელი, ტურა, ფოცხვერი და დათვი. ამ თვალსაზრისით საქართველოში ძირითადად გამოიყოფა დასავლეთ, აღმოსავლეთ საქართველოს მთათაშორისი ბარის, აგრეთვე ტყისა დაალპური ზონები.
დასავლეთ საქართველოს ვაკისა და დაბლობის ზონის მრავალფეროვანი ცხოველთა სამყარო ძლიერ განადგურებულია. თითქმის მოისპო ისეთი მტაცებლები, როგორიცაა მგელი, ტურა, ფოცხვერი. იშვიათად ვხვდებით დედოფალას, მაჩვს. ჯერ კიდევ შემორჩა შველი, გარეული ღორი, ევროპული თხუნელა, ღამურა, კურდღელი, კავკასიური ციყვი, ტყისთაგვი, თეთრყელა კვერნა და სხვა. ზონა მდიდარია ფრინველებით. აღსანიშნავია კოლხური ხოხობი, რომელსაც ამჟამადმდ. ენგურსა და რიონს შორის მოქცელ ტერიტორიაზე ვხედავთ.
კოლხეთის დაბლობზე აკლიმიზირებული ცხოველებიდან ფართოდ გავრცელდა ძვირფასბეწვიანი მღრნელი ნუტრია (შემოყვანილია სამხრეთ ამერიკიდან).
ცხოველთა სამყარო ბუნებრივი გარემოს ერთ-ერთი ძირითადი შემადგენელი ნაწილია.
საქართველოს ცხოველთა სამყარო წარმოადგენს ქვეყნის და ასევე მსოფლიო ბიოლოგიური მრავალფეროვნების უმნიშვნელოვანეს ნაწილს. მას განსაკუთრებული ადგილი უკავია ბიოსფეროს დაცვისა და მდგრადობის შენარჩუნების. აგრეთვე საქართველოს მოქალაქეთა სულიერ და მატერიალურ მოთხოვნილებათა დაკმაყოფილებისა და მომავალი თაობის აღზრდის საქმეში.
საქართველოს სახმელეთო ტერიტორიის, საჰაერო სივრცის ტერიტორიული წყლების, კონტინენტური შელფის და განსაკუთრებული ეკონომიკური ზონის ფარგლებში არსებული ცხოველთა სამყარო საქართველოს ეროვნული სიმდიდრეა და მას სახელმწიფო უნდა იცავდეს.
სამწუხაროდ, ის ფაქტი რომ ბევრი ცხოველთა პოპულაცია გადაშენების პირასაა რეალობას წარმოადგენს. ერთ-ერთ ასეთი იშვიათი სახეობაა კავკასიური როჭო, რომელის დედამიწის ძალიანმცირე ნაწილში - მხოლოდ კავკასიის მთებშიბინადრობენ და ჩვენს ბუნებას ამით უფრო მიმზიდველსა და უნიკალურს ხდის. სამწუხაროდ, კავკასიურმა როჭომ, შესაძლოა, უახლოეს 20- 30 წელიწადში უკვე თითქმის გადაშენებული სახეობების -ლეოპარდის, ქურციკის, აფთრის, გავაზის და სხვა ლეგენდათქცეული ჩვენი ფაუნის წარმომადგენლების ბედი გაიზიაროს. 
თავი IV. საქართველოს ფიზიკურ-გეოგრაფიული ოლქების კლიმატური რესურსების შეფასება
4.1.  კლიმატური  რესურსების ცალკეული კომპონენტების შეფასება

საქართველო ხასიათდება ძალზე მრავალფეროვანი ფიზიკურ-გეოგრაფიული და ლანდშაფტურ-კლიმატური პირობებით. აქ კლიმატების დიდი მრავალფეროვნება შეინიშნება, დაწყებული კავკასიონის მყინვარებისა და მუდმივი თოვლის კლიმატებით, დამთავრებული შავიზღვისპირეთის ნოტიო სუბტროპიკული და აღმოსავლეთ საქართველოს სტეპური კონტინენტური კლიმატებით.
განსხვავებული კლიმატების პოტენციური რესურსები განსხვავებულია, ზოგიერთ მათგანს სამკურნალო თვისებები, ზოგს მდიდარი სითბური ან ენერგეტიკული (მაგალითად მზის, ქარის) რესურსები  გააჩნია და ა.შ.
ჩვენი მიზანი იყო უპირველეს ყოვლისა საქართველოს განსხვავებული ფიზიკურ გეოგრაფიული ოლქების კლიმატური რესურსების შეფასება, ხოლო მომდევნო ეტაპზე-საქართველოს ადმინისტრაციული მხარეების განხილვა. 
საქართველოს ფიზიკურ-გეოგრაფიული  ოლქებია: კოლხეთის , ივერიის, სამხრეთ საქართველოს და კავკასიონის ოლქები. ისინი განსხვავდებიან, რელიეფით, კლიმატური პირობებით, წყლის რესურსებით, ნიადაგებით, ბუნებრივი ლანდსაფტებით და ა.შ. ამიტომ ბუნებრივია, რომ ასეთი განსხვავებული ფიზიკურ გეოგრაფიული ოლქების კლიმატური რესურსები განსხვავებული უნდა იყოს. 

განხილული იყო საქართველოს კლიმატური რესურსების ყველაზე მნიშვნელოვანი სამი ჯგუფი- აგროკლიმატური, ენერგეტიკული და საკურორტო კლიმატური რესურსები. 
როგორც ავღნიშნეთ, აგროკლიმატური რესურსები განისაზღვრება სითბოსა და ტენის რაოდენობით სავეგეტაციო პერიოდის განმავლობაში, ამიტომ ის შეიძლება გამოისახოს ამავე პერიოდში აქტიურ ტემპერატურათა ჯამით (T0) და ნალექების რაოდენობით (Rmm).  ენერგეტიკული კლიმატური რესურსები შედგება ჰელიოენერგეტიკული, ქარის და ჰიდროენერგეტიკული რესურსებისგან, შესაბამისად ისინი გამოისახებიან მზის ჯამური რადიაციით(Q მჯ/კვ.მ), ქარის მუშა სიჩქარეების ხანგრძლივობით(Vსთ)  და მდინარეთა წლიური ჩამონადენით(H მმ). საკურორტო რესურსები გამოისახება კურორტებისა და პერსპექტიული საკურორტო ადგილების რაოდენობა მათი პროფილის გათვალისწინებით-კლიმატური და ბალნეოკლიმატური(Nk), ბალნეოლოგიური და ბალნეოკლიმატური(Nb).
 საწყის მასალად გამოყენებული იყო რუკები, რომლებიც წარმოდგენილია ატლასები (საქართველოს კურორტები და საკურორტო რესურსები. ატლასი, მოსკოვი, 1989; საქართველოს კლიმატური და აგროკლიმატური ატლასი. თბილისი, 2011; საქართველოს ქარის ენერგეტიკული ატლასი, თბილისი, 2004)  და აგრეთვე კლიმატური ცნობარების (Ресурсы поверхностных вод СССР., 1969.; Справочник по климату СССР., 1968-71) და სხვა ლიტერატურული წყაროების (სამუკაშვილი რ., 1998.; Беручашвили Н.Л., 1995.; Гвасалия Н.В., 1986.; Самукашвили Р.Д., 1985) მონაცემები.. 

რესურსების ცალკეული კომპონენტების შეფასება რუკებიდან ყველაზე ხელსაყრელი  და პრაქტიკული აღმოჩნდა გასაშუალოების იზოხაზების მეთოდი, რამაც უზრუნველჰყო გასაშუალოების მაქსიმალური სიზუსტე არაერთგვაროვან ფიზიკურ-გეოგრაფიულ პირობებში.

იზოხაზების მეთოდის გამოყენებისას ჰაერის ტემპერატურის, ატმოსფერული ნალექების, მზის ჯამური რადიაციის, ქარის მუსა სიჩქარეების ხანგრძლივობის და სრული მდინარეული ჩამონადენის საშუალო მნიშვნელობების გამოსაანგარიშებლად გამოყენებული იყო წონითი კოეფიციენტების მეთოდი. 
ამრიგად ამ ელემენტების საშუალო მნიშვნელობები იანგარიშებოდა ფორმულით: 

 - კლიმატური ელემენტის გასაშუალოებული მნიშვნელობაა კონკრეტული ოლქისათვის/რეგიონისათვის, Xi-კლიმატური ელემენტის მნიშვნელობაა ოლქში/რეგიონში შემავალი ერთგვაროვანი კლიმატური ველების მონაკვეთებისათვის, ხოლო Si - ამავე ოლქში/რეგიონში შემავალი შესაბამისი ერთგვაროვანი მონაკვეთების ფართობებია. 
გამოთვლებისათვის საწყის მასალად  გამოყენებული იყო რუკები, რომლებიც წარმოდგენილია ატლასები (საქართველოს კურორტები და საკურორტო რესურსები. ატლასი, მოსკოვი, 1989; საქართველოს კლიმატური და აგროკლიმატური ატლასი. თბილისი, 2011; საქართველოს ქარის ენერგეტიკული ატლასი, თბილისი, 2004), და აგრეთვე კლიმატური ცნობარების (Ресурсы поверхностных вод СССР., 1969.; Справочник по климату СССР., 1968-71) და სხვა ლიტერატურული წყაროების (სამუკაშვილი რ., 1998.; Беручашвили Н.Л., 1995.; Гвасалия Н.В., 1986.; Самукашвили Р.Д., 1985) მონაცემები.
თითოეული ელემენტის წონითი კოეფიციენტი, ნ. კობიშევას მეთოდის თანახმად,  მიიღება 100-ის გაყოფით ამ ელემენტის ნორმირებული მნიშვნელობების ჯამზე. შემდეგ თითოეული ოლქისათვის/რეგიონისათვის კლიმატური ელემენტის ნორმირებული მნიშვნელობების გამრავლებით შესაბამის წონით კოეფიციენტებზე გამოითვლება პოტენციალური კლიმატური რესურსები.
ცხრილში 4.1.1 წარმოდგენილია საქართველოს ძირითადი ფიზიკურ-გეოგრაფიული ოლქებისათვის გასაშუალოებული კლიმატური რესურსების ცალკეული კომპონენტების მნიშვნელობები.
ცხრილი 4.1.1  საქართველოს ძირითადი ფიზიკურ-გეოგრაფიული ოლქებისათვის გასაშუალოებული კლიმატური რესურსების ცალკეული კომპონენტების მნიშვნელობები
	ოლქი
	რესურსის კომპონენტი

	
	აგროკლიმატური
	ენერგეტიკული
	საკურორტო

	
	(T0)
	(Rmm)
	(Q mj/kv.m)
	(VsT)
	(H mm)
	(Nk),
	(Nb).

	კოლხეთის
	4000
	1000
	4700
	2000
	1300
	45
	4

	იბერიის
	3500
	900
	5000
	3000
	650
	12
	4

	სამხრეთ საქართველოს
	2000
	500
	5300
	2200
	1000
	18
	0

	კავკასიონის
	2000
	1000
	5300
	1500
	1300
	63
	4


როგორც ცხრილიდან ჩანს ყველაზე მეტი სითბო სავეგეტაციო პერიოდის განმავლობაში გროვდება კოლხეთის ოლქში და შეადგენს 40000-ს, შემდეგ მოდის იბერიის ოლქი -35000. სამხრეთ საქართველოს და  კავკასიონის ოლქები სავეგეტაციო პერიოდის განმავლობაში იღებენ საშუალოდ 20000  აქტიურ ტემპერატურათა ჯამს.
სავეგეტაციო პერიოდის განმავლობაში ტენით ყველაზე კარგად უზრუნველყოფილია კოლხეთის და კავკასიონის ოლქები, სადაც ნალექების ჯამები საშუალოდ 1000მმ-ს შეადგენს. იბერიის ოლქში 900 მმ ნალექი მოდის, ხოლო სამხრეთ საქართველო, სადაც სავეგეტაციო პერიოდის განმავლობაში ნალექები 500მმ-ს შეადგენს, ტენით არ არის უზრუნველყოფილი.

საინტერესოა ენერგეტიკული რესურსების კომპონენტების განაწილება ფიზიკურ-გეოგრაფიული ოლქების მიხედვით. ჰელიოენერგეტიკული რესურსების სიმდიდრით გამოირჩევა სამხრეთ საქართველო და კავკასიონი, სადაც მზის ჯამური რადიაცია საშუალოდ შეადგენს 5300 მჯ/კვ.მ . იბერიის ოლქში მზის ჯამური რადიაცია ეცემა 5000 მჯ/კვ.მ-მდე, ხოლო კოლხეთში შეადგენს მხოლოდ 4700 მჯ/კვ.მ-ს.
 ქარის მუშა სიჩქარეების ხანგრძლივობა  უდიდესია იბერიის ოლქში და შეადგენს 3000 საათს. კოლხეთის და სამხრეთ საქართველოს ოლქებში ქარის მუშა სიჩქარეების ხანგრძლივობა  2000-2200 საათია, ხოლო კავკასიონზე საშუალოდ 1500 საათს შეადგენს. 
 ჰიდროენერგეტიკული რესურსებით გამოირჩევა კოლხეთის და კავკასიონის მხარეები, სადაც მდინარეთა წლიური ჩამონადენი საშუალოდ 1300 მმ-ს შეადგენს. ჩამონადენი სამხრეთ საქართველოში 1000 მმ-ს, ხოლო იბერიის ოლქში მხოლოდ 650 მმ-ს შეადგენს.
საკურორტო კლიმატური რესურსებით გამოირჩევა კავკასიონი და კოლხეთის ოლქები, კურორტების და პერსპექტიული საკურორტო ადგილების საერთო რაოდენობა 50-60-ს აღემატება. სამხრეთ საქართველოს და იბერიის ოლქებში ეს რიცხვი 2 ათეულამდე აღწევს.
ასეთია კლიმატური რესურსების ცალკეული კომპონენტების განაწილების სურათი საქართველოს ფიზიკურ-გეოგრაფიული ოლქების მიხედვით. შემდეგ პარაგრაფში ამ მასალების საფუძველზე ჩვენ წარმოვადგენთ კლიმატური რესურსების ინტეგრალური პოტენციალის, და მისი შემადგენელი კომპონენტების პროცენტული განაწილების კანონზომიერებებს ამავე ოლქების მიხედვით. 
4.2. კლიმატური რესურსების პოტენციალის შეფასება
ზემოდ განხილული იყო კლიმატური რესურსების ცალკეული კომპონენტების მნიშვნელობები საქართველოს განსხვავებული ფიზიკურ-გეოგრაფიული ოლქებისათვის. ამ მონაცემების საფუძველზე გამოთვლილი იყო პოტენციური კლიმატური რესურსების ინტეგრალური მაჩვენებლები პირობით ერთეულებში, და ასევე ცალკეული კომპონენტების რესურსები პროცენტებში (იხ. ცხრილი 4.2.1). 
ცხრილი 4.2.1. პოტენციური კლიმატური რესურსების ინტეგრალური მაჩვენებლები პირობით ერთეულებში (P)
	ოლქი
	ცალკეული კომპონენტის რესურსი  %
	P პირობით ერთეულში 

	
	აგროკლიმატური
	ენერგეტიკული
	საკურორტო
	

	
	(T0)
	(Rmm)
	(Q mj/kv.m)
	(VsT)
	(H mm)
	(Nk),
	(Nb).
	

	კოლხეთის
	26
	17
	0
	8
	18
	17
	14
	227

	იბერიის
	26
	14
	11
	31
	0
	0
	18
	180

	სამხრეთ საქართველოს
	0
	0
	42
	27
	23
	8
	0
	95

	კავკასიონის
	0
	18
	19
	0
	19
	28
	16
	210



ცხრილის თანახმად, ყველაზე მდიდარი პოტენციური კლიმატური რესურსები გააჩნია კოლხეთის  ოლქს და 227 პირობით ერთეულს შეადგენს. აქედან ყველაზე დიდია აგროკლიმატური რესურსების ხვედრითი წილი, რაც 43%-ს შეადგენს. 31% მოდის საკურორტო კლიმატურ, ხოლო 26% ენერგეტიკულ რესურსებზე.

მდიდარი კლიმატური რესურსების პიტენციალი გააჩნია კავკასიონს და შეადგენს 210 პირობით ერთეულს, აქედან უდიდესია საკურორტო რესურსების (43%) , ხოლო უმცირესი აგროკლიმატური რესურსების წილი (18%). ენერგეტიკული რესურსების ხვედრითი წილი კლიმატური რესურსების პოტენციალში 38%-ს შეადგენს.


იბერიის ფიზიკურ-გეოგრაფიული ოლქის კლიმატური რესურსების პოტენციალი 180 პირობით ერთეულს შეადგენს, საიდანაც მაქსიმალური წილი ენერგეტიკულ რესურსებზე მოდის და 42%-ს შეადგენს. აქედან უდიდესია ქარის ენერგეტიკული რესურსები (31%). ჰელიოენერგეტიკული რესურსების ხვედრითი წილი 11%-ია, ხოლო ჰოდროენერგეტიკული რესურსები ოლქში უმნიშვნელოა. 


შედარებით ნაკლები კლიმატური რესურსების პოტენციალი სამხრეთ საქართველოს ოლქს გააჩნია და 95 პირობით ერთეულს  შეადგენს. ძირითადად ეს ენერგეტიკული რესურსების ხარჯზეა (92%). აქედან 42% მოდის მზის, 27% ქარის, ხოლო 23% ჰიდროენერგეტიკულ  რესურსებზე. საკურორტო რესურსების წილი მხოლოდ 8%-ია, ხოლო აგროკლიმატური რესურსების ხვედრითი წილი უმნიშვნელოა.
თავი V. საქართველოს ადმინისტრაციული მხარეების კლიმატური რესურსების შეფასება
5.1. კლიმატური  რესურსების ცალკეული კომპონენტების შეფასება


წინა თავში განვიხილეთ კლიმატური რესურსების ცალკეული კომპონენტების რაოდენობრივი მნიშვნელობები, რესურსების ინტეგრალური მაჩვენებელი  და ცალკეული კომპონენტების ხვედრითი წილი რესურსების საერთო ჯამში საქართველოს ძირითადი ფიზიკურ-გეოგრაფიული ოლქებისათვის. 


კლიმატური რესურსების ოპტიმალური და ეფექტური გამოყენების მიზნით საჭიროა ვიცოდეთ ამ რესურსების განაწილება საქართველოს ცალკეულ ადმინისტრაციულ მხარეებში. ამას მოითხოვს საქართველოსათვის დღეს დამახასიათებელი რეგიონული  მართვის პირობები. სწორედ ასეთი მონაცემები უნდა დაედის საფუძვლად რეგიონების პერსპექტიული განვითარების გეგმების შედგენას და მის განხორციელებას. 

ნახ.5.1.1-ზე წარმოდგენილია საქართველოს ადმინისტრაციული დაყოფის რუკა. 

ნახ.5.1.1. საქართველოს ადმინისტრაციული დაყოფის რუკა

1  აფხაზეთის ავტონომიური რესპუბლიკა   (ცენტრი-სოხუმი)

2  სამეგრელო ზემო-სვანეთი  (ცენტრი-ზუგდიდი)

3  გურია  (ცენტრი-ოზურგეთი)

4  აჭარის ავტონომიური რესპუბლიკა   (ცენტრი-ბათუმი)

5  რაჭა-ლეჩხუმი , ქვემო-სვანეთი(ცენტრი-ამბროლაური)

6  იმერეთი  (ცენტრი-ქუთაისი)

7  სამცხე-ჯავახეთი  (ცენტრი-ახალციხე)

8  შიდა-ქართლი  (ცენტრი-გორი)

9  მცხეთა-მთიანეთი  (ცენტრი-მცხეთა)

10  ქვემო ქართლი  (ცენტრი-რუსთავი)

11  კახეთი  (ცენტრი-თელავი)

12  თბილისი (ცენტრი-თბილისი)
ნ.კობიშევას მეთოდის შესაბამისად ამოცანა დაიყვანებოდა კლიმატური რესურსების ჯერ ცალკეული კომპონენტების შეფასებაზე, ხოლო შემდეგ ამ რესურსების ინტეგრალური მაჩვენებლების გამოანგარიშებაზე ზემოდ რუკაზე ნაჩვენები საქართველოს ადმინისტრაციული მხარეებისათვის.

ისევე, როგორც ფიზიკურ-გეოგრაფიული ოლქებისათვის ამ შემთხვევაშიც განიხილებიდა აგროკლიმატური (სითბოს და ტენის), ენერგეტიკული (მზის, ქარის და ჰიდრო) და საკურორტო კლიმატური რესურსები. 

საწყის მასალად აგრეთვე გამოყენებული იყო იყო რუკები, რომლებიც წარმოდგენილია ატლასებში (საქართველოს კურორტები და საკურორტო რესურსები. ატლასი, მოსკოვი, 1989; საქართველოს კლიმატური და აგროკლიმატური ატლასი. თბილისი, 2011; საქართველოს ქარის ენერგეტიკული ატლასი, თბილისი, 2004), და აგრეთვე კლიმატური ცნობარების (Ресурсы поверхностных вод СССР., 1969.; Справочник по климату СССР., 1968-71) და სხვა ლიტერატურული წყაროების (სამუკაშვილი რ., 1998.; Беручашвили Н.Л., 1995.; Гвасалия Н.В., 1986.; Самукашвили Р.Д., 1985) მონაცემები.

რესურსების ცალკეული კომპონენტების შეფასება რუკებიდან ადმინისტრაციული მხარეებისათვის აგრეთვე ხდებოდა  გასაშუალოების იზოხაზების მეთოდის გამოყენებით, რამაც უზრუნველჰყო გასაშუალოების მაქსიმალური სიზუსტე არაერთგვაროვან ფიზიკურ-გეოგრაფიულ პირობებში.

ცხრილში 5.1.1 წარმოდგენილია საქართველოს ადმინისტრაციული რაიონებისთვის გასაშუალოებული ცალკეული კლიმატური კომპონენტების რესურსები. 

ცხრილი 5.1.1. საქართველოს ადმინისტრაციული რაიონებისთვის გასაშუალოებული ცალკეული კლიმატური კომპონენტების რესურსები 
	№
	Aadministraciuli mxare 

	resursebi 

	
	
	Aagroklimaturi
	energetikuli
	sakurorto

	
	
	(T0)    
	(Rmm)
	(Q mj/kv.m)
	(Vs)  
	(Hmm)
	(Nk),
	(Nb).

	1.
	afxazeTi
	2200
	1000
	4900
	1000
	2000
	22
	0

	2.
	samegrelo-zemo svaneTi
	3500
	750
	4900
	2500
	2500
	11
	2

	3.
	guria
	2500
	1000
	4600
	1500
	2000
	1
	0

	4.
	aWara
	2500
	800
	4650
	3000
	900
	12
	0

	5.
	raWa-leCxumi qvemo svaneTi
	2000
	1000
	4950
	4000
	3000
	10
	1

	6.
	imereTi
	2500
	800
	4800
	3500
	1500
	1
	1

	7.
	samcxe-javaxeTi
	2500
	800
	4800
	3500
	1500
	1
	1

	8.
	Sida qarTli
	3000
	500
	4900
	3000
	200
	18
	1

	9.
	mcxeTa-mTianeTi
	2500
	800
	4750
	2500
	600
	13
	2

	10.
	qvemo qarTli
	3000
	500
	5050
	3000
	200
	14
	0

	11.
	kaxeTi
	3000
	900
	5200
	1000
	500
	4
	4

	12.
	Tbilisi
	3500
	600
	5100
	3500
	600
	3
	1

	13.
	Хmax
	3500
	1000
	5200
	4000
	3000
	22
	4

	14.
	Хmin
	2000
	500
	4600
	1000
	200
	1
	0

	15.
	Хmax-Хmin
	1500
	500
	600
	3000
	2800
	21
	4



ცხრილში   Хmax-მიუთითებს შესაბამისი რესურსის მაქსიმალურ მნიშვნელობას ადმინისტრაციული ერთეულების მიხედვით, ხოლო Хmin -მიუთითებს შესაბამისი რესურსის მინიმალურ მნიშვნელობას ადმინისტრაციული ერთეულების მიხედვით.

ცხრილი 5.1.1-ს თანახმად სითბური რესურსების პოტენციალი, რაც აქტიურ ტემპერატურათა ჯამებით გამოიხატება, საქართველოს ადმინისტრაციული მხარეების მიხედვით იცვლება 2000-დან 35000-ფარგლებში. მაქსიმალური სითბო სავეგეტაციო პერიოდის განმავლობაში გროვდება სამეგრელო-ზემო სვანეთში და თბილისის შემოგარენში (35000). 30000 აქტიურ ტემპერატურათა ჯამები გროვდება კახეთში, შიდა და ქვემო ქართლში. გურიაში, აჭარაში, იმერეთში, სამცხე-ჯავახეთში, მცხეთა-მთიანეთში აქტიურ ტემპერატურათა ჯამები 25000 -ს შეადგენს, აფხაზეთში კი რამდენადმე ნაკლებია (25000). აქტიურ ტემპერატურათა მინიმალური ჯამი რაჭა-ლეჩხუმზე და ქვემო-სვანეთზე მოდის და 20000-ს შეადგენს.

ტენის რესურსები სავეგეტაციო პერიოდის განმავლობაში 500-დან 1000მმ ფარგლებში იცვლება. ნალექებით ყველაზე კარგად უზრუნველყოფილია აფხაზეთი, გურია და რაჭა-ლეჩხუმზე და ქვემო-სვანეთი, სადაც სავეგეტაციო პერიოდის განმავლობაში საშუალოდ 1000მმ ნალექი მოდის. შედარებით ნაკლებად არის ტენით უზრუნველყოფილი სამეგრელო-ზემო სვანეთი, აჭარა, იმერეთი, სამცხე-ჯავახეთი, მცხეთა-მთიანეთი და კახეთი, სადაც სავეგეტაციო პერიოდია განმავლობაში მოდის 750-900 მმ ნალექი. ტენით არ არის უზრუნველყოფილი შიდა ქართლი და თბილისის ზონა, სადაც სავეგეტაციო პერიოდის განმავლობაში მოსული ნალექების გასაშუალოებული სიდიდე 500-600 მმ-ს შეადგენს. 

აგრეთვე განსხვავებულია ენერგეტიკული რესურსების განაწილება ადმინისტრაციული მხარეების მიხედვით. მზის ჯამური რადიაცია წლის განმავლობაში რაგიონების მიხედვით 4600-5200 mj/kv.m ფარგლებში მერყეობს. ჰელიოენერგეტიკული რესურსებით ყველაზე მდიდარია ქვემო ქართლი, კახეთი და თბილისი, სადაც მზის ჯამური რადიაციის ჯამი წლის განმავლობაში 5000 mj/kv.m -ს აღემატება. ყველაზე ნაკლები მზის ენერგიის რესურსები გურიასა და აჭარაშია. 

ქარის ენერგეტიკული რესურსები, რაც ქარის მუშა სიჩქარეებში გამოისახება 1000-დან 4000-სთ ფარგლებში მერყეობს. ქარის ენერგიის მაქსიმალური რესურსები აჭარაში, რაჭა-ლეჩხუმი ქვემო-სვანეთში, იმერეთში, სამცხე-ჯავახეთში, შიდა ქართლში, ქვემო ქართლში და თბილისში აღინიშნება და 3000 საათს აღემატება. ყველაზე ღარიბი ქარის რესურსები აფხაზეთში, გურიაში და კახეთშია, სადაც ქარის მუშა სიჩქარეების ხანგრძლივობა წლის განმავლობაში 1500 საათს არ აღემატება. 

მდინარეთა წლიური ჩამონადენი, რაც ჰიდროენერგეტიკულ რესურსებს განსაზღვრავს რეგიონების მიხედვით 200-დან 3000 მმ ფარგლებში მერყეობს. უდიდესი ჰიდროენერგეტიკული რესურსებით ხასიათდება აფხაზეთი, სამაგრელო-ზემო სვანეთი, გურია  და  რაჭა-ლეჩხუმი ქვემო-სვანეთი, სადაც წლიური ჩამონადენი 2000 მმს აღემატება, ხოლო ყველაზე მცირე ჰიდროენერგეტიკული რესურსებით შიდა და ქვემო ქართლი გამოირჩევა-200 მმ.

ყველაზე მდიდარი საკურორტო რესურსები აფხაზეთში და შიდა ქართლშია, ხოლო შედარებით ნაკლები-გურიაში, იმერეთში და სამცხე-ჯავახეთში.
5.2. კლიმატური რესურსების პოტენციალის შეფასება

ცხრილში 5.1.1 რესურსები წარმოდგენილია სხვადასხვა ერთეულებში, რის გამოც ძნელია მათი შედარება ერთი და იგივე ადმინისტრაციული მხარის ფარგლებში. ამიტომ საჭიროა, საქართველოს ფიზიკურ-გეოგრაფიული ოლქების მსგავსად,  მათი საერთო მნიშვნელის ქვეშ მოყვანა და შესაბამისი მდგენელების წონითი კოეფიციენტების განსაზღვრა, რაც ზემოდ დასახელებული მეთოდური მიდგომის გამოყენებით მოხერხდა. გამოთვლის შედეგები წარმოდგენილია ცხრილში 5.2.1.
ცხრილი 5.2.1. პოტენციური კლიმატური რესურსები და ინტეგრალური მაჩვენებელი(P)
	№
	Aadministraciuli mxare

	resursebi %
	integraluri maCvenebeli, pirobiTi erTeuli

	
	
	Aagroklimaturi
	Aagroklimaturi
	Aagroklimaturi
	

	
	
	(T0)
	(Rmm)
	(Q mj/kv.m)
	(VsT)
	(H mm)
	(N),
	(Nb).
	P

	1.
	afxazeTi
	4
	28
	17
	0
	20
	31
	0
	58

	2.
	samegrelo-zemo svaneTi
	24
	9
	12
	7
	17
	11
	20
	84

	3.
	guria
	18
	44
	0
	6
	31
	1
	0
	36

	4.
	aWara
	16
	18
	12
	21
	11
	22
	0
	41

	5.
	raWa-leCxumiqvemo svaneTi
	0
	21
	16
	16
	24
	12
	11
	75

	6.
	imereTi
	13
	15
	13
	20
	22
	0
	17
	50

	7.
	samcxe-javaxeTi
	0
	0
	27
	23
	2
	48
	0
	37

	8.
	Sida qarTli
	23
	0
	19
	16
	0
	27
	15
	53

	9.
	mcxeTa-mTianeTi
	12
	14
	9
	11
	5
	19
	30
	55

	10.
	qvemo qarTli
	25
	1
	30
	20
	0
	24
	0
	47

	11.
	kaxeTi
	15
	16
	24
	0
	2
	3
	40
	80

	12.
	Tbilisi
	41
	7
	4
	21
	6
	4
	17
	48


ცხრილი 5.2.1-დან გამომდინარეობს, რომ საქართველოს ადმინისტრაციული ერთეულებიდან კლიმატური რესურსებით განსაკუთრებით მდიდარი სამეგრელო-ზემო სვანეთი და კახეთია, სადაც კლიმატური რესურსების ინტეგრალური მაჩვენებელი შესაბამისად 84 და 80 პირობითი ერთეულია. Pპირველ მათგანში რესურსები თითქმის თანაბრად ნაწილდება აგროკლიმატურ, ენეგეტიკულ და კლიმატურ სექტორებში. განსაკუთრებით მდიდარია მხარე სითბური და ბალნეოლოგიური რესურსებით. კახეთი განსაკუთრებით მდიდარია ბალნეოლოგიური და ბალნეოკლიმატური რესურსებით, მაგრამ პრაქტიკულად უმნიშვნელოა ქარის ენერგეტიკული რესურსები.
სითბოსა და ტენის რესურსები საშუალებას იძლევა ინტენსიურად განვითარდეს მიწათმოქმედება.
რაჭა-ლეჩხულის და ქვემო სვანეთის პოტენციური კლიმატური რესურსები 75 პირობით ერთეულს შეადგენს. მხარე განსაკუთრებით მდიდარია ენერგეტიკული და საკურორტო რესურსებით, არასაკმარისია სითბური რესურსები.
იმერეთის, ქვემო და შიდა ქართლის, მცხეთა-მთიანეთის და აფხაზეთის კლიმატური რესურსები 47-58 პირობითი ერთეულის ფარგლებში მერყეობს. მცხეთა-მთიანეთში შესაძლებელია ყველა სახის რესურსის გამოყენება, იმერეთი ღარიბია საკურორტო კლიმატური რესურსებით. Qქვემო და შიდა ქართლში უმნიშვნელოა ჰიდროენერგეტიკული რესურსები, ხოლო მიწათმოქმედების განვითარებას ესაჭიროება ხელოვნური მორწყვა, ამავე დროს პერსპექტიულია ჰელიო- და ქარის ენერგეტიკული რესურსების და აგრეთვე საკურორტო კლიმატური რესურსების გამოყენება. აფხაზეთი მდიდარია საკურორტო კლიმატური რესურსებით, პერსპექტიულია აგრეთვე აგროკლიმატური, ჰელიოენერგეტიკული და ჰიდროენერგეტიკული რესურსების გამოყენება. 
გურიაში, აჭარაში და სამცხე-ჯავახეთში პოტენციური კლიმატური რესურსები შეადგენს მხოლოდ 36-41 პირობით ერთეულს. გურიაში განსაკუთრებით პერსპექტიულია აგროკლიმატური და ჰიდროენერგეტიკული რესურსების გამოყენება, ხოლო აჭარასა და სამცხე-ჯავახეთში- საკურორტო კლიმატური რესურსების და ყველა სახის ენერგეტიკული ენერგეტიკული რესურსების გამოყენება. 
Aამავე დროს აჭარაში შესაძლებელია აგროკლიმატური რესურსების გამოყენება, რაც, სითბოსა და ტენის უკმარისობის გამო, პრაქტიკულად გართულებული სამცხე-ჯავახეთში
Qქალაქ თბილისის ზონაში კლიმატური რესურსების პოტენციალი 48 პირობით ერთეულს შეასგენს. Aაქ ყველა სახის რესურსია, მაგრამ განსაკუთრებით მნიშვნელოვანია სითბური, ქარის ენერგეტიკული და ბალნეოლოგიური რესურსები.
5.3. კლიმატური რესურსების კარტოგრაფირება

კლიმატური რესურსების ოპტიმალური და რაციონალური გამოყენებისათვის აუცილებელია მათი კარტოგრაფირება. ამიტომ მიღებული კვლევის შედეგები საფუძვლად დაედო კლიმატური რესურსების გეოინფორმაციული რუკების შედგენას. შედგენილი რუკები წარმოდგენილია ნახ. ნახ. 5.3.1-5.3.5. 

ნახ. 5.3.1. პოტენციური აგროკლიმატური რესურსები პირობით ერთეულებში
[image: image13.jpg]e

Sukhumi

Black sea

J

Batumw 2

Turkey

Russia

Resources in standard units

@

16 - 20
11-15





ნახ. 5.3.2. პოტენციური ჰელიოენერგეტიკული რესურსები პირობით ერთეულებში

N Nნახ. 5.3.3. პოტენციური ქარის ენერგეტიკული რესურსები პირობით ერთეულებში 

N Nნახ. 5.3.4. პოტენციური ჰიდროენერგეტიკული რესურსები პირობით ერთეულებში

Nნახ. 5.3.5. პოტენციური საკურორტო კლიმატური რესურსები პირობით ერთეულებში
ნახ. 5.3.1-ზე წარმოდგენილია პოტენციური აგროკლიმატური რესურსების გეოინფორმაციული რუკა. რუკიდან ჩანს, რომ ყველაზე მდიდარი აგროკლიმატური რესურსები მიწათმოქმედებისათვის სამეგრელო-ზემო სვანეთში და კახეთშია, სადაც მისი რესურსული პოტენციალი 25 პორობით ერთეულს აღემატება. რამდენადმე ნაკლებია გურიის და თბილისის აგროკლიმატური რესურსები და 21-25 პირობითი ერთეულის ფარგლებში მერყეობს. კიდევნაკლებია აგროკლიმატური რესურსების პოტენციალი აფხაზეთში,  აჭარაში, იმერეთში, რაჭა-ლეჩხუმი ქვემო-სვანეთში და მცხეთა-მთიანეთში, სადაც 16-20 პირობით ერთეულს შეადგენს. აგროკლიმატური რესურსებით ყველაზე ღარიბი რეგიონი სამცხე-ჯავახეთია, სადაც პოტენციალი 10 პირობით ერთეულს არ აღემატება. 
ნახ. 5.3.2-ზე წარმოდგენილია პოტენციური ჰელოიენერგეტიკული რესურსების გეოინფორმაციული რუკა. ჰელიოენერგეტიკული რესურსებით აგრეთვე მდიდარია კახეთი და ქვემო ქართლი (16 პორობით ერთეულზე მეტი). დასავლეთ საქართველოს ტერიტორიის უდიდეს ნაწილზე, იმერეთის, აჭარის და გურიის გამოკლებით, და აგრეთვე სამცხე-ჯავახეთში და შედა ქართლში ჰელიოენერგეტიკული რესურსების პოტენციალი 11-15 პირობით ერთეულს შეადგენს. ყველაზე ღარიბი  ჰელიოენერგეტიკული რესურსები გურიის რეგიონშია და 5 პირობით ერთეულს არ აღემატება.
ნახ. 5.3.3-ზე წარმოდგენილია ქარის ენერგეტიკული რესურსების გეოინფორმაციული რუკა. როგორც რუკიდან ჩანს, ქარის უდიდესი ენერგეტიკული რესურსებით გამოირჩევა  იმერეთი, რაჭა-ლეჩხუმი, ქვემო სვანეთი და თბილისის შემოგარენი, სადაც ქარის  ენერგეტიკული რესურსების პოტენციალი 11-16 პირობითი ერთეულის ფარგლებში მერყეობს. აღმოსავლეთ საქართველოს ტერიტორიის უდიდეს ნაწილზე, კახეთის გამოკლებით, და აგრეთვე აჭრაში და სამეგრელო-ზემო სვანეთში ქარის  ენერგეტიკული რესურსების პოტენციალი 6-10 პირობით ერთეულს შეადგენს. ქარის უმცირესი ენერგეტიკული რესურსები კახეთში და აფხაზეთში აღინიშნება და 2 პირობით ერთეულზე ნაკლებია. 
ნახ. 5.3.4-ზე წარმოდგენილია ჰიდროენერგეტიკული რესურსების გეოინფორმაციული რუკა. რუკის თანახმად ჰიდროენერგეტიკული რესურსებით მდიდარია დასავლეთ საქართველოს რეგიონები, განსაკუთრებით რაჭა-ლეჩხუმი და ქვემო სვანეთი, სადაც ჰიდროენერგეტიკული რესურსების პოტენციალი 16 პირობით ერთეულს აღემატება. აჭარაში ჰიდროენერგეტიკული რესურსების პოტენციალი 6-10 პირობით ერთეულს შეადგენს, ხოლო დასავლეთ საქართველოს ტერიტორიის დანარჩენ ნაწილზე პოტენციალი 11-15 პირობითი ერთეულის ფარგლებშია. აღმოსავლეთ საქართველოს რეგიონებში ჰიდროენერგეტიკული რესურსების პოტენციალი არ აღემატება 5 პირობით ერთეულს.
ნახ. 5.3.5-ზე წარმოდგენილია საკურორტო  რესურსების გეოინფორმაციული რუკა. როგორც რუკიდან ჩანს, საკურორტო რესურსებით განსაკუთრებით დიდარია აფხაზეთი, სადაც რესურსების პოტენციალი 31 პირობით ერთეულს აღემატება. საკურორტო რესურსები საკმარისია აგრეთვე აჭარაში, სამეგრელო-ზემო-სვანეთში, კახეთში, მცხეთა მთიანეთში და შიდა ქართლში, სადაც საკურორტო  რესურსების პოტენციალი 21-30 პირობითი ერთეულის ფარგლებში მერყეობს.
თავი VI. საქართველოს კლიმატური რესურსების გამოყენების პერსპექტივები
ჩატარებული კვლევა საშუალებას იძლევა მიღებული ინფორმაციის საფუძველზე, ამა თუ იმ რეგიონის ინტეგრალური კლიმატური რესურსის და მისი შემადგენელი კომპონენტების წვლილის გათვალისწინებით, დავადგინოთ ამავე რეგიონების სპეციალიზაცია, თუ რომელი სახის რესურსები იქნას პირველ რიგში ათვისებული, რაც ხელს შეუწყობს რეგიონებს შორის შრომის დანაწილებას, და შესაბამისი რეგიონების განვითარების გეგმების შემუშავებას და განხორციელებას. 
განვიხილოთ ადმინისტრაციული რეგიონები კლიმატური რესურსების ინტეგრალური მაჩვენებლის კლების მიხედვით.
კლიმატური რესურსების ყველაზე დიდი პოტენციალი სამეგრელო-ზემო სვანეთს გააჩნია და 84 პირობით ერთეულს შეადგენს. რესურსები თითქმის თანაბრად არის განაწილებული აგროკლიმატურ, ენერგეტიკულ და საკურორტო სექტორებს  შორის. მხარე განსაკუთრებით მდიდარია სითბური და ბალნეოლოგიური რესურსებით. ენერგეტიკული რესურსებიდან განსაკუთრებით პერსპექტიულია ჰიდრორესურსების გამოყენება. 
კლიმატური რესურსების ინტეგრალური მაჩვენებლის მიხედვით სამეგრელო-ზემო სვანეთის შემდეგ კახეთია, სადაც აღნიშნული მაჩვენებელი 80 პირობით ერთეულს შეადგენს. კახეთში პერსპექტიულია აგრეთვე აგროკლიმატური რესურსების გამოყენება. სითბოსა და ტენის რესურსები საშუალებას იძლევა ინტენსიურად განვითარდეს მიწათმოქმედება. ენერგეტიკული რესურსებიდან პერსპექტიულია მზის ენერგიის გამოყენება, ქარის და ჰიდროენერგეტიკული რესურსები მცირეა. კახეთი განსაკუთრებით მდიდარია ბალნეოლოგიური და ბალნეოკლიმატური რესურსებით.
რესურსების ინტეგრალური მაჩვენებლის მიხედვით მესამე ადგილზე რაჭა-ლეჩხუმი და ქვემო-სვანეთია, სადაც რესურსული პოტენციალის ინტეგრალური მაჩვენებელი 75 პირობით ერთეულს შეადგენს. მხარე განსაკუთრებით მდიდარია ენერგეტიკული და საკურორტო რესურსებით. ენერგეტიკული რესურსებიდან უპირველეს ყოვლისა მიზანშეწონილია ჰიდრორესურსების გამოყენება, თუმცა პერსპექტიულია აგრეთვე მზის და ქარის რესურსების გამოყენებაც. არასაკმარისია სითბური რესურსები, რაც რამდენადმე ზღუდავს სოფლის მეურნეობის, განსაკუთრებით მემცენარეობის ინტენსიურ განვითარებას. 
იმერეთის, ქვემო და შიდა ქართლის, მცხეთა-მთიანეთის და აფხაზეთის კლიმატური რესურსები 47-58 პირობითი ერთეულის ფარგლებში მერყეობს.

იმერეთში აგრეთვე მდიდარი აგროკლიმატური რესურსები აღინიშნება, პერსპექტიულია აგრეთვე ენერგეტიკული რესურსები, უპირველეს ყოვლისა ქარის და ჰიდრორესურსების გამოყენება. იმერეთი შედარებით ღარიბია საკურორტო კლიმატური რესურსებით, თუმცა ბალნეოლოგიური რესურსები საშუალებას იძლევა განვითარდეს  საკურორტო მეურნეობა. 
ქვემო და შიდა ქართლში პერსპექტიულია აგროკლიმატური რესურსების გამოყენება. აქ სითბური რესურსები საკმაოდ მნიშვნელოვანია, თუმცა ტენის მნიშვნელოვანი დეფიციტია. ამიტომ მიწათმოქმედების განვითარებისათვის აუცილებელია ხელოვნური მორწყვა, რისთვისაც საჭიროა შესაბამისი ირიგაციული სისტემების მშენებლობა. პერსპექტიულია  მზის და ქარის ენერგეტიკული და აგრეთვე საკურორტო რესურსების გამოყენება, შედარებით უმნიშვნელოა ჰიდროენერგეტიკული რესურსები.
მცხეთა მთიანეთი კლიმატური რესურსების სიმდიდრით ვერ შეედრება სამეგრელო-ზემო სვანეთს და კახეთს, თუმცა შესაძლებელია ყველა სახის რესურსის გამოყენება. მათ შორის ყველაზე პერსპექტიულია აგროკლიმატური რესურსების გამოყენება, ხოლო ენერგეტიკული რესურსებიდან პერსპექტიულია ქარის რესურსები. 
        აფხაზეთი მდიდარია საკურორტო კლიმატური რესურსებით, პერსპექტიულია აგრეთვე აგროკლიმატური, ჰელიოენერგეტიკული და ჰიდროენერგეტიკული რესურსების გამოყენება. 

        გურიაში, აჭარაში და სამცხე-ჯავახეთში პოტენციური კლიმატური რესურსების ინტეგრალური მაჩვენებელი 36-41 პირობით ერთეულის ფარგლებშია. 

      გურიაში გნსაკუთრებით პერსპექტიულია აგროკლიმატური და ჰიდროენერგეტიკული რესურსების გამოყენება. აგროკლიმატურ რესურსებში ტენის სიჭარბე აღინიშნება.
     აჭარასა და სამცხე-ჯავახეთისათვის პერსპექტიულია საკურორტო კლიმატური რესურსების და აგრეთვე ყველა სახის ენერგეტიკული რესურსების დამდენადმე გამოყენება. ამავე დროს აჭარაში შესაძლებელია  აგროკლიმატური რესურსების გამოყენება, ხოლო სამცხე-ჯავახეთში სითბოს და ტენის უკმარისობის გამო აგროკლიმატური რესურსების გამოყენება რამდენადმე შეზღუდულია. 

ქალაქ თბილისის ზონაში კლიმატური რესურსების ინტეგრალური პოტენციალი 48 პირობით ართეულს შეადგენს. მიუხედავად პოტენციალის სიმცირისა აქ ყველა სახის რესურსია, განსაკუთრებით მნიშვნელოვანია სითბური, ქარის ენერგეტიკული და ბალნეოლოგიური რესურსები, რომელთა გამოყენებასაც დიდი პერსპექტივები აქვს.  
დასკვნა
 ჩატარებული კვლევების შედეგად პირველად საფუძვლიანად და კომპლექსურად არის  გამოკვლეული საქართველოს ფიზიკურ-გეოგრაფიული და ადმინისტრაციული რეგიონების კლიმატური, მათ შორის აგროკლიმატური, ენერგეტიკული და საკურორტო რესურსების კომპონენტები და სრული ინტეგრალური პოტენციალი. ჩატარებულია ამ რესურსების კარტოგრაფირება და შემუშავებულია მათი ეფექტური გამოყენების რეკომენდაციები.
1. საქართველოს ფიზიკურ-გეოგრაფიული ოლქებიდან ყველაზე მეტი სითბო სავეგეტაციო პერიოდის განმავლობაში გროვდება კოლხეთის ოლქში და შეადგენს 40000-ს, შემდეგ მოდის იბერიის ოლქი -35000. სამხრეთ საქართველოს და  კავკასიონის ოლქები სავეგეტაციო პერიოდის განმავლობაში იღებენ საშუალოდ 20000  აქტიურ ტემპერატურათა ჯამს;  

2. ტენით ყველაზე კარგად უზრუნველყოფილია კოლხეთის და კავკასიონის ოლქები, სადაც ნალექების ჯამები საშუალოდ 1000მმ-ს შეადგენს. იბერიის ოლქში 900 მმ ნალექი მოდის, ხოლო სამხრეთ საქართველო, სადაც სავეგეტაციო პერიოდის განმავლობაში ნალექები 500მმ-ს შეადგენს, ტენით არ არის უზრუნველყოფილი;
3. ჰელიოენერგეტიკული რესურსების სიმდიდრით გამოირჩევა სამხრეთ საქართველო და კავკასიონი, სადაც მზის ჯამური რადიაცია საშუალოდ შეადგენს 5300 მჯ/კვ.მ . იბერიის ოლქში მზის ჯამური რადიაცია ეცემა 5000 მჯ/კვ.მ-მდე, ხოლო კოლხეთში შეადგენს მხოლოდ 4700 მჯ/კვ.მ-ს;
4. ქარის მუშა სიჩქარეების ხანგრძლივობა  უდიდესია იბერიის ოლქში და შეადგენს 3000 საათს. კოლხეთის და სამხრეთ საქართველოს ოლქებში ქარის მუშა სიჩქარეების ხანგრძლივობა  2000-2200 საათია, ხოლო კავკასიონზე საშუალოდ 1500 საათს შეადგენს; 

5. ჰიდროენერგეტიკული რესურსებით გამოირჩევა კოლხეთის და კავკასიონის მხარეები, სადაც მდინარეთა წლიური ჩამონადენი საშუალოდ 1300 მმ-ს შეადგენს. ჩამონადენი სამხრეთ საქართველოში 1000 მმ-ს, ხოლო იბერიის ოლქში მხოლოდ 650 მმ-ს შეადგენს;
6. საკურორტო კლიმატური რესურსებით გამოირჩევა კავკასიონი და კოლხეთის ოლქები, კურორტების და პერსპექტიული საკურორტო ადგილების საერთო რაოდენობა 50-60-ს აღემატება. სამხრეთ საქართველოს და იბერიის ოლქებში ეს რიცხვი 2 ათეულამდე აღწევს;
7. ფიზიკურ-გეოგრაფიული ოლქებიდან ყველაზე მდიდარი პოტენციური კლიმატური რესურსები გააჩნია კოლხეთის  ოლქს და 227 პირობით ერთეულს შეადგენს. აქედან ყველაზე დიდია აგროკლიმატური რესურსების ხვედრითი წილი, რაც 43%-ს შეადგენს. 31% მოდის საკურორტო კლიმატურ, ხოლო 26% ენერგეტიკულ რესურსებზე ;
8. კავკასიონის პოტენციური კლიმატური რესურსები  შეადგენს 210 პირობით ერთეულს, აქედან უდიდესია საკურორტო რესურსების (43%) , ხოლო უმცირესი აგროკლიმატური რესურსების წილი (18%). ენერგეტიკული რესურსების ხვედრითი წილი კლიმატური რესურსების პოტენციალში 38%-ს შეადგენს;

9. იბერიის ფიზიკურ-გეოგრაფიული ოლქის კლიმატური რესურსების პოტენციალი 180 პირობით ერთეულს შეადგენს, საიდანაც მაქსიმალური წილი ენერგეტიკულ რესურსებზე მოდის და 42%-ს შეადგენს. აქედან უდიდესია ქარის ენერგეტიკული რესურსები (31%). ჰელიოენერგეტიკული რესურსების ხვედრითი წილი 11%-ია, ხოლო ჰოდროენერგეტიკული რესურსები ოლქში უმნიშვნელოა;  
10. სამხრეთ საქართველოს ოლქის კლიმატური რესურსების პოტენციალი  95პირობით ერთეულს  შეადგენს. ძირითადად ეს ენერგეტიკული რესურსების ხარჯზეა (92%). აქედან 42% მოდის მზის, 27% ქარის, ხოლო 23% ჰიდროენერგეტიკულ  რესურსებზე. საკურორტო რესურსების წილი მხოლოდ 8%-ია, ხოლო აგროკლიმატური რესურსების ხვედრითი წილი უმნიშვნელოა.
11. საქართველოს ადმინისტრაციული მხარეების მიხედვით სითბური რესურსების პოტენციალი, რაც აქტიურ ტემპერატურათა ჯამებით გამოიხატება, იცვლება 2000-დან 35000-ფარგლებში. მაქსიმალური სითბო სავეგეტაციო პერიოდის განმავლობაში გროვდება სამეგრელო-ზემო სვანეთში და თბილისის შემოგარენში (35000). 30000 აქტიურ ტემპერატურათა ჯამები გროვდება კახეთში, შიდა და ქვემო ქართლში. გურიაში, აჭარაში, იმერეთში, სამცხე-ჯავახეთში, მცხეთა-მთიანეთში აქტიურ ტემპერატურათა ჯამები 25000 -ს შეადგენს, აფხაზეთში კი რამდენადმე ნაკლებია (25000). აქტიურ ტემპერატურათა მინიმალური ჯამი რაჭა-ლეჩხუმზე და ქვემო-სვანეთზე მოდის და 20000-ს შეადგენს;
12. ტენის რესურსებით ყველაზე კარგად უზრუნველყოფილია აფხაზეთი, გურია და რაჭა-ლეჩხუმი ქვემო-სვანეთი, სადაც სავეგეტაციო პერიოდის განმავლობაში საშუალოდ 1000მმ ნალექი მოდის. შედარებით ნაკლებად არის ტენით უზრუნველყოფილი სამეგრელო-ზემო სვანეთი, აჭარა, იმერეთი, სამცხე-ჯავახეთი, მცხეთა-მთიანეთი და კახეთი, სადაც სავეგეტაციო პერიოდია განმავლობაში მოდის 750-900 მმ ნალექი. ტენით არ არის უზრუნველყოფილი შიდა ქართლი და თბილისის ზონა, სადაც სავეგეტაციო პერიოდის განმავლობაში მოსული ნალექების გასაშუალოებული სიდიდე 500-600 მმ-ს შეადგენს;
13. ჰელიოენერგეტიკული რესურსებით ყველაზე მდიდარია ქვემო ქართლი, კახეთი და თბილისი, სადაც მზის ჯამური რადიაციის ჯამი წლის განმავლობაში 5000 mj/kv.m -ს აღემატება. ყველაზე ნაკლები მზის ენერგიის რესურსები გურიასა და აჭარაშია; 

14. ქარის ენერგიის მაქსიმალური რესურსები აჭარაში, რაჭა-ლეჩხუმი ქვემო-სვანეთში, იმერეთში, სამცხე-ჯავახეთში, შიდა ქართლში, ქვემო ქართლში და თბილისში აღინიშნება და 3000 საათს აღემატება. ყველაზე ღარიბი ქარის რესურსები აფხაზეთში, გურიაში და კახეთშია, სადაც ქარის მუშა სიჩქარეების ხანგრძლივობა წლის განმავლობაში 1500 საათს არ აღემატება;
15. უდიდესი ჰიდროენერგეტიკული რესურსებით ხასიათდება აფხაზეთი, სამაგრელო-ზემო სვანეთი, გურია  და  რაჭა-ლეჩხუმი ქვემო-სვანეთი, სადაც წლიური ჩამონადენი 2000 მმს აღემატება, ხოლო ყველაზე მცირე ჰიდროენერგეტიკული რესურსებით შიდა და ქვემო ქართლი გამოირჩევა-200 მმ; 

16. საქართველოს ადმინისტრაციული ერთეულებიდან კლიმაური რესურსებით განსაკუთრებით მდიდარი სამეგრელო-ზემო სვანეთი და კახეთია, სადაც კლიმატური რესურსების ინტეგრალური მაჩვენებელი შ4ესაბამისად 84 და 80 პირობითი ერთეულია. რაჭა-ლეჩხუმის და ქვემო სვანეთის პოტენციალური კლიმატური რესურსები 75 პირობით ერთეულს შეადგენს. იმერეთის, ქვემო და შიდა ქართლის, მცხეთა-მთიანეთის და აფხაზეთის კლიმატური რესურსები 47-58 პირობითი ერთეულის ფარგლებში მერყეობს. გურიაში, აჭარაში და სამცხე-ჯავახეთში პოტენციური კლიმატური რესურსები მხოლოდ 36-41 პირობით ერთეულს შეადგენს; 
17. ყველაზე მდიდარი აგროკლიმატური რესურსები მიწათმოქმედებისათვის სამეგრელო-ზემო სვანეთი და კახეთია, სადაც მისი რესურსული პოტენციალი 25 პორობით ერთეულს აღემატება. რამდენადმე ნაკლებია გურიის და თბილისის აგროკლიმატური რესურსები და 21-25 პირობითი ერთეულის ფარგლებში მერყეობს.  აგროკლიმატური რესურსებით ყველაზე ღარიბი რეგიონი სამცხე-ჯავახეთია, სადაც პოტენციალი 10 პირობით ერთეულს არ აღემატება;

18. ჰელიოენერგეტიკული რესურსებით მდიდარია კახეთი და ქვემო ქართლი (16 პორობით ერთეულზე მეტი). ყველაზე ღარიბი  ჰელიოენერგეტიკული რესურსები გურიის რეგიონია და 5 პირობით ერთეულს არ აღემატება;
19. ქარის უდიდესი ენერგეტიკული რესურსებით გამოირჩევა  იმერეთი, რაჭა-ლეჩხუმი, ქვემო სვანეთი და თბილისის შემოგარენი, სადაც ქარის  ენერგეტიკული რესურსების პოტენციალი 11-16 პირობითი ერთეულის ფარგლებში მერყეობს. ქარის უმცირესი ენერგეტიკული რესურსები კახეთში და აფხაზეთში აღინიშნება და 2 პირობით ერთეულზე ნაკლებია; 

20. ჰიდროენერგეტიკული რესურსებით მდიდარია დასავლეთ საქართველოს რეგიონები, განსაკუთრებით რაჭა-ლეჩხუმი და ქვემო სვანეთი, სადაც ჰიდროენერგეტიკული რესურსების პოტენციალი 16 პირობით ერთეულს აღემატება. აღმოსავლეთ საქართველოს რეგიონებში ჰიდროენერგეტიკული რესურსების პოტენციალი არ აღემატება 5 პირობით ერთეულს.

21. საკურორტო რესურსებით განსაკუთრებით დიდარია აფხაზეთი, სადაც რესურსების პოტენციალი 31 პირობით ერთეულს აღემატება. საკურორტო რესურსები საკმარისია აგრეთვე აჭარაში, სამეგრელო-ზემო-სვანეთში, კახეთში, მცხეთა მთიანეთში და შიდა ქართლში, სადაც საკურორტო  რესურსების პოტენციალი 21-30 პირობითი ერთეულის ფარგლებში მერყეობს.
 
შემდგომში პერსპექტიულად მიგვაჩნია კლიმატური რესურსების შეფასება საქართველოს ცალკეული მუნიცეპალიტეტების დონეზე, რის შედეგადაც შექმნილი საინფორმაციო ბაზა საფუძვლად დაედება ამავე მუნიცეპალიტეტების განვითარების გეგმის შემუშავებას. 

